
QISA İCMAL 

Azərbaycanla Ermənistan arasında Dağlıq Qarabağ 
münaqişəsi Cənubi Qafqazda sülh və sabitlik yolunda ən 
böyük maneədir. Atəşkəsin artıq on bir il davam 
etməsinə baxmayaraq tərəflər hələ də onları 
münaqişənin həllinə yaxınlaşdıra biləcək bir sənəd 
imzalaya bilməmişlər. Beynəlxalq vasitəçilərin iştirakı 
ilə aparılan danışıqlarda nə baş verməsindən asılı 
olmayaraq müharibənin yenidən başlanması əsl təhlükə 
kimi görünür. Hər iki tərəfin apardığı nifrət dolu təbliğat 
və qarşı tərəfi şər qüvvə kimi təqdim etməyin qarşısını 
almağa və birgə yaşama xatirələri silinənə və fərq 
aradan götürülməyəcək səviyyəyə çatana qədər sadə 
azərilər və ermənilər arasında etimad yaratmağa və 
dialoq potensialını ortaya qoymağa ehtiyac var. 

Dağlıq Qarabağ müstəqilliyə can atır və müəyyən 
səbəblər gətirməklə iddia edir ki, onun dövlətçilik 
şərtlərinə cavab verən demokratik yolla seçilmiş 
hökuməti var. Lakin o, beynəlxalq miqyasda 
Azərbaycanın tərkib hissəsi kimi qəbul edilir və öz hərbi 
təhlükəsizliyi və iqtisadi mövcudluğu üçün hələ də 
Ermənistandan xeyli dərəcədə asılıdır: Dağlıq Qarabağın 
ordusunun yarısından çoxunun Ermənistan vətəndaşları 
olduğu güman edilir və onun büdcəsinin 50 faizini 
İrəvan əslində faizsiz və geri qaytarılması ehtimalı az 
olan “dövlətlərarası kredit” vasitəsilə maliyyələşdirir. 
Azərilər Dağlıq Qarabağın siyasi, iqtisadi, mədəni və 
sosial təsisatlarında iştirak etmirlər. Dağlıq Qarabağ 
birmillətli təsisatlara malikdir və dünyanın ən 
hərbiləşdirilmiş cəmiyyətlərindən birinə çevrilmişdir. 

Öz ev-eşiklərinə qayıtmaq kimi əsas hüquqdan məhrum 
olmuş və Dağlıq Qarabağ və onun ətrafında olan yeddi 
rayondan qovulmuş yarım milyondan artıq azəri xeyli 
dərəcədə Azərbaycan dövlətindən asılı hala düşmüşdür 
və onların gələcək barədə aydın təsəvvürləri yoxdur. 

İllər ərzində rəsmi Bakının məcburi köçkünlərə dair 
siyasəti onların qısamüddətli ehtiyaclarının 
ödənilməsinə yönəlmişdi və ümid edilirdi ki, onlar 
tezliklə öz ev-eşiklərinə qayıdacaqlar. Açıq eyham 
vurulurdu ki, onları daha yaxşı yerləşdirmək üçün səylər 
göstərilmir ki, onların acınacaqlı vəziyyətindən siyasi 
xallar yığmaq üçün istifadə edilsin. Hökumətin hazırkı 
strategiyası daha davamlı həll yollarına diqqət yetirir, 
lakin buna baxmayaraq məcburi köçkünlər kasıb və 

digər vətəndaşlara nisbətən daha aztəminatlı olaraq 
qalırlar və təkcə öz torpaqlarına qayıtmaq perspektivini 
sürətləndirmək üçün deyil, həm də indiki vəziyyətlərini 
yaxşılaşdırmaq məqsədilə siyasi həyatda iştiraklarını 
artırmaq uğrunda mübarizə aparırlar. 

Münaqişənin necə həll edilməsinə dair Azərbaycan and 
Ermənistanda mövcud ictimai rəy indi daha fərqlidir. 
Hər iki ölkədə insanları hansısa razılaşmaya hazırlamaq 
istiqamətində heç bir iş görülməyib. Qarabağ 
ermənilərinin öz müstəqil gələcəklərinə dair əminlik 
ifadə etmələri və Qarabağ azərilərinin köçkünlər kimi öz 
acınacaqlı vəziyyətlərinə görə məyusluq və qəzəbi bir-
birinə uyğun gəlmir. Görünür heç bir icma hazırda 
Avropada Təhlükəsizlik və Əməkdaşlıq Təşkilatının 
(ATƏT) vasitəçiliyi ilə keçirilən danışıqlarda 
Azərbaycan və Ermənistan xarici işlər nazirlərinin 
münaqişənin həlli üçün nəzərdən keçirdikləri addımlara 
hazır deyil.  

Münaqişə zonasında və onun ətrafında yaşayan azərilər 
və ermənilər bir çox tarixi, demoqrafik və iqtisadi 
amillərə görə bir-birindən asılıdır. Buna baxmayaraq, 
onları inamsızlıq bir-birindən kəskin şəkildə ayırır. Qarşı 
tərəfin şər qüvvə kimi təqdim edilməsi, hərbi xərclərin 
artırılması və atəşkəsin tez-tez pozulması münaqişənin 
dinc yolla həll edilməsi vaxtının bitməsini bildirə bilən 
pis əlamətdir. 

Münaqişənin sabit şəkildə nizama salınması üçün 
paralel proseslər lazımdır. Bu hesabatda Dağlıq Qarabağ 
və ətraf rayonlardan olan ermənilərin və azəri 
icmalarının bu gün necə yaşadığı və münaqişənin 
potensial həlli yolları araşdırılır.  Bu hesabatdan sonra 
veriləcək hesabatda ATƏT-in vasitəçilik diplomatiyası 
və bu diplomatiya ilə mövcud vəziyyət arasındakı fərqin 
aradan qaldırılması istiqamətində göstərilən səylər 
dəyərləndiriləcək və əsas diqqət xüsusi tövsiyələr 
verilməklə həm sülh müqaviləsi imzalanan zaman 
nəzərdən keçiriləcək məsələlər, həm də gələcəkdə 
icmalar arasında barışığın möhkəmləndirilməsi üçün 
görülməli işlərə yönəldiləcək. 

Tiflis/Brüssel, 14 sentyabr 2005 

I. GİRİŞ 

Dağlıq Qarabağ münaqişəsi1 Birinci Dünya 
Müharibəsinin sonlarından mövcuddur, lakin bu 
münaqişə Sovet İttifaqının dağılması ilə Azərbaycanla 
Ermənistan arasında tammiqyaslı müharibəyə 
çevrildikdən sonra beynəlxalq ictimaiyyətin diqqətini 
qazanmışdır. Bu gün nə müharibə nə sülh şəraiti var2. 
Atəşkəsin pozulması halları çoxalır və fəal hərbi 
əməliyyatların bərpa edilməsi təhlükəsi vardır. 
Müharibənin kökündə Bakı ilə İrəvan arasında 
münaqişə məsələsi durur.  Azərbaycan bildirir ki, 
müharibə torpağa susamış Ermənistan tərəfindən 
başlanıb və o, Azərbaycan ərazilərini ələ keçirməyə 
çalışır3. Ermənistan isə deyir ki, müharibə 
Azərbaycan və Dağlıq Qarabağ arasında başlanıb və 
Ermənistan yalnız Dağlıq Qarabağ əhalisinin böyük 
əksəriyyətini təşkil edən erməniləri və onların öz 
müqəddəratlarını təyin etmə hüquqlarını qorumaq 
üçün müharibəyə cəlb edilib.4 Hər iki tərəf mübahisəli 
ərazini öz milli varlıqları üçün çox əhəmiyyətli hesab 

 
 
1 DQ-ya dair müzakirələrdə və yazışmalarda işlənən 
terminologiya xeyli siyasiləşmişdir. Azərilər üçün bu, “Dağlıq 
Qarabağ bölgəsi üstündə münaqişə” olduğu halda ermənilər 
“Azərbaycan-Qarabağ münaqişəsi”ndən danışırlar. Bu 
hesabatda sadəlik üçün “Dağlıq Qarabağ münaqişəsi” termini 
istifadə edilir. 
2 1994-cü il mayın 4-5-də aparılan danışıqlar nəticəsində atəşkəs 
rejimi müəyyən edən və 9-10 may tarixlərində atəşkəs haqqında 
rəsmi razılaşmanın hazırlanmasına yol açan Bişkek protokolu 
imzalandı. Bu atəşkəsin imzalanmasına Rusiya vasitəçilik 
etmişdi və razılaşma Azərbaycanın və Ermənistanın müdafiə 
nazirləri və Dağlıq Qarabağ ordusunun komandiri tərəfindən 
imzalanmışdı: Əli Abbasov və Harutyun Xaçatryan, Qarabağ 
Münaqişəsi: həll variantları, fikirlər və reallıqlar (Moskva, 
2004), səh. 134. 
3 Rəyi soruşulan azərilərin 83.3 faizi hesab edir ki, münaqişənin 
səbəbi Ermənistanın ərazi iddialarıdır. Azərbaycan Sosioloji 
Birliyi tərəfindən “Azərbaycan və erməni xalqlarının sülhün 
yaradılması və münaqişədən sonrakı əməkdaşlıqda potensialı” 
mövzusunda keçirilən rəy sorğusu, Azərbaycan, Bakı, 2003.  
4 Jerar Libaridyan: Qarabağ Arxivi: “Qarabağa dair suallara 
aid sənədlər və faktlar 1918-1988” (Kembric); Hraç 
Çilingəryan, “Dağlıq Qarabağ: Keçid və elita”, Mərkəzi Asiya 
tədqiqatı (1999) 18 (4), səh. 441-445. 

edir və onu  milli arzuların və qarşı tərəfin 
düşmənçiliyinin rəmzi kimi qəbul edir5. 

Müharibə Azərbaycan ərazilərinin işğal edilməsi ilə 
nəticələnib. Dağlıq Qarabağın çoxsaylı çağırışçılar və 
Ermənistandan olan muzdlu əsgərlərlə gücləndirilmiş 
qüvvələri Azərbaycan ərazisinin təqribən 13.4%-ni 
(11,722 kvadrat kilometr)6 işğal edib. Bura keçmiş 
Dağlıq Qarabağ Muxtar Vilayətinin (DQMV) 
ərazisinin 92.5%-i7, Dağlıq Qarabağın ətrafında olan 
beş rayon8 və daha iki rayonun böyük bir hissəsi 
daxildir9. Keçmiş DQMV ətrafında işğal olunmuş 
ərazilərin ümumi sahəsi 7,409 kvadrat kilometrdir ki, 
bu da keçmiş muxtar vilayətin ərazisindən təxminən 
iki dəfə böyükdür. 

Stepanakert10 tanınmamış “Dağlıq Qarabağ 
Respublikasını” səciyyələndirərkən  (5,089 kvadrat 
kilometr) bildirir ki, onun 15%-inə Azərbaycan 
ordusu nəzarət edir. Bura DQMV-nin tərkibinə daxil 
olan Martuni və Mardakert rayonlarının bir hissəsi 
(327 kv. km), eləcə də, DQMV-nin şimal şərqində 
yerləşən müharibədən əvvəlki Şaumyan rayonu və 
 
 
5 Stüart Kaufman, “Müasir Nifrətlər”: Etnik müharibənin rəmzi 
siyasəti (İtaka, 2001), səh. 49-50. 
6 Tomas De Vaal, “Qara Bağ”: Ermənistan və Azərbaycan 
Sülh və Müharibədə (Nyu-York, 2003), səh. 286. Cari 
məqsədlər üçün biz De Vaalın Ermənistanın işğalı altında olan 
Azərbaycan əraziləri üçün göstərdiyi rəqəmi Naxçıvanda və 
Qazax rayonunda olan və DQ münaqişə ərazisindən kənarda 
yerləşən iki keçmiş kənd anklavının hesabına 75 kv. km. 
azaltmışıq. 
7 DQMV-in ərazisi 4,388 kv. km. idi (Azərbaycan ərazisinin 5.1 
faizi). Dağlıq Qarabağ hakimiyyətinin iddialarına görə, onlar 
hazırda bu ərazinin 4,061 kv. km-nə (92.5 faiz) nəzarət edirlər. 
8 Kəlbəcər (1,936 kv. km.), Laçın (1,835 kv. km), Qubadlı (802 
kv. km), Cəbrayıl (1,050 kv. km.) və Zəngilan (707 kv. km.). 
9 Ağdam və Füzulidə işğal edilən ərazilərin nə qədər olması 
mübahisə doğurur. Tomas De Vaalın yazdığına görə,  Ağdamın 
77 faizi (842 kv. km.) və Füzulinin 33 faizi (462 kv. km.) işğal 
edilib, “Qara Bağ”, səh. 286. Dağlıq Qarabağ hakimiyyəti 
iddia edir ki, Ağdamın 35 faizi (383 kv. km.) və Füzulinin 25 
faizi (347 kv. km) işğal edilib: Böhran Qrupunun DQ Xarici 
İşlər Nazirliyinin rəsmisi ilə telefon danışığı, iyul 2005.  
10 Stepanakert tanınmamış Dağlıq Qarabağ respublikasının və 
keçmiş Dağlıq Qarabağ Muxtar Vilayətinin paytaxtıdır. Hazırda 
Azərbaycan bu şəhəri Xankəndi adlandırır. Ümumilikdə isə bu 
hesabatda hər hansı şəhər və ya kəndin iki adı varsa onun 1988-
ci ilə qədər olan adından istifadə edilmişdir.  

Getaşen qəsəbəsi (701 kv. km) daxildir11. Stepanakert 
iddia edir ki, son iki yaşayış məntəqəsi hazırkı Dağlıq 
Qarabağın tərkibinə daxil olmalıdır, çünki onlar da 
1991-ci ildə sovet Azərbaycanının tərikibindən 
çıxdıqlarını elan ediblər12. Bundan əlavə, onlar Laçın 
rayonunu (1,835 kv.km.) da Dağlıq Qarabağın bir 
hissəsi hesab edirlər və deyirlər ki, “o, güzəşt 
mövzusu ola bilməz, çünki ”Qarabağı xarici aləmlə 
birləşdirir”13, hətta baxmayaraq ki, bu rayon heç vaxt 
DQMV-nin tərkibinə daxil olmayıb və müharibədən 
əvvəl orada heç bir erməni yaşamayıb.14  

Bütün tərəflər nəzarət etdikləri ərazilərdə geniş etnik 
təmizləmə aparmışlar. Qaçqın və məcburi 
köçkünlərin15 dəqiq sayına dair müxtəlif məlumatlar 
var, lakin çox güman ki, təqribən 413,000 erməni 
Azərbaycandan və Ermənistanın Azərbaycanla 
həmsərhəd rayonlarından16 qaçıblar və 724,000 
Azərbaycanlı (və Kürd) Ermənistan, Dağlıq Qarabağ 
və onun ətrafında yerləşən rayonlardan17 didərgin 
salınıblar. Ermənistanın və xeyli dərəcədə 
Azərbaycanın çoxmilli dövlət xüsusiyyətləri 
 
 
11 Sovet dövründən qalmış Şaumyan rayonu artıq Azərbaycanın 
tərkibində rayon kimi mövcud deyil və keçmiş Qasım 
İsmayılov rayonuna birləşdirilib və hazırda Goranboy 
rayonunun bir hissəsidir. Getaşen qəsəbəsi Çaykənd, 
Martunaşen, Kamo və Azat kəndlərindən ibarətdir və hazırda 
Xanlar rayonu ərazisində yerləşir.  
12 Böhran Qrupunun Dağlıq Qarabağın Xarici İşlər Nazirliyinin 
rəsmisi ilə müsahibəsi, Stepanakert, may 2005. Dağlıq Qarabağ 
hakimiyyəti Azərbaycanın işğal edilmiş yeddi rayonunun geri 
qaytarılması haqqında danışarkən təkid edir ki, bu geri 
qaytarmaya “qarşılıqlı işğal edilən” ərazilər də daxil olmalıdır, 
yəni Martuni, Mardakert, Şaumyan və Getaşenin rəsmi Bakının 
nəzarətində olan hissələri Azərbaycan rayonlarının azad 
edilməsi müqabilində Stepanakertə verilməlidir.  
13 Dağlıq Qarabağın de-facto Prezidenti Arkadi Qukasyan ilə 
müsahibə, A1 Plyus TV-nin “Xəbərlər” proqramı, 15 iyul 2005, 
http://www.a1plus.am/eng/?go= issue&id=30698. 
14 Bu təhlilə görə, “Dağlıq Qarabağ Respublikasının” ərazisi 
6,924 kv.km-dir. Stepanakert nadir hallarda Azərbaycanın işğal 
edilmiş altı rayonunu DQ-nin tərkibinə daxil edir.  
15 Məsələn, BMT Qaçqınlar üzrə Ali Komissarının (QAK) 
“2003-cü il Statistika Kitab”ına görə, 304,000 erməni 
Azərbaycandan Ermənistana köçürülüb və 894,737 
azərbaycanlı Ermənistan, DQ və onun ətrafında olan 
Azərbaycan rayonlarından didərgin düşüb, 
http://www.unhcr.ch/cgi-bin/texis/vtx/statistics/opendoc.htm? 
tbl=STATISTICS &id=42aff7e84. 
16 Ermənistan hakimiyyətinin verdiyi məlumata görə, 
Azərbaycandan 335,000 erməni qaçqın və 78,000 məcburi 
köçkün qeydə alınıb. Böhran Qrupunun Arif Yunusovla 
elektron poçtu ilə yazışmaları, avqust 2005.  
17 Bunlar Arif Yunusovun hesablamalarına əsaslanır. Lakin 
Yunusovun istifadə etdiyi tam rəqəmlər daha böyükdür, çünki 
onlara Azəri köçkünlərin arasında olan 48,000 Məshəti türkü də 
daxildir. Böhran Qrupunun Arif Yunusovla elektron poçtu ilə 
yazışmaları, avqust 2005.  

dağıdılmışdır.18 Qəddar məcburi köçürmə dövrü Sovet 
İttifaqı hələ mövcud ikən başladı və müharibədən 
dərhal əvvəl və müharibə vaxtı əhalinin zorakı 
qarşılıqlı qovulması ilə kulminasiya nöqtəsinə çatdı.19 
Ermənistanda hal-hazırda əhalinin 97.89%-i erməni20, 
Dağlıq Qarabağda əhalinin 95%-i erməni21 və 
Azərbaycanda əhalinin 90.6%-i azərbaycanlıdır.22  

Atəşkəsin imzalanmasından ötən on bir il ərzində 
məcburi köçkün düşən bir milyondan artıq insana 
torpaqlarına qayıtma və ya kompensasiya təklif 
edilməmişdir.23 Onlar on minlərlə ölmüş və əlil olmuş 
 
 
18Sovet dövründə bütün Cənubi Qafqaz respublikalarında 
yüksək etnik heterogenlik meylləri vardı. Brayan D. Silver, 
“Zaqafqaziyada əhalinin yenidən yerləşdirilməsi və etnik 
tarazlıq”, Ronald Qriqor Sani, “Zaqafqaziya: Milliyyətçilik və 
Sosial Dəyişiklik” (An Arbor, 1983), səh. 373-382.  
19 Qovulma tarixinin nə zaman başlanması ziddiyyət doğurur. 
Erməni alimləri bunun 1988-ci ildə, azərilər isə 1987-ci ildə 
başlandığını deyirlər. 1987-ci ildə qovulmaları göstərən 
materiallar yoxdur. Məsələn, baxın Rusiya Federasiyası Ali 
Sovetinin İnsan Haqları Komitəsi, “Azərbaycan və 
Ermənistanda İnsan Hüquqlarının Pozulmasına dair Tədqiqat, 
1991-ci il aprel-may”. Lakin azərilərin Ermənistandan 1987-ci 
ilin sonuncu rübündə qovulmağa başlamasına dair məlumat 
Tomas De Vaal tərəfindən verilib, “Qara Bağ”, səh. 18-19. 
Həmçinin baxın “DQMV-nin Xronologiyası, fevral 1988 – 
fevral 1990”, Bakı, 1990, səh. 9 və Svant Kornel “Dağlıq 
Qarabağda münaqişə: dinamika və həll perspektivləri”, 
(Moskva, 2001), səh. 439.  
20 Ermənistan Respublikasının Milli Statistika Xİdməti, 
“Ermənistan Respublikasında 2001-ci ildə əhalinin siyahıya 
alınmasının nəticələri”, İnternet saytı: 
http://docs.armstat.am/census/pdfs/51.pdf.  
21 Ölkə İcmalı, Dağlıq Qarabağ Respublikasının ABŞ-da ofisi: 
http://www.nkrusa.org/ country profile/overview.shtml.  
22 “Azərbaycan 2004” illik statistika kitabı,  
http://www.azstat.org/publications/yearbook/SYA2004/Pdf/02e
n.pdf. Həmçinin baxın “Azərbaycan Respublikasında 1999-cu 
ildə əhalinin siyahıya alınması”, IV hissə, Bakı, 2000, səh. 9 
(Azərbaycan dilində). Bu hesabatda “azəri” termini etnik qrup, 
“azərbaycanlı” sözü isə Azərbaycan vətəndaşları üçün istifadə 
edilib. 
23 Erməni mənbələri iddia edir ki, Ermənistan hökuməti 
Ermənistan Kommunist Partiyası Mərkəzi Komitəsi və 
Ermənistan Sovet Sosialist Respublikasının birgə qərarı ilə (654 
saylı qərar) 14,500 azəri ailəsinə 1988-ci ildə Ermənistanda baş 
verən zəlzələ zamanı itirdikləri evlərə görə 70 milyon rubl 
(təqribən 110 milyon ABŞ dolları) kompensasiya ödəyiblər. Bu 
qərar zəlzələnin Ermənistan SSR-nin 37 inzibati rayonundan 
12-də yaşayan bütün qurbanlarına, yəni təqribən 135,000 ailəyə 
(530,000 şəxsə) şamil edilirdi. Ailələrə vəsait Ermənistanın 
rayon və kənd şuraları vasitəsilə paylanırdı. Böhran Qrupunun 
Ermənistanın Qaçqınlar və Miqrasiya İdarəsinin rəhbəri Qaqik 
Yeqanyan ilə müsahibəsi,  avqust 2005. Azərbaycanlı analitikin 
dediklərinə görə, bu qərar kağız üzərində qaldı və 
Ermənistandan olan azərbaycanlı qaçqınlar heç bir 
kompensasiya almadılar. Böhran Qrupunun Arif Yunusovla 
elektron poçtu ilə yazışmaları, avqust 2005.  

şəxslərlə24 birgə münaqişənin əsas qurbanlarıdır. Bu 
hesabatda əsas diqqət Dağlıq Qarabağdan25 və ətraf  
rayonlardan olan hərbi qarşıdurmanın təsirinə məruz 
qalmış iki əsas icmanın düşdüyü vəziyyətə 
yönəlmişdir və burada Ermənistanla Azərbaycan 
arasında daha böyük münaqişə nəticəsində 
köçürülmüş bütöv əhalidən söhbət getmir.26 Bu 
hesabatdan sonra veriləcək hesabatda danışıqlar 
prosesi təhlil ediləcək  və münaqişənin sülh yolu ilə 
həll edilməsi istiqamətində həm danışıqlar masası 
arxasında, həm də yerlərdə irəliləyiş əldə etmək üçün 
tövsiyələr irəli sürüləcək. 

 
 
24 Ölənlərin sayı ziddiyyət doğurur. İlk olaraq yerli və 
beynəlxalq məmurlar iddia etdilər ki, 18,000-20,000 
azərbaycanlı və azı 25,000 erməni həlak olub. Lakin artıq 
müəyyən konsensus əldə edilib ki, ölənlərin ümumi sayı xeyli 
az, yəni 18,500 nəfər civarında olub. Bu rəqəm Tomas De 
Vaalın “Qara Bağ” kitabında da göstərilib, səh. 284-286. 
Həmçinin baxın, Arif Yunusovun “Erməni-azərbaycanlı 
müharibəsində itkilərin statistikası” “Qarabağ dünən, bu gün, 
sabah” nəşrində (Bakı 2002), səh. 20-22. öldürülən 6,500 
erməninin tam hesab edilən siyahısı “1991-1994-cü illərdə 
Qarabağda Azadlıq Müharibəsinin Ensiklopediyas” kitabında 
nəşr edilib (İrəvan, 2004), səh. 701-862.  
25 Bu hesabatda Dağlıq Qarabağ termini Azərbaycan SSR-nin 
keçmiş Dağlıq Qarabağ Muxtar Vilayətinin ərazisini ehtiva edir. 
Vilayətlər sovet sistemində ən az muxtariyyətə malik idi, lakin 
onların seçkili hökumətləri, milisi, milli məktəbləri, mətbuatı və 
digər vətəndaş və mədəni hüquqları var idi. 
26 Azərbaycan və Ermənistan Dağlıq Qarabağdan kənarda və ya 
onun ətrafındakı rayonlardan olan qaçqınların qayıtması və ya 
onlara kompensasiya verilməsi ilə bağlı danışıqlar aparmır. 
Yüksək rütbəli Azərbaycan rəsmisi Böhran Qrupu ilə 
müsahibəsində bildirmişdi ki, “biz qaçqınların qayıtması 
məsələsini gələcək nəsillərə miras qoymalı olacağıq”. Böhran 
Qrupunun müsahibəsi, Bakı, dekabr 2004. Lakin bir 
azərbaycanlı millət vəkili qəti şəkildə bildirmişdi ki, 
Ermənistandan qaçqın düşmüş azərbaycanlıların ehtiyaclarını 
nəzərə almadan Dağlıq Qarabağ münaqişəsinin həlli mümkün 
deyil. Böhran Qrupunun müsahibəsi, Bakı, iyun 2005. Dağlıq 
Qarabağın hakimiyyət dairələri təkid edir ki, münaqişənin həlli 
zamanı Azərbaycandan olan ermənilərin də düşdüyü acınacaqlı 
vəziyyət və onların gələcəyi nəzərə alınmalıdır. Böhran 
Qrupunun müsahibəsi, DQ-nin Xarici İşlər Nazirliyinin 
əməkdaşları, Stepanakert, may 2005.  

II. DAĞLIQ QARABAĞDA HƏYAT 

Dağlıq Qarabağ beynəlxalq miqyasda Azərbaycanın 
tərkib hissəsi kimi tanınır, lakin o, əsasən müstəqil 
qurum kimi fəaliyyət göstərir və onun hərbi və 
iqtisadi təhlükəsizliyini Ermənistan təmin edir. 
Qurum texniki olaraq müharibə vəziyyətindədir və 
ərazisində hərbi vəziyyət elan edilib.27 

Sovet Azərbaycanı tərkibində Dağlıq Qarabağ muxtar 
vilayət statusuna malik idi. 1989-cu il dekabrın 1-də 
Ermənistan SSR-nin Ali Soveti və Dağlıq Qarabağın 
vilayət şurası “Dağlıq Qarabağın Ermənistana 
yenidən birləşdirilməsi”nə 28 dair birgə qətnamə qəbul 
etdi. 1991-ci il sentyabrın 2-də Stepanakertin vilayət 
şurası “Dağlıq Qarabağ Respublikası”nın 
Azərbaycandan ayrılaraq müstəqil olduğunu bəyan 
etdi29. Azərbaycan 1991-ci il avqustun 30-da Sovet 
İttifaqından ayrılaq müstəqil olduğunu elan etdi və 
noyabrın 26-da Dağlıq Qarabağın muxtariyyət 
statusunu ləğv etdi. Buna baxmayaraq, Dağlıq 
Qarabağ erməniləri Azərbaycandan ayrılmaq üçün 
səylərini davam etdirdilər və dekabrın 10-da keçirilən 
referendumda onların əksəriyyəti müstəqilliyə səs 
verdi. Bu referendumda azərilər ya heç iştirak 
etmədilər və ya onların çox az bir qismi iştirak etdi.30.  

 
 
27 Prezidentin “Hərbi vəziyyətin uzadılması”na dair fərmanı, 29 
dekabr 1999. Hərbi vəziyyət prezidentin xahişi və parlamentin 
təsdiqi ilə hər il uzadılır. Böhran Qrupunun DQ-nin de facto 
prezidenti Qukasyan ilə müsahibəsi, may 2005. həmçinin baxın: 
http://www.freedomhouse.org/research/freeworld/2003/country
ratings/armenia-azerbaijan.htm. 
28 Baxmayaraq ki, Dağlıq Qarabağ şurası sonradan Ermənistana 
birləşmək deyil, müstəqillik elan etdi, bu qətnamə qüvvədən 
salınmadı. 
29 Şahen Avakyan, Dağlıq Qarabağ: Hüquqi məsələlər 
(Stepanakert 2005), səh. 17.  Şuranın azəri üzvləri sessiyanı 
boykot etdilər.  
30 Ermənilər iddia edirlər ki, referendum SSRİ-nin 3 aprel 1990-
cı il tarixli “Sovet respublikasının ittifaq tərkibindən çıxması ilə 
bağlı məsələlərin həlli proseduru” haqqında qanununun 3-cü 
maddəsinə uyğun keçirilib. Azərbaycan hakimiyyət dairələri 
bildirirlər ki, sözügedən qanuna istinad etmək əsassızdır, belə ki, 
bu qanunun hüquqi təsiri olmamışdır, çünki Azərbaycan və 
Ermənistan da daxil olmaqla ittifaqa üzv olan respublikalardan 
heç biri orada təsbit edilmiş prosedurdan istifadə etməmişdir. 
Tofiq Musayev, “Dağlıq Qarabağ probleminə dair parlament 
dinləmələrində Ermənistan Müdafiə Nazirinin hesabatına dair 
şərhlər”, “Diplomatiya Dünyası”, XİN-in jurnalı, mart 2005, 
səh. 137-143. DQ-nin Mərkəzi Seçki Komissiyasının (MSK) 
məlumatına görə  132,328 seçici qeydə alınmışdı və onlardan 
26,400 azərilər idi. 108,736 seçici referendumda iştirak  etmişdi, 
onlardan 108,615-i lehinə, 24-ü isə əleyhinə səs vermişdi və 97 
seçki vərəqəsi etibarsız sayılmışdı. Azərilər bu səsverməni 

Ermənistan da daxil olmaqla heç bir dövlət 
Stepanakertin formal olaraq 1992-ci il yanvarın 6-da 
elan etdiyi müstəqilliyini tanımamışdır. 

Dağlıq Qarabağda, eləcə də Ermənistanda qurumun 
beynəlxalq statusunun həll edilməsini münaqişənin 
həllinin açarı hesab edirlər. Dağlıq Qarabağın 
Ermənistan ilə birləşməsi və ya onun tam müstəqilliyi 
məqbul nəticə hesab olunur. 1988-ci ildə Qarabağ 
hərəkatı “Miatsum” (ermənicə birləşmə) şüarı ilə 
başladı. Lakin bu tələb 1991-ci ildə Sovet İttifaqının 
dağılması ilə dəyişməyə başladı. Hal-hazırda, Dağlıq 
Qarabağın (de facto) prezidenti31 Stepanakertdə 
bildirib ki, “Sovet İttifaqında olarkən Ermənistanın 
tərkibinə keçməyi tələb etmək real idi, lakin Sovet 
İttifaqının dağılmasından sonra biz anladıq ki, 
müstəqillik siyasəti daha yaxşı variantdır”32. Dağlıq 
Qarabağın son məqsədinin müstəqillik yoxsa 
Ermənistanla birləşməkdən ibarət olmasına dair suala 
qurumun İrəvandakı nümayəndəliyinin yüksək rütbəli 
rəsmisi belə cavab vermişdir: “Əlbəttə ki, 
müstəqillik”.33  

Dağlıq Qarabağda ictimai rəy az qala 
parçalanmışdır.34 Ermənistanla birləşmənin 
tərəfdarları bildirirlər ki, “bizim məqsədimiz istənilən 
yolla Ermənistanla yenidən birləşməkdir çünki biz 
eyni iqtisadi, sosial və hüquqi məkanı paylaşırıq”.35 
Ermənistan hökumətinin mövqeyi daha çox bu 
istiqamətə yönəlir ki, “biz Dağlıq Qarabağ əhalisinin 
gələcək statusla bağlı istənilən qərarını 
dəstəkləyəcəyik”.36 Bakıda qəti rəsmi və ictimai rəy 
belədir ki, Dağlıq Qarabağın Azərbaycanın 

 
 
boykot etmişdilər. Böhran Qrupunun Dağlıq Qarabağın MSK-
nın rəhbəri ilə müsahibəsi, Stepanakert, may 2005. 
31 DQ hakimiyyəti de factodur, çünki nə onların, nə də onların 
hökumətinin mandatı beynəlxalq miqyasda de yure tanınıb. 
Sadəlik üçün bu ifadə hər bir vəzifəli şəxs üçün bir dəfə istifadə 
edildikdən sonra mətndə təkrar edilmir. 
32 Böhran Qrupunun Dağlıq Qarabağın de facto prezidenti 
Arkadi Qukasyan ilə müsahibəsi, Stepanakert, yanvar 2005.  
33 Böhran Qrupunun Dağlıq Qarabağın İrəvandakı 
nümayəndəliyinin əməkdaşları ilə müsahibəsi, İrəvan, fevral 
2005. 
34 Stepanakert Mətbuat Klubunun 2003-cü ilin oktyabrında 
1,000 respondent arasında keçirdiyi sorğuya görə, rəyi 
soruşulanların 44.9 faizi (449 respondent) razılaşmışdı ki, DQ 
müstəqil dövlət olmalıdır, 48.3 faizi (483 respondent) isə 
bildirmişdi ki, o Ermənistanla birləşməlidir. Rəyi soruşulanların 
0.7 faizi demişdi ki, DQ Azərbaycan tərkibində “ən yüksək 
muxtariyyət statusuna” malik olmalıdır və 0.2 faizi bildirmişdi 
ki, DQ Azərbaycanla ümumi dövlət qurmalıdır. Stepanakert 
Mətbuat Klubu, “Dağlıq Qarabağ ictimai rəy güzgüsündə”, 
Stepanakert, 2004, səh. 203.  
35 Böhran Qrupunun DQ-nin de facto naziri ilə müsahibəsi, 
Stepanakert, yanvar 2005.  
36 Böhran Qrupunun nazirlə müsahibəsi, İrəvan, may 2005. 

tərkibindən çıxması konstitusiyaya uyğun deyil, onun 
ərazilər ələ keçirməsi qeyri-qanunidir, onun 
dövlətçiliyi tanına bilməz və o, Azərbaycanın 
tərkibində qalmalıdır.37  

Dağlıq Qarabağ 1992-ci ildən Ermənistanla birgə və 
Azərbaycanla təmaslar olmadan inkişaf etmişdir. Bu, 
Sovet keçmişi ilə bağların xeyli dərəcədə qırılmasıdır, 
belə ki, Sovet dövründə məhkəmə və siyasi qurumlar, 
iqtisadiyyat, infrastruktur və kommunikasiya xətləri 
Bakıya bağlı idi. Bu qurum Azərbaycan əraziləri ilə 
əhatə olunub və onun Ermənistanla yeganə əlaqəsi 
Laçın dəhlizi də daxil olmaqla işğal edilmiş rayonlar 
vasitəsilə mümkündür. Laçın dəhlizində Ermənistan 
diasporunun ayırdığı vəsait hesabına müasir yol 
salınıb. Burada fəaliyyət göstərən hava limanları 
yoxdur38 və Bakı istiqamətində olan dəmiryol xətti 
əsasən sökülmüşdür. 

A. BU GÜNÜN SAKINLƏRI 

1989-cu ildə bəri demoqrafik struktur radikal şəkildə 
dəyişmişdir. Həmin ildə əhalinin Sovet dövründə son 
dəfə siyahıya alınması zamanı DQMV-nin əhalisi 
189,085 nəfər, o cümlədən 145,500 erməni (76.9%) 
və 40,700 azəri (21.5%), olmuşdur.39 Dağlıq Qarabağ 
hakimiyyəti deyir ki, ermənilərin sayı bu gün bu 
rəqəmə yaxındır.40 Buna baxmayaraq, müharibədən 

 
 
37 Böhran Qrupunun Azərbaycan Xarici İşlər Nazirliyinin 
əməkdaşı ilə müsahibəsi, avqust 2005. Azərbaycanda 1,155 
nəfəri əhatə edən rəy sorğusuna görə, respondentlərin 89.7 faizi 
hesab etmişdir ki, DQ Azərbaycanın tərkibində olmalıdır və 56 
faizi bildirmişdir ki, ona heç bir muxtariyyət verilməməlidir. 
Respondentlərin 33.7 faizi isə bu və ya digər formada 
muxtariyyətin verilməsi fikrini dəstəkləmişdir. Bakı Mətbuat 
Klubu, “Qarabağ münaqişəsi və onun həlli perspektivləri, 
Qarabağ münaqişəsinin həlli probleminə dair sosioloji 
araşdırmalar və KİV-lərin fəaliyyətinin nəticələri (2001-2003)”, 
Bakı 2004, səh. 9. 
38 Stepanakertin yaxınlığında, Xocalıda kiçik hava limanı var, 
lakin o əsasən vertolyotlar üçün istifadə edilir. 
39 “1989-cu ildə siyahıya almaya görə SSRİ Əhalisinin Etnik 
Tərkibi”, (Moskva 1989) Azərbaycanlı və erməni təhlilçilər 
belə hesab edirlər ki, Sovet dövründə siyahıya almada göstərilən 
rəqəmlər haradasa düzgün deyil, çünki bu rəqəmlər o zaman 
Moskva tərəfindən siyasiləşdirilib. Məsələn, Azərbaycan tərəfi 
bildirir ki, 1989-cu ildə siyahıya alma zamanı DQ-da yaşayan 
bütün azəri əhalisi o siyahıya düşməmişdi, ona görə ki, siyahıya 
alma münaqişə başlandıqdan sonra həyata keçirilmişdi. 
Azərbaycan tərəfi bildirir ki, əslində DQ-da 46,347 azəri var idi. 
1989-cu ildə siyahıya almaya görə SSRİ Əhalisinin Etnik 
Tərkibi, (Bakı 1990), səh. 7.  
40 Bu 145,000 nəfərə hal-hazırda Laçın (Qaşatağ) və Kəlbəcər 
(“mühacirətdə Şaumyan”) rayonlarında yaşayanlar da daxildir. 
“Dağlıq Qarabağ Respublikasının illik statistik kitabı 2002-
2003”, səh. 12. Buna baxmayaraq, rəsmi şəxslər etiraf edirlər ki, 

əvvəl orada yaşayan 70,000-ə yaxın erməninin 
üçüncü ölkədə olduğu bildirilir.41 Orada demək olar 
ki, azərilər qalmamışdır. Müharibədən əvvəlki azəri 
və erməni əhalinin üçdə-ikisi artıq Qarabağda deyil.42  

Əhalinin təqribən yarısı Stepanakertdə yaşayır. 43 
Bölgənin müxtəlif yerlərindən əhali iş, daha yaxşı 
həyat şəraiti, infrastruktur və sosial xidmətlər dalınca 
oraya miqrasiya etməyə meyllidir.44 Əhalisi çox olan 
digər şəhərlər Martuni, Mardakert, Əskəran və 
Hadrutdur.  45 Azərilərin çoxluq təşkil etdiyi yaşayış 
yerləri  müharibədən əvvəlki əhalisini demək olar ki, 
büsbütün itirmişdir. Buna ən dramatik misal Şuşadır 
(müharibədən əvvəl bu şəhərin əhalisi 14,600 nəfər 
idisə, hal-hazırda bu rəqəm təqribən 3,000-dir).46 

1989-cu ildə Dağlıq Qarabağın sakinləri Sovet 
İttifaqının və Azərbaycan Sovet Sosialist 
Respublikasının vətəndaşları idi. Bu gün Stepanakert 
bildirir ki, onlar Dağlıq Qarabağın vətəndaşlarıdır.47 
(De facto) xarici işlər naziri Böhran Qrupuna 
bildirmişdi ki, Sovet Azərbaycanında yaşamış 
ermənilərin və onların əcdadlarının, onun 
hesablamasına görə təqribən 500,000 nəfər, 
vətəndaşlıq hüquqları var.48 O, əlavə etmişdi ki, 

 
 
Dağlıq Qarabağla Ermənistan arasında böyük miqrasiya nəzərə 
alınarsa 135,000 nəfər daha real rəqəmdir  Böhran Qrupunun 
Milli Statistika Xidmətinin rəhbəri ilə müsahibəsi, Stepanakert, 
may 2005. 
41 Böhran Qrupunun Dağlıq Qarabağın İrəvandakı 
nümayəndəliyinin əməkdaşları ilə müsahibəsi, İrəvan, fevral 
2005. Bundan başqa, Stepanakert iddia edir ki, ata-babaları DQ-
də doğulmuş 1 milyona qədər şəxs üçüncü ölkədə yaşayır. 
Böhran Qrupunun Xarici İşlər Nazirliyinin əməkdaşları ilə 
müsahibəsi, Stepanakert, may 2005.  
42 Azərbaycan hökuməti təxmin edir ki. 120,000 nəfər DQ-da 
yaşayır. “1999-cu ildə Azərbaycan Respublikasında əhalinin 
siyahıya alınması”, Bakı 2000, IV Hissə, səh. 9 (Azərbaycan 
dilində). 
43 Böhran Qrupunun merlə müsahibəsi, Stepanakert, may 2005. 
“Dağlıq Qarabağın illik statistika kitabı”na görə əhalinin sayı 
57,500 nəfərdir, səh. 13. 
44 Böhran Qrupunun yerli sakinlə müsahibəsi, Stepanakert, 
fevral 2005. 
45 Müvafiq olaraq 4,600, 4,100, 2,100 və 2,900 nəfər. “Dağlıq 
Qarabağın illik statistika kitabı”, səh. 14-15. 
46 Bu şəhəri indi DQ hökuməti Şuşi adlandırır. Böhran 
Qrupunun QHT nümayəndələri ilə müsahibələri, Şuşa, may 
2005. Həmçinin baxın, “Dağlıq Qarabağın illik statistika kitabı”, 
səh. 15. 
47 Sakin üç il Qarabağda yaşadıqdan sonra DQ vətəndaşlığı 
almaq hüququ qazanır.  
48 Onun bildirdiyinə görə bu sözlərin məntiqi odur ki, 
Azərbaycan SSRİ çoxmillətli dövlət idi və iki hissəyə, 
Azərbaycan və Dağlıq Qarabağa parçalandı. Azəri və erməni 
əhalisi vahid ölkənin tərkibinə daxil olduqlarından onun 
resursları da bu ölkənin keçmiş vətəndaşları arasında bərabər 

nəzərdən keçirilən qanun layihəsi Dağlıq Qarabağda 
anadan olan bütün şəxslərə ikili vətəndaşlıq hüququ 
verəcək.49 Bu, onlara Ermənistan vətəndaşlığından 
istifadə üçün yol açacaq. Ermənistan qanunvericiliyi 
ikili vətəndaşlığa icazə vermir, lakin Ermənistan 
Dağlıq Qarabağın müstəqilliyini tanımadığından 
Qarabağda daimi yaşayanlar Ermənistan vətəndaşı 
olmaq üçün çox az maneə ilə rastlaşırlar. Bakı Dağlıq 
Qarabağdan olan bütün şəxsləri Azərbaycan 
vətəndaşları hesab edir50, lakin hal-hazırda orada 
yaşayanlardan heç kim, və ya onların yalnız kiçik bir 
hissəsi özlərini belə hesab edir.  

Dağlıq Qarabağın öz pasportları yoxdur.51 Ermənistan 
orada yaşayanların çoxuna xaricə səyahət etmək üçün 
öz pasportlarını vermişdir. Ermənistan pasportları 
yerli polis vasitəsilə verilir və bu pasportlarda onları 
Ermənistan vətəndaşlarının pasportlarından 
fərqləndirən nömrə vardır.52  

1. Erməni Köçkünlər 

Dağlıq Qarabağ hökuməti iddia edir ki, onun 
əhalisinin üçdə-biri “qaçqın” və məcburi köçkün 
adlandırıla bilər.53 O hesab edir ki, müharibədən əvvəl 
əslən Şaumyan və Getaşendən (Azərbaycan) olan 
10,000-15,000 nəfər54 və Mardakert və Martunidən 

 
 
surətdə böluşdürülməlidir. Böhran Qrupunun DQ-nin de facto 
xarici içlər naziri ilə müsahibəsi, Stepanakert, may 2005.  
49 Böhran Qrupunun DQ-nin de facto xarici işlər naziri ilə 
müsahibəsi, Stepanakert, may 2005. 
50 Azərbaycanın Xarici İşlər Naziri Elmar Məmmədyarov  7 
iyun 2005-ci ildə Turan informasiya agentliyinə müsahibəsində 
demişdir: “Qarabağın erməni icmasının nümayəndələri 
Azərbaycan vətəndaşlarıdır və ölkənin inkişafının 
nailiyyətlərindən bəhrələnməlidir”. Xarici İşlər Nazirinin 
Müavini Araz Əzimov bildirmişdi ki, “Qarabağın erməni əhalisi 
Azərbaycan vətəndaşlarıdır və rəsmi Bakı onlara özünüidarə 
hüququ verməyə hazırdır”.  Mətbuat konfransı, 26 noyabr, 
2004. http://www.echo-az. 
info/archive/2004_11/966/politica05.shtml.  
Azərbaycanın prezident aparatından Rüstəm Məmmədov 
demişdi: “Qarabağ münaqişəsi həll edildikdən sonra Dağlıq 
Qarabağın erməni əhalisi bərabər hüquqlara malik bütün 
Azərbaycan vətəndaşları kimi Azərbaycanın iqtisadi inkişafının 
nəticələrindən bəhrələnə biləcəklər”. 21 fevral 2004. 
http://www.regnum .ru/news/221397.html. 
51 Vətəndaşlıq haqqında qanun hazırlanır. Böhran Qrupunun de 
facto prezident Qukasyanla müsahibəsi. Stepanakert, may 2005. 
52 Böhran Qrupunun DQ sakinləri ilə müsahibələri, Stepanakert 
və Şuşa, may 2005. 
53 DQ-ni Azərbaycanın bir hissəsi hesab edən beynəlxalq 
ictimaiyyət bütün bu şəxsləri qaçqın deyil, məcburi köçkün 
hesab edir. 
54 1979-cu ildə keçirilmiş siyahıya almaya görə, Şaumyanda 
14,623 erməni (əhalinin 73.2 faizi) və Getaşendə 6,000 erməni 
yaşayırdı. Mərkəzi Statistika İdarəsi, SSRİ-də 1979-cu ildə 

(əvvəllər DQMV-nin tərkibinə daxil idi) olan 20,000-
ə yaxın şəxs məcburi köçkündür. DQ hökuməti 
Azərbaycanın başqa hissələrindən olanları qaçqın 
adlandırırlar.55 Şaumyan və Getaşen 1991-ci ildə 
Stepanakert kimi Azərbaycandan ayrıldığını bəyan 
etdiyindən,56 onlar “Ermənistan ərazisi, Dağlıq 
Qarabağın Azərbaycan qüvvələri tərəfindən qeyri-
qanuni işğal edilən hissəsi” adlandırılırlar. 
Stepanakert bildirir ki, oradan olan insanlar 
müharibədən əvvəl onun yurisdiksiyasında olan ev-
eşiklərinə qayıtmalıdırlar. 

Azərbaycanın əsas hissəsindən57 köçkün düşmüş 
30,000 nəfərin çoxu bir müddət Ermənistanda, 
Rusiyada, Türkmənistanda və digər post-Sovet 
respublikalarında yaşadıqdan sonra Dağlıq Qarabağda 
məskən saldılar. Dağlıq Qarabağ hökuməti iddia edir 
ki, Sovet Azərbaycanında, xüsusilə də Bakı və 
Sumqayıtda yaşayan ermənilərin əksəriyyəti əslən 
Dağlıq Qarabağdan idi və oranı iş və təhsil almaq 
üçün tərk etmişdi.58 Onlar bildirirlər ki, öz 
“vətənlərinə” qayıdırlar.59 Bakı buna ciddi şəkildə 
etiraz edərək bildirir ki, beynəlxalq hüquqa görə, 
müharibədən əvvəl daimi sakin olmayan ermənilərin 

 
 
siyahıya almanın Azərbaycan SSR-i üzrə nəticələri, 2-ci cild, 
səh. 156-184.  
55 Böhran Qrupunun DQ Xarici İşlər Nazirliyinin əməkdaşları 
ilə müsahibəsi, may və iyun 2005.  
56 Şaumyan və Getaşendən deportasiyaların daha müfəssəl tarixi 
üçün baxın: Human Rights/Helsinki Watch təşkilatı, 
Azərbaycan: Dağlıq Qarabağda yeddi illik münaqişə, (Nyu-
York 1994). Rusiya insan hüquqları təşkilatı Memorialın 
müfəssəl hesabatına da müraciət edə bilərsiniz: 
http://www.memo.ru/hr/hotpoints/karabah/ 
Getashen/chapter1.htm. Azərbaycan iddia edir ki, bu 
deportasiya deyil, hüquq-mühafizə orqanlarının həyata keçirdiyi 
əməliyyat olmuşdu və onun məqsədi Çaykəndi “cinayətkar 
yuvasına çevirən, ətrafda yerləşən kənd və yolları bombalayan 
və yerli Azərbaycanlı əhalini terrora məruz qoyan” cinayətkar 
bandaları zərərsizləşdirmək idi. Azərbaycanın daimi 
nümayəndəsindən BMT Baş Asambleyasının prezidentinə 11 
noyabr 2004-cü il tarixli məktub, 59-cu sessiya, 163 saylı 
məsələ, “Azərbaycanın işğal edilmiş torpaqlarında vəziyyət”, 
A/59/568. 
57 Tam qənaətbəxş olmasa da “Azərbaycanın əsas hissəsi” 
termini bu hesabatda hal-hazırda Azərbaycan dövlətinin 
nəzarətində olan əraziləri bildirmək üçün istifadə edilir (yəni 
bura DQ və onun ətrafında olan işğal edilmiş ərazilər daxil 
deyil). 
58 Böhran Qrupunun rəsmi şəxslərlə müsahibəsi, Stepanakert, 
noyabr 2004 və may 2005. 
59 Yerli hakimiyyət orqanları belə miqrasiyaya şərait yaratmışlar 
və xüsusilə də Mərkəzi Asiyadan insanlar DQ-da aramsız 
şəkildə  məskunlaşırlar. Böhran Qrupunun əslən Türkmənistan 
və Qazaxıstandan olan ermənilərlə müsahibələri, Stepanakert, 
noyabr 2004 və may 2005. 

Dağlıq Qarabağ işğal altında olduğu müddətdə ora 
köçmək hüququ yoxdur.60  

2004-cü ildə Azərbaycan BMT Baş Asambleyasında 
öz işğal olunmuş ərazilərində məskunlaşdırma 
məsələsini qaldırdı və Ermənistan tərəfini sakinləri 
qeyri-qanuni köçürməklə işğalı möhkəmləndirməkdə 
ittiham etdi. Ölkə iddia etdi ki, “23,000 nəfər (5,300 
ailə) Dağlıq Qarabağ bölgəsinə köçürülüb” və 
“Ermənistan... bu əraziləri özünə birləşdirmək 
məqsədi ilə işğal edilmiş ərazilərdə ermənilərin sayını 
hal-hazırda mövcud 143,000 nəfərdən 2010-cu ilə 
kimi 300,000 nəfərdə qədər artırmaq niyyətindədir”.61 
Ermənistan rəsmi məskunlaşdırma siyasəti 
aparılmasını inkar etdi.62 Bu ittihamlara cavab olaraq 
Avropada Təhlükəsizlik və Əməkdaşlıq Təşkilatı 
(ATƏT) fakt araşdırıcı missiya yaratdı (aşağıda 
baxın).  

Bildirilir ki, Dağlıq Qarabağ hakimiyyəti 
Azərbaycandan olan məcburi köçkünlərin Dağlıq 
Qarabağda məskunlaşması üçün stimul yaradır və 
mal-qara və kənd təsərrüfatı alətləri almaq üçün 
adambaşına 300 ABŞ dolları və hər ailəyə 600 ABŞ 
dolları verir63, eləcə də torpaq və subsidiyalaşdırılan 
kommunal xidmətlər təklif edir. Bildirilir ki, İrəvanın 
Miqrasiya və Qaçqınlar İdarəsi ilə Dağlıq Qarabağın 
(de facto) Miqrasiya və Qaçqınlar İdarəsi birgə işləyir 
və Dağlıq Qarabağda məskunlaşanlar üçün evlərin 
tikilməsi məqsədilə ildə 600,000 ABŞ dolları ayırır.64 
Dağlıq Qarabağ yetkilisinin sözlərinə  görə, məqsəd 
gələn on il ərzində 67,000 nəfərin daimi olaraq 
Qarabağa köçməsinə kömək etməkdir.65 

Nəzəri cəhətdən, Azərbaycanın əsas hissəsindən olan 
məcburi köçkünlərin əksəriyyətinin xüsusi statusu 
vardır66, lakin əslində isə onlar fəal şəkildə inteqrasiya 
 
 
60  Azərbaycan müharibə zamanı mülki şəxslərin müdafiəsinə 
dair IV Cenevrə Konvensiyasının (12 avqust 1949) 49-cu 
Maddəsinə istinad edir: “İşğalçı qüvvə öz mülki əhalisini işğal 
etdiyi əraziyə deportasiya edə və ya köçürə bilməz”. 
Azərbaycanın daimi nümayəndəsindən 11 noyabr 2004-cü il 
tarixli “Əhalinin Azərbaycanın işğal edilmiş ərazilərinə 
köçürülməsinə dair məlumat” haqqında məktub.  
61 Ibid. 
62 Ermənistanın nümayəndəsi Armen Martirosyanın müdaxiləsi, 
BMT-nin 59-cu Baş Assambleyasının 60-cı iclası, mətbuat üçün 
buraxılış, GA/10304, 23 noyabr 2004.  
63 Bu hesabatda dollarlarla ($) göstərilən rəqəmlər ABŞ dolları 
ilədir. 
64 Ruzan Hakobyan, “Qaçqınlar: sonsuz naməlumluq”, 
Transitions Online, 3 yanvar 2005. 
65 David Petrosyan, Dağlıq Qarabağ: Müharibəsiz daha bir il 
(İrəvan 2005), səh. 74.  
66 Məcburi köçkünlər hökumət rəsmiləri tərəfindən hər bir 
rayonda qeydiyyata alınırlar. Onların “mühacir” hökumətləri 
yoxdur (Kəlbəcər-Şaumyanı çıxmaq şərtilə) və inzibati 

olunublar və onların həyat şəraitində əsaslı fərqlər 
görünmür. 2005-ci ildə məcburi köçkünlərə yardım 
etmək məqsədilə Dağlıq Qarabağın büdcəsindən 887 
milyon dram (1.971 milyon ABŞ dolları) ayrılmışdı. 
Bu vəsaitin 800 milyonu evlərin tikilməsi və 
infrastrukturun qurulması üçün nəzərdə tutulmuşdu. 
Məcburi köçkünlərin az bir hissəsi hələ də ümumi 
evlərdə  yaşayır.67 Onlar üç il bir evdə yaşadıqdan 
sonra heç bir vəsait ödəmədən həmin evin hüquqi 
sahiblərinə çevrilə bilərlər.68 Onlardan bəziləri 
Azərbaycanın digər hissələrində itirdikləri evlərə görə 
kompensasiya tələb etməkdə maraqlıdırlar və keçmiş 
qonşuları və ya Azərbaycanın rəsmi şəxsləri ilə 
danışıqlar üçün hazır olduqlarını bildirmişlər.69 
Məcburi köçkünlər arasında işsizlik əhalinin digər 
hissəsi ilə müqayisədə daha yüksəkdir və onlar əlavə 
sosial yardımlar alırlar.70 2004-cü ilin noyabrında 
qəbul edilmiş Qaçqınlar haqqında qanun məcburi 
köçkünlərə Dağlıq Qarabağ vətəndaşlarına məxsus 
olan bütün hüquqları, o cümlədən səs vermək hüququ, 
vəzifə tutmaq hüququ və özəlləşdirmədən 
faydalanmaq hüququ verir. Lakin onlar öz maraqlarını 
ifadə etmək üçün əvvəlki kimi birlik, siyasi partiya və 
ya digər qruplarda birləşməmişlər.71  

Həm hakimiyyət dairələri, həm də köçkünlər əsaslı 
beynəlxalq yardımın olmadığından şikayətlənirlər72, 
 
 
problemlərin həlli üçün yaşadıqları rayonun və ya bələdiyyənin 
müvafiq orqanlarına müraciət edirlər. Böhran Qrupunun DQ-
nin Miqrasiya və Qaçqınlar İdarəsinin de-facto rəhbəri Pavel 
Nacaryan ilə müsahibəsi, avqust 2005.  
67 Orta hesabla məcburi köçkünlər üçün ildə 100 ev tikilir. Yerli 
hakimiyyət orqanlarının proqnozlarına görə, məcburi 
köçkünlərin 85-90 faizi evlə təmin edilib. Buna baxmayaraq, 
bəzi ərazilərdə, xüsusilə də Mardakertdə evlə təmin edilmədə 
problemlər var və müharibənin vurduğu ziyan hələ də aradan 
qaldırılmamışdır. Böhran Qrupunun məcburi köçkünlər və 
Mardakert administrasiyasının rəhbəri ilə müsahibəsi, 
Mardakert, may 2005. Stepanakertdə 80 ailə yataqxanalarda 
yaşayır. Böhran Qrupunun DQ-nin Miqrasiya və Qaçqınlar 
İdarəsinin rəhbəri ilə müsahibəsi, may 2005. Böhran Qrupunun 
məcburi köçkünlərlə işləyən QHT üzvləri ilə müsahibəsi, 
Stepanakert, noyabr 2004.  
68 20 oktyabr 2004-cü il tarixli “1988-1992-cu illərdə 
Azərbaycandan zorla qovulmuş və DQR-də sığınacaq tapmış 
qaçqınlar üçün hüquqi və sosial-iqtisadi zəmanətlər haqqında” 
qanun. 
69 Böhran Qrupunun Şuşa və Mardakertdə məcburi köçkünlərlə 
müsahibəsi, may və fevral 2005.  
70 Bura Azərbaycanda “mənəvi psixoloji travma və əmlakın 
itməsinə görə kompensasiya kimi” həyata keçirilən ailə başçıları 
üçün 45,000 dram (100 dollar) və hər bir ailə üzvünə 25,000 
dram (55 dollar) məbləğində birdəfəlik ödənişlər daxildir. 
71 Mühacirətdə öz rayonları olan Şaumyan rayonundan olan 
məcburi köçkünləri çıxmaqla. 
72 Böhran Qrupunun məcburi köçkünlər və Mardakert 
administrasiyasının rəhbəri ilə müsahibəsi, Mardakert, may 
2005. 

baxmayaraq ki, ehtiyacı olan məcburi köçkünlərin, 
eləcə də qadınların başçılıq etdiyi ailələrin sayı 
çoxdur.  

Xarici yardım diaspordan gəlir və bir qayda olaraq 
Ermənistan və ya Rusiyada yaşayan daha imkanlı 
şəxslərin keçmiş həmkəndlilərinə göndərdikləri pul 
köçürmələri şəklində olur.73 

2. Ermənilərin işğal edilmiş rayonlarda 
məskunlaşması 

Erməni sakinlərin Dağlıq Qarabağın ətrafında olan 7 
rayonda nə dərəcədə məskunlaşması məsələsi qızğın 
müzakirələrə səbəb olmuşdur. Müharibədən əvvəl  
həmin rayonlarda yaşayan 424,900 nəfərin demək 
olar ki, istisnasız olaraq hamısı Azərilər idi,74 lakin 
onların heç biri orada qalmayıb. Ağdam (28,200), 
Kəlbəcər (8,100), Cəbrayıl (6,200) və Füzuli 
(23,000)75 kimi şəhərlər sistematik şəkildə dağıdılıb 
və onların yalnız təməli qalmaqdadır. Hətta elektrik 
naqilləri, borular və digər infrastruktur tullantı kimi 
satılıb.76 Stepanakert hökuməti bu dağıtma prosesinin 
qarşısını almaq üçün heç bir iş görməmişdir.77  

Azərbaycan öz işğal edilmiş torpaqlarında 
məskunlaşdırma məsələsini qaldırdıqdan sonra 
tərəflər belə bir razılığa gəldilər ki, ATƏT-in fakt 
araşdırıcı missiyası Dağlıq Qarabağın ətrafında olan 
ərazilərə səfər edə bilər. Bu missiya 9,000-12,000 
məskunlaşan şəxslə danışmış, onları saymış və ya 
birbaşa müşahidə aparmışdır və qeyd etmişdir ki, 
hakimiyyət orqanları onların məskunlaşması üçün 
müxtəlif stimul yaratmışlar. Bu stimullara 
 
 
73 Böhran Qrupunun məcburi köçkünlər ilə müsahibəsi, 
Mardakert, Ağdam və Kəlbəcər, may 2005. 
74 1989-cu ildə əhalinin siyahıya alınmasına görə, azərilər 
Kəlbəcərdə əhalinin 96 faizini, Laçında 89.9 faizini, Cəbrayılda 
99.6 faizini, Qubadlıda 99.4 faizini, Füzulidə 99.2 faizini və 
Ağdamda 99.5 faizini təşkil edirdilər. Ermənilər Zəngilanda (0.4 
faiz), eləcə də Qubadlı, Füzuli və Ağdamda (hər üçündə 0.1 
faiz) qeydə alınmışdılar. Azərbaycan SSR-nin əhalisinin etnik 
tərkibi, səh. 7-8. 
75 “Azərbaycan Respublikasının əhalisi, 1989”, statistik 
məcmuə, Bakı 1991, səh. 11-13.  
76 Böhran Qrupunun Ağdam və Kəlbəcərdə müşahidələri, may 
2005. Həmçinin baxın, ATƏT-in “Dağlıq Qarabağın ətrafında 
Azərbaycanın işğal edilmiş rayonlarına ATƏT-in fakt araşdırıcı 
missiyasının hesabatı, 2005”.  
77 Cenevrə Konvensiyasının (IV) müharibə zamanı mülki 
şəxslərin qorunması ilə bağlı (12 avqust 1949) 53-cü 
maddəsində deyilir: “Fərdi və ya kollektiv olaraq özəl şəxslərə, 
dövlətə və ya digər dövlət orqanlarına, yaxud da social və 
kooperativ təşkilatlara məxsus daşınmaz və ya şəxsi əmlakın 
işğalçı qüvvə tərəfindən istənilən şəkildə dağıdılması hərbi 
əməliyyatların tam zəruri etdiyi hallar istisna olmaqla 
qadağandır”. 

məskunlaşmaya göz yummaqdan tutmuş ev və 
infrastrukturun təmin edilməsi, vergidən azadolmalar 
və pulsuz kommunal xidmətlər daxildir.78  

Stepanakert Laçını bütün hallarda Dağlıq Qarabağın 
bir hissəsi hesab edir.79 Bu rayonun demoqrafik 
strukturu dəyişdirilib. Müharibədən əvvəl orada 
47,400 azəri və kürd yaşayırdı, Dağlıq Qarabağ 
rəsmilərinin verdiyi məlumata görə, hal-hazırda orada 
10,000-ə yaxın erməni yaşayır.80 Məskunlaşan 
şəxslərə təklif edilən stimullara pulsuz ev, sosial 
infrastruktur, ucuz və ya pulsuz kommunal 
xidmətləri, aşağı vergilər, pul və mal-qara daxildir. 
Şəhərin mərkəzində evlərin təqribən 85 faizi bərpa 
edilərək yenidən paylanıb.81 Yeni elektrik xətləri, yol 
qovşaqları və digər infrastruktur müharibəyə qədər 
olan dövrlə müqayisədə bu rayonu Ermənistandan və 
Dağlıq Qarabağdan indi daha da asılı vəziyyətə 
salmışdır. 

Böhran Qrupu Kəlbəcər və Ağdamda fəaliyyət 
göstərən inzibati təsisatlar yaradan sakinləri də 
müşahidə etmişdir.82 Onlar su və elektrik enerjisi olan 
qismən və ya tam bərpa edilmiş evlərdə yaşayırlar. 
Yerli administrasiyanın verdiyi məlumata görə, 
Kəlbəcərdə diasporun ayırdığı vəsait hesabına ən azı 
7 məktəb tikilib və ya bərpa edilib.83 Stepanakert 
müəllimlərə, kənd həkimlərinə, polisə və yerli 
idarəetmə orqanlarına məvacib verir. Əsasən 
Şaumyan və Getaşen rayonlarından olan köçkünlərin 
yaşadığı Kəlbəcər şəhərində “Mühacir Şaumyan 
rayonu” administrasiyası yaradılmışdır. Bu 
administrasiya rəsmi funksiyalar, o cümlədən Dağlıq 
Qarabağın hər yerində olduğu kimi qeydiyyat və 
sənədləşdirmə işləri həyata keçirir. Dağlıq Qarabağda 
keçirilən seçkilərdə bu bir rayon hesab edilir (və 
orada 15 seçki məntəqəsi var)84. “Şaumyan/Kəlbəcər 
rayonu” Dağlıq Qarabağ Milli Yığıncağına bir 
deputat seçir.  

 
 
78 Ibid. 
79 Laçın şəhərinin adı dəyişdirilərək Berdzor qoyulub, rayon isə 
Qaşatağ adlandırılıb. 
80 Bu, Stepanakertin nəzarətində olan ərazilərdə əhalinin ən sıx 
yaşadığı 6-cı rayondur, “Dağlıq Qarabağın illik statistik kitabı”, 
səh. 15. 
81 ATƏT-in “Dağlıq Qarabağın ətrafında Azərbaycanın işğal 
edilmiş rayonlarına ATƏT-in fakt araşdırıcı missiyasının 
hesabatı, 2005”, səh. 23-24. 
82 Məsələn, Leninavandan (Marağadan) didərgin salınmış 280 
nəfər Ağdam rayonunun bir kəndində məskunlaşmışlar və bu 
kəndi Yeni Marağa (Nor Marağa) adlandırmışlar. 
83 Böhran Qrupunun müşahidə və müsahibələri, Kəlbəcər, may 
2005. 
84 Böhran Qrupunun MKS-nın rəhbəri ilə müsahibəsi, 
Stepanakert, may 2005.  

Məskunlaşan şəxslərin işğal edilmiş rayonlardakı 
keçmiş evlərinə daha yaxın olmaq üçün köçdüklərini 
söyləmələrinə baxmayaraq, onların yenidən 
məskunlaşdırılması strateji məqsədlər daşıya və 
Stepanakertin ən azı dinməz dəstəyi ilə reallaşa 
bilərdi. 85 Erməni fəallar iddia edirlər ki, Azərbaycan 
əvvəllər ermənilərin çoxluq təşkil etdiyi Şaumyan və 
Getaşen rayonlarını məqsədyönlü şəkildə 
Ermənistandan olan azəri qaçqınlarla 
məskunlaşdırıb.86 Şaumyan və Getaşendən olan 
məcburi köçkünlərin Kəlbəcərdə məskunlaşdırılması 
çox güman ki, Stepanakertin cavab reaksiyasıdır.  

Azərbaycan hesab edir ki, ermənilərin işğal edilmiş 
ərazilərdə məskunlaşdırılması sübut edir ki, Dağlıq 
Qarabağ bu əraziləri qeyri-müəyyən müddətə 
saxlamaq istəyir. Dağlıq Qarabağın bir rəsmisi bu 
ehtiyata bəraət qazandırmış və bildirmişdi ki, 
“azərilər başa düşməlidirlər ki, onların Füzuli və ya 
Cəbrayıla qayıtması heç cür mümkün deyil”.87 
Ermənistan İnqilabı Federasiyası, Daşnaksütunun 
(ARF-D) Dağlıq Qarabağ təşkilatının sədri daha da 
sərt çıxış etmişdi: “Biz həmin torpaqları 
məskunlaşdırmalıyıq. Artıq orada çox adam yaşayır. 
O rayonlar bizim üçün “təhlükəsizlik kəməridir”. 
Onlar bizim millət və dövlətin qoruyub saxlanılmasını 
təmin etmək üçün əhəmiyyət daşıyır”.88  

Stepanakertin Laçın və Kəlbəcərdə və müəyyən 
dərəcədə Ağdamda apardığı məskunlaşdırma siyasəti 
beynəlxalq hüququn pozulması kimi görünür və hər 
hansı siyasi həllin həyata keçirilməsini 
çətinləşdirəcək. İşğal edilmiş rayonlarda 
məskunlaşanların sayı nə qədər çox olarsa, onlar 
orada bir o qədər çox qalacaq və onların həyatı nə 
 
 
85 Şaumyandan olanların Kəlbəcərdə məskunlaşdırılmasının 
danışıqlar zamanı təzyiq vasitəsi kimi istifadə edilib-
edilməyəcəyinə dair Böhran Qrupunun sualına cavab verərkən, 
Dağlıq Qarabağın de facto xarici işlər naziri demişdi: “Yox. 
Onlar orada öz təşəbbüsləri ilə məskunlaşırlar və biz də onların 
bu seçimini dəstəkləyirik. Onların hamısı Şaumyana geri 
qayıtmaq haqqında fikirləşir”. May 2005.  
86 Böhran Qrupunun David Petrosyan ilə elektron poçtu 
vasitəsilə yazışması, iyul 2005. Azərbaycan hökuməti bu 
məskunlaşdırmanı danmır. Azərbaycan prezidentinin 22 avqust 
2001-ci il tarixli sərəncamına görə, Aşağı Ağcakənd (Şaumyan) 
və Yuxarı Ağcakənddə (Verinşen) 1,400 dağılmış ev orada 
məskunlaşmış Ermənistandan olan qaçqınlar üçün bərpa 
edilməli idi. Azərbaycanın daimi nümayəndəsindən 11 noyabr 
2004-cü il tarixli  məktub. Bundan əlavə, Özbəkistandan olan 
Məshəti türkləri və Dağlıq Qarabağ və yeddi işğal edilmiş 
rayondan olan azərilər burada məskunlaşdırılıblar. Böhran 
Qrupunun Arif Yunusovla söhbəti, iyul 2005. 
87 Böhran Qrupunun yerli administrasiyanın rəhbəri ilə 
müsahibəsi, Dağlıq Qarabağın cənub hissəsi, yanvar 2005. 
88 Böhran Qrupunun Daşnaksütun partiyasının Dağlıq Qarabağ 
təşkilatının sədri ilə müsahibəsi, may 2005.  

qədər mütəşəkkil olarsa, onları oradan köçürmək bir o 
qədər də çətin olacaq. Dağlıq Qarabağ parlamentinin 
sədrinin dediyi kimi, “ermənilər öz ölülərini orada 
basdırmağa başlayandan sonra onları yenidən 
köçürmək çətin olacaq”.89  

B. GÜC STRUKTURLARI 

Dağlıq Qarabağ hakimiyyəti öz qurumlarını 
demokratik qurum kimi təqdim etdikləri halda, 
Azərbaycan rəsmiləri ictimai şəkildə bildirirlər ki, 
Stepanakert hökumətinin üzvləri “hərbi başçılardan” 
fərqlənmirlər90. Dağlıq Qarabağ öz müstəqilliyini 
demokratik yolla seçilmiş prezident və qanunverici 
orqanla birgə fəaliyyət göstərən hökumətin olması 
iddiaları ilə əsaslandırır və bildirir ki, onlar xarici 
dövlətlərlə əlaqə yaradır və silahlı qüvvələri mülki 
əhalinin komandanlığı altında saxlayır.91 Dağlıq 
Qarabağ bildirir ki, beynəlxalq aləmdə 
tanınmamasına baxmayaraq o, Avropa Şurası kimi 
qurumlara daxil olacağı halda üzərinə düşəcək 
öhdəlikləri yerinə yetirmək üçün tədbirlər görür.92  

Dağlıq Qarabağın konstitusiyası yoxdur,93 lakin bu 
ilin sonunda konstitusiya qəbul edə bilər.94 
Müstəqilliyini elan etdikdən sonra o, parlament 
respublikasına çevrildi, sonra isə 1994-cü ilin 
noyabrında prezident modeli qəbul etdi. Birinci (de 
facto) prezident, Robert Koçaryan əvvəlcə parlament 
tərəfindən, sonra isə 1996-cı ilin noyabrında ümumi 
səsvermə ilə seçildi.95 O, 1997-ci ildə Ermənistanın 
 
 
89 Böhran Qrupunun DQ parlamentinin sədri ilə müsahibəsi, 
may 2005. 
90 Böhran Qrupunun Azərbaycanın Xarici İşlər Nazirliyinin 
rəsmiləri ilə müsahibəsi, dekabr 2004. 
91 Həmçinin baxın: Beynəlxalq İctimai Hüquq və Siyasət Qrupu 
və Yeni İngiltərə Beynəlxalq Hüquq və Siyasət Mərkəzi, 
“Dağlıq Qarabağ böhranı: həll eskizi”, iyun 2000, səh. 23. 
92 “Biz anladıq ki, Qərbin başa düşdüyü dildə danışmasaq 
şansımız yoxdur. Biz başa düşürük ki, biz stereotipləri sındırırıq 
və sübut etmək lazımdır ki, Avropa kimi ola bilərik. 1999-cu 
ildə müharibədən sonrakı sindromun öhdəsindən gələ bildik. O 
vaxtdan bəri biz Cənubi Qafqazda ən yaxşı seçkilər keçiririk. 
Biz hətta bizim üçün məcburi olmayan beynəlxalq öhdəlikləri 
də üzərimizə götürürük”. Böhran Qrupunun DQ-nin de facto 
prezidenti Qukasyan ilə müsahibəsi, Stepanakert, may 2005. 
93 1991-ci ildə müstəqilliyin elan edilməsindən sonra DQ öz 
hüquqi sistemi üçün üstünlük təşkil edən Sovet qanunlarını 
qəbul etdi.   
94 Böhran Qrupunun DQ-nin de facto prezidenti Qukasyan ilə 
müsahibəsi, Stepanakert, may 2005.  
95 Robert Koçaryan (88.9 faiz), Boris Aruşanyan (8.09 faiz) and 
Hrand Melkumyan (4 faiz). Seçicilərin iştirakı 78.07  faiz 
olmuşdur (70,052 seçici). Muşeğ Ohancanyan, Müstəqillik 
addımları: DQR-da keçirilən seçkilər və referendum (1991-
1998), (Stepanakert, 1998), səh. 24. 

baş naziri olduqdan sonra Arkadi Qukasyan həmin 
ilin sentyabrında keçirilən yeni seçkilərdə qalib 
gəldi96 və ikinci və sonuncu dəfə  2002-ci ildə 
yenidən seçildi.97 Prezident baş nazirin, hal-hazırda 
Anuşavan Danielyanın tövsiyəsi əsasında və 
parlamentin razılığı olmadan nazirləri təyin edir. 33 
nəfərlik birpalatalı parlamentdə yerlərin əksəriyyəti 
Artsaxın Demokratik İttifaqına məxsusdur.  

Dağlıq Qarabağ daha sonra bölgə və icmalara 
bölünür. Bölgə administrasiyalarının başçıları təyin 
edilir, yerli özünüidarə qurumlarının (icmalarının) 
rəhbərləri isə seçilir. Stepanakert də daxil olmaqla 
şəhərlər icmalar statusuna malikdir və onların 
rəhbərləri seçki yolu ilə seçilir.98  

1. Silahlı Qüvvələr 

Ola bilsin ki, DQ dünyada ən hərbiləşdirilmiş 
cəmiyyətdir. Yaxşı hazırlanmış və təchiz edilmiş 
Dağlıq Qarabağın Müdafiə Ordusu əsas etibarı ilə 
quru qoşunlarından ibarətdir və bu ordunun bel 
sütununun əsas hissəsini Ermənistan təşkil edir.99 
Dağlıq Qarabağ rəsmisi Böhran Qrupuna bildirmişdi 
ki, orduda təqribən 20,000 əsgər var100, müstəqil 
 
 
96 48 yaşlı Qukasyan Stepanakertdə doğulub. O, Ermənistanda 
rus dili müəllimi kimi ali təhsil alıb və Stepanakertdə jurnalist 
işləyib. 1980-cı illərin sonunda o, Qarabağ hərəkatında fəal 
iştirak edib. 1992-ci ildə Dağlıq Qarabağ parlamentinə seçilib, 
1993-cü ildə xarici işlər naziri təyin edilib və 1997-ci ildə 
prezident seçilib. 2001-ci ildə Qukasyana qarşı onun siyasi 
rəqibi Samvel Babayanın adı ilə bağlanan sui-qəsd cəhdi baş 
tutmur. Seçicilərin 84.6 faizinin (76,257 seçici) iştirak etdiyi 
seçkilərdə Qukasyan səslərin 89.32 faizini, Boris Aruşanyan 
5.33 faizini və Artur Tovmasyan 5.35 faizini toplamışdı. 
Ohancanyan, səh. 37-39. 
97 Qukasyan (88,95 faiz); Tovmasyan, parlamentin spikeri (7.67 
faiz); Albert Qazaryan, Xristian Demokratik Partiyasının lideri, 
(2.1 faiz); və Qriqori Afanasyan, Birlik blokunun lideri (1.26 
faiz). Seçicilərin iştirakı 75.7 faiz olmuşdur. (64,736 seçici). 
Sergey Davtyan, Demokratiyaya gedən yolda: DQR-də 
keçirilən seçkilər 2000-2002, (Stepanakert, 2002), səh. 38-39. 
98 Yerli seçkilər 1998-ci ilin sentyabrında, 2001-ci ilin 
sentyabrında və 2004-cü ilin avqustunda keçirilmişdi. “Dağlıq 
Qarabağ Respublikasında dövlət quruculuğu illəri”, səh.13. 
99 Amerikalı hərbi təhlilçi Riçard Qiraqosyan demişdi ki, orduda 
yüksək döyüş hazırlığı, avadanlıqlarla yaxşı təchizat, hərbi 
hissələr arasında güclü anlaşma və yüksək əhval-ruhiyyə var. 
Böhran Qrupunun elektron poçtu ilə yazışması, iyul 2005. 
100 Böhran Qrupunun Dağlıq Qarabağın İrəvandakı 
nümayəndəliyinin rəsmisi ilə müsahibəsi, fevral 2005. Bu 
20,000 rəqəmi Ceynin “Dünya orduları, Ermənistana dair Ölkə 
Hesabatı”nda da göstərilmişdir. Bu sənəd sonuncu dəfə 11 iyul 
2005-ci ildə yeniləşdirilmişdir; Svante E. Cornell, Rocer N. 
Makdermot, Uiilyam D. O'Mali, Vladimir Sokor, S. Frederik 
Star (red..), Cənubi Qafqazda regional təhlükəsizlik: NATO-nun 
rolu, Mərkəzi Asiya-Qafqaz İnstitutu (CACI) (Vaşinqton 2004), 
səh. 40-41. Seyfeuorld, “Qafqaz: silahlı və bölünmüş – kiçik və 

ekspert isə bu rəqəmin 18,500 olduğunu demişdi.101 
Bildirilir ki, ehtiyatda olan 20,000-dən 30,000-ə qədər 
hərbi qulluqçu əlavə olaraq səfərbər edilə bilər.102 
Əhalisinin sayına görə, Dağlıq Qarabağ xaricdən 
gələn çoxsaylı şəxslər olmadan belə böyük qüvvə 
saxlaya bilməz. Müstəqil dəyərləndirmələrə görə, 
orduda 8,500 Qarabağ ermənisi var və qalan 10,000 
hərbçi Ermənistandan gəlib.103 Əgər bu rəqəm 
doğrudursa, deməli Dağlıq Qarabağda hər 1,000 
nəfərdən 65-i yaraqlıdır və bu, əhalinin orduda iştirak 
nisbətinə görə bütün digər ölkələri geridə qoya 
bilər.104  

Buna baxmayaraq, Ermənistandan olan çoxsaylı 
çağırışçılar və muzdlu əsgərlər DQ-də xidmət 
etməkdə davam edirlər. (De facto) müdafiə naziri 
etiraf edir ki, onun ordusunun 40 faizi hərbi müqavilə 
əsasında xidmət edən hərbçilərdən, o cümlədən 
Ermənistan vətəndaşlarından ibarətdir.105 O iddia edir 
ki, heç bir Ermənistan vətəndaşı zorla orduya 
çağırılmayıb106 və bildirir ki, əslən Dağlıq 
Qarabağdan olan 500,000 erməni Ermənistanda 
yaşayır və onlardan bəziləri Dağlıq Qarabağın silahlı 

 
 
yüngül silahların yayılması və bunun Qafqazda humanitar 
nəticələri”, III fəsil, aprel 2003, səh. 67. Kişilər üçün icbari olan 
iki illik hərbi xidmət 27 dekabr 2001-cil ildə qəbul olunmuş 
“Hərbi xidmət haqqında” və “Hərbi xidmətə çağırış haqqında” 
qanunlarla tənzimlənir. Hərbi çağırış üçün aşağı yaş həddi 18-
dir. Qadınlar hərbi mükəlləfiyyət daşımırlar. 
101 Böhran Qrupunun amerikalı hərbi təhlilçi Riçard Qiraqosyan 
ilə elektron poçtu vasitəsilə yazışması, iyul 2005. 
102 Bundan daha kiçik rəqəm Ceynin “Dünya erməniləri” 
nəşrində göstərilmişdir, daha böyük rəqəm isə Seyfeuorldun 
“Qafqaz” kitabında var.. 
103 Böhran Qrupunun amerikalı hərbi təhlilçi Riçard 
Qiraqosyanla müsahibəsi, avqust 2005. 
104 Müharibənin ən qızğın çağında, 1995-ci ildə Bosniya və 
Herseqovinada hər 1,000 nəfərə 30.5 əsgər düşürdü; Eritreyada 
1999-cu ildə hər 1,000 nəfərə 54 əsgər düşürdü. Müqayisə üçün 
bu İnternet saytına müraciət edin: http://www.fas.org/ 
asmp/profiles/wmeat/WMEAT99-00/08-Table1.pdf. 
Təxminlərə görə Azərbaycanda əhalinin 0.84 faizini silahlı 
qüvvələr təşkil edir, Ermənistanda isə bu rəqəm 1.5 faizdir. 
Hərbi Balans, Beynəlxalq Strateji Araşdırmalar İnstitutu, 2004-
2005.  
105 “DQR-ın müdafiə ordusunda Ermənistandan olan 
çağırışçılar yoxdur”, panarmenian.net, 9 sentyabr 2002, 
http://www.pan armenian.net/search/eng/. DQ-nin de facto 
müdafiə naziri Böhran Qrupuna bildirmişdi ki, ordunun 20 faizi 
peşəkarlardan ibarətdir. Böhran Qrupunun DQ-nin de facto 
müdafiə naziri ilə müsahibəsi, Stepanakert, may 2005.  
106 DQ-nin de facto xarici işlər nazirinin müavini demişdi: 
“Dağlıq Qarabağın müdafiə ordusunda yalnız Ermənistandan 
olan könüllülər xidmət edir. Onlara Dağlıq Qarabağda xidmət 
etmək üçün heç bir təzyiq göstərilmir.” Böhran Qrupunun 
elektron poçtu ilə yazışmaları, iyul 2005. 

qüvvələrində xidmət edir.107 İrəvan və Ermənistanın 
digər şəhərindən olan keçmiş çağırışçılar Böhran 
Qrupuna bildirmişdilər ki, onlar hərbi komissarlığa 
gedən kimi görünür özbaşına olaraq Dağlıq Qarabağa 
və işğal edilmiş rayonlara göndərilmişlər. Onlar 
Dağlıq Qarabağa və ya ona bitişik rayonlara könüllü 
getdiklərini inkar edirlər. Onlara Ermənistandan 
kənarda xidmət etdiklərinə görə mükafat ödəməmişlər 
və onlar Dağlıq Qarabağın hərbi formasında və 
Dağlıq Qarabağın hərbi komandanlığı altında hərbi 
xidmət göstərmişlər.108 Gənc erməni çağırışçıların 
Dağlıq Qarabağda hərbi xidmətə qarşı etirazları 
artmışdır və bu da DQ-ya göndərilənlərin sayının 
açıq-aşkar azalmasını izah edə bilər.109  

Ermənistan və Dağlıq Qarabağ qüvvələri arasında 
böyük inteqrasiya mövcuddur.110 Ermənistanın daha 
yüksək hakimiyyət dairələrində etiraf edirlər ki, onlar 
Qarabağa xeyli avadanlıq və silah verirlər.111 Dağlıq 
Qarabağ hakimiyyəti də etiraf edir ki, erməni zabitlər 
təlim keçirməkdə və xüsusiləşmiş biliklər əldə 
etməkdə yardım göstərirlər.112 Lakin Ermənistan təkid 
edir ki, nə Dağlıq Qarabağda nə də onun ətrafında 
yerləşən işğal olunmuş torpaqlarda onun ordu 
hissələri yoxdur.  

2000-ci ilədək hərbçilər siyasətdə əhəmiyyətli rol 
oynayırdılar. Bu hal prezident Qukasyan və ordunun 
o zaman baş komandanı olan Samvel Babayan 
arasında təsir uğrunda gedən mübarizə kulminasiya 
nöqtəsinə çatandan sonra dəyişməyə başladı. Babayan 
tutduğu vəzifədən azad olundu və sonra prezidentə 
qarşı sui-qəsd hazırlamaqda ittiham edilərək 14 il 
həbs cəzasına məhkum edildi.113 O vaxtdan bəri 
 
 
107 Böhran Qrupunun DQ-nin de facto müdafiə naziri ilə 
müsahibəsi, Stepanakert, may 2005.  
108 Böhran Qrupunun İrəvanda keçmiş çağırışçılar ilə 
müsahibələri, iyun 2004; fevral və aprel 2005.  
109 Təhlilçi Riçard Qiraqosyanın sözlərinə görə, 18,500 nəfərdən 
ibarət DQ silahlı qüvvələrinin təqribən 15,000-i Ermənistandan 
gəlib. 2002-ci ildən Ermənistandan olan çağırışçıların sayı 
azalıb və Qarabağın yerli çağırışçılarının sayı artıb. O bildirir ki, 
bunun səbəbi birincilər arasında əhval-ruhiyyənin aşağı 
olmasıdır. Böhran Qrupunun amerikalı hərbi təhlilçi Riçard 
Qiraqosyan ilə müsahibəsi, avqust 2005.  
110 Ceynin “Dünya Orduları” kitabı. Həmçinin baxın: 
“Qarabağda hərbi təlimlərin məqsədi sülhü qorumaqdır – 
Ermənistanın Müdafiə Naziri”, Arminfo informasiya agentliyi, 
10 avqust 2004,  www.arminfo.am. 
111 Böhran Qrupunun Ermənistanlı rəsmi şəxslə müsahibəsi, 
İrəvan, may 2005. 
112 Böhran Qrupunun İrəvanda Dağlıq Qarabağ 
nümayəndəliyinin əməkdaşları ilə müsahibəsi, fevral 2005. 
Böhran Qrupunun DQ-nin de facto müdafiə naziri ilə 
müsahibəsi, Stepanakert, may 2005.  
113 2000-ci il mayın 22-də iki silahlı prezidentin  maşın 
karvanına atəş açaraq Qukasyanı, onun sürücüsünü və 

ordunun siyasətdə rolu azaldı, lakin onun iqtisadi 
mövcudluğu hiss olunan dərəcədə qalmışdır. Ordu 
sabit iş yeri təmin edə bilən qurum kimi saxlanır və 
bir çox ailələrin qazancı məhz ordudan asılıdır. 

2. Siyasi Partiyalar və Seçkilər, 2004-2005  

1992-ci ildən bəri beynəlxalq səviyyədə tanınmayan 
bir sıra seçkilər keçirilmişdir.114 Dağlıq Qarabağda 
daimi yaşayanların hamısının, o cümlədən 
Azərbaycandan olan məcburi köçkünlərin, keçmiş 
DQMV-nin sakinlərinin və işğal edilmiş rayonların 
bəzi hissələrindən olan şəxslərin səs vermək hüququ 
var.115 Azərbaycan burada keçirilən seçkiləri 
müntəzəm olaraq milli və beynəlxalq hüququ 
pozduğuna və azərilərin orada iştirak etmədiyinə görə 
pisləyir.116 2004-cü ilin iyununda yerli seçkilər 
keçirilən zaman Azərbaycan parlamenti bildirdi ki, 
seçkilər yalnız Azəri məcburi köçkünlər qayıtdıqdan 
sonra legitim ola bilər.117 Ermənistan Dağlıq 
Qarabağın “beynəlxalq standartlara görə qüvvədə 
olan qanuni hüquqlardan” istifadə məqsədilə seçkilər 
keçirmək hüququnu dəstəkləyir və bildirir ki, “yalnız 
seçkilər vasitəsilə yeni qurulan hökumət siyasi 
danışıqlar apara bilər”.118 ATƏT, Avropa Şurası və 
Müstəqil Dövlətlər Birliyi kimi nüfuzlu beynəlxalq 
qurumlardan olan müşahidəçilər heç zaman Dağlıq 
Qarabağda keçirilən seçkiləri müşahidə etməmişlər. 
Avropa Şurasının o vaxtkı baş katibi 2004-cü ildə 

 
 
mühafizəçisini yaraladı. Polis 200-dən çox şübhəli şəxsi, o 
cümlədən Babayanı və onun yaxın tərəfdarlarından bəzilərini 
həbs etdi. 2004-cü ilin sentyabrında Babayan deyilənə görə 
səhhətinin pisləşməsi səbəbi ilə prezidentin əfv fərmanı ilə 
azadlığa çıxdı. Ermənistan İnformasiya Şəbəkəsi / Qrunq, 6 
oktyabr 2004: http://groong.usc.edu/ro/ro-20041006.html.  
114 Parlament seçkiləri 1992, 1995, 2000 və 2005, prezident 
seçkiləri 1996, 1997 və 2002, yerli seçkilər isə 1998, 2001 və 
2004 illərdə keçirilmişdi. 
115 2004-cü ildə “Qaçqınlar haqqında” qanun qəbul edildikdən 
sonra Azərbaycandan gələn bütün məcburi köçkünlər öz 
qeydiyyat və ya yenidən məskunlaşma vəsiqələri göstərərək səs 
verə bilərlər. Sonuncuda bütün ailə üzvləri göstərilir və ailə 
başçısına təqdim edilir. Qeydiyyat vəsiqələri Laçın, Kəlbəcər 
(mühacirətdə Şaumyan) və Ağdamın bir hissəsində yaşayanlara 
verilir və işğal edilmiş digər rayonlarda olanlara şamil olunmur. 
Böhran Qrupunun MSK-nın rəhbəri ilə müsahibəsi, may 2005. 
116 Azərbaycan Respublikasının Xarici İşlər Nazirliyinin 15 
iyun 2005-ci il və 24 iyun 2004-cü il tarixli bəyanatları: 
http://www.mfa.gov.az/eng/mfa_statements/stat.shtml.  
117 Azərbaycan (Azərbaycan dilində), 18 iyun 2004. 
118 Ermənistanın Xarici İşlər Nazirliyinin keçmiş sözçüsünün 
müsahibəsi, Pravda:  http://english.pravda.ru/cis/2001/08/ 
28/13594.html.  Ermənistanın arqumenti CSCE təşkilatının 
əlavə şura görüşünün 1992-ci ilin martında Helsinkidə qəbul 
etdiyi bəyannamənin bir bəndinə əsaslanır. Orada bildirilirdi ki, 
DQ-dan olan “seçilmiş və digər nümayəndələr” yekun (Minsk) 
sülh konfransına dəvət olunmalıdırlar.  

keçirilən seçkilərin “namünasib” olduğunu bildirdi, 
Brüsseldən 2002-cü ildə verilən bəyanatda isə 
deyilirdi: “Avropa İttifaqı Dağlıq Qarabağda 
keçirilməsi nəzərdə tutulan “prezident seçkilərini” 
legitim hesab edə bilməz”119  

Aparıcı siyasi partiyalar Demokratik Artsax Partiyası, 
Azad Vətən Partiyası, Daşnaksütun və 88-ci il 
Hərəkatıdır. 2000-ci ildən hakimiyyətdə olan  
Demokratik Artsax Partiyası keçmiş sovet elitası ilə 
yeni iş adamlarını birləşdirir və onlar birlikdə bölgə 
ehtiyatlarının çoxuna nəzarət edirlər. Partiya əsas 
etibarı ilə keçmiş sovet şəbəkələrinə güvənir və o 
vaxtdan bəzi rayon rəhbərləri dəyişdirilməyib. Yerli 
administrasiya rəhbəri bildirmişdi: “Mən sovet 
dövründən burada otururam və bu gün də 
buradayam”120 

İndiyə qədər Dağlıq Qarabağda ikinci qüvvə olan 
Daşnaksütun Ermənistanın hakim koalisiyasına 
daxildir. Bu, çox mütəşəkkil, yaxşı maliyyələşdirilən 
və diaspora dəstəyi olan partiyadır. 9 yerə malik 
olmaqla partiya Dağlıq Qarabağın keçmiş 
parlamentində əsas qüvvə idi. Lakin 2005-ci il iyul 
seçkilərində partiya ziyalıların zəif birliyi olan və 
həmişə müxalifətdə olan QHT və KİV-lərlə əlaqələr 
quran 88-ci il Hərəkatı ilə birləşdi. 2004-cü ilin 
avqustunda Stepanakertdə mer seçkiləri zamanı əldə 
etdikləri qələbədən sonra bu alyansın böyük ümidləri 
var idi, amma nəticədə o 33 yerdən yalnız 3-ünü 
qazandı.121 Prezident Qukasyana sadiq partiyalar 
inamlı qələbə qazandı. Demokratik Artsax Partiyası 
yerlərin böyük əksəriyyətini qazandı, siyasi cəhətdən 
fəal olan yerli iş adamlarından və ziyalılardan ibarət 
az tanınan iqtidaryönlü Azad Vətən Partiyası isə 
ikinci yeri tutdu.122 Müxalifət  belə hesab edir ki, 

 
 
119 Britaniya Helsinki İnsan Hüquqları Qrupu, “Dağlıq Qarabağ 
2002: Prezident seçkiləri”, 27 avqust 2002, 
http://www.bhhrg.org/Country 
Report.asp?ReportID=75&CountryID=2. 
120 Böhran Qrupunun Dağlıq Qarabağın cənubunda 
administrasiya rəhbəri ilə müsahibəsi, yanvar 2005.  
121 DQ rəsmiləri bildirdilər ki, 19 iyunda keçirilən parlament 
seçkilərində seçicilərin 78 faizi, yəni səs hüququ olan 66,744 
nəfər iştirak etmişdi. Aşot Qulyanın rəhbərlik etdiyi hakim 
Demokratik Artsax Partiyası proporsional sistemdə (partiya 
siyahıları əsasında) 22,393 səs toplayaraq qələbə qazandı. Azat 
Hayrernik (Azad Vətən) 15,381 səslə ikinci və Ermənistan 
İnqilabı Federasiyası ilə 88-ci il Hərəkatının formalaşdırdığı 
blok 14,534 səslə üçüncü oldu. Armenpress, 20 iyun 2005. 
122 Deyilənə görə Azad Vətən işgüzar maraqları təmsil edir. Bu 
partiyanın həmtəsisçiləri Arpat Avanesyan (Artsax Dövlət 
Universitetinin keçmiş rektoru), Artur Tovmasyan (universitet 
professoru, keçmiş spiker və prezidentin təqdim etdiyi namizəd) 
və iki işgüzar şəxs, Araik Harutunyan və Rudik Usnuntsdur. 

hakimiyyət bu partiyanı ondan narazı səsləri 
qazanmaq üçün “saxta alternativ” kimi yaradıb.123  

3. KİV və QHT-lər 

Dağlıq Qarabağda təqribən 80 QHT qeydiyyatdan 
keçib, lakin onların yalnız 10 faizi əhəmiyyət 
daşıyır.124 Qeyri-mənfəət sektorunun nisbətən zəif 
inkişaf etməsi daxili və beynəlxalq maliyyələşmənin 
çatışmaması,125 hökumətin maliyyələşdirdiyi QHT-lər 
(HMQHT) arasında rəqabətin olmaması, diaspora 
qruplarının böyük təsiri və Dağlıq Qarabağ 
cəmiyyətinin vətəndaş və siyasi fəallığının aşağı 
olması ilə izah edilir.126 Dağlıq Qarabağın tanınmamış 
ərazi statusu bir çox donoru və beynəlxalq təşkilatı 
orada fəaliyyət göstərməkdən çəkindirir. Fəaliyyət 
göstərən təşkilatlar isə ümumi inkişaf və 
demokratikləşmədən daha çox humanitar məsələlərə 
diqqət yetirirlər.127 Halo Trust şirkətinin həyata 
keçirdiyi minalardan təmizləməni çıxmaqla DQ 
ətrafında işğal edilmiş ərazilərdə praktiki olaraq heç 
bir layihə həyata keçirilmir.128 

KİV-lər zəif inkişaf edib və televiziya əsas məlumat 
mənbəyidir. Pis maliyyələşdirilən və avadanlıqla zəif 
təchiz edilmiş dövlət televiziyası gündə yalnız bir 
neçə saat yayımlayır129 və bu yayımlar daha ucqar 
ərazilərə çatmır. Kifayət qədər imkanı olanlar əsasən 
erməni, rus, Azərbaycan, türk və İran peyk televiziya 
kanallarını izləyirlər. Xüsusilə də, Azərbaycan Dövlət 

 
 
123 Böhran Qrupunun müxalifətin üzvü ilə telefon müsahibəsi, 
avqust 2005. 
124 Böhran Qrupunun QHT fəalları ilə müsahibələri, 
Stepanakert, noyabr 2004. 
125 DQ-nin fəalları və hakimiyyəti donor marağının 
olmamasından şikayət edirlər və qeyd edirlər ki, BMT və 
ATƏT eyni dərəcədə tanınmamış Abxaziya və Cənubi 
Osetiyada layihələr icra edir. Böhran Qrupunun hökumət 
rəsmiləri və QHT fəalları ilə müsahibələri, Dağlıq Qarabağ, 
fevral 2005. 
126 Bir QHT lideri Böhran Qrupuna izah etmişdi: “Biz bir neçə 
seminar təşkil etmək qərarına gəldik, lakin “QHT nədir?” adlı 
silsilə seminarlardan başlamalı olduq. Çünki biz aşkar etdik ki, 
hətta Stepanakertdə insanların çoxu QHT anlayışını eşitməyib 
və ya QHT-lərin mahiyyətindən bixəbərdir”. Böhran Qrupunun 
QHT təlimatçısı ilə müsahibəsi, Stepanakert, fevral 2005. 
127 Halo Trust, Beynəlxalq Qırmızı Xaç Komitəsi, Sərhədsiz 
Həkimlər və diaspora qrupları DQ-də daimi yerli təşkilatları 
olan əsas beynəlxalq QHT-lərdir.  
128 QHT rəhbərlərindən biri Böhran Qrupuna bildirmişdi ki, 
onun donoru ona işğal edilmiş torpaqlarda, eləcə də Şuşada 
işləməyi xüsusi olaraq qadağan etmişdi. Böhran Qrupunun 
müsahibəsi, Stepanakert, noyabr 2004. 
129 Avadanlığın böyük bir hissəsi sovet dövrünə aiddir, müasir 
rəqəmsal kameralar isə Argentinada və Fransadakı diaspora 
tərəfindən hədiyyə edilib. Böhran Qrupunun dövlət 
televiziyasının studiyasına səfəri.  

Televiziyasının siqnalları bəzi ərazilərdə erməni 
kanallarından daha yaxşı qəbul edilir.  

Mətbuat daha yaxşı inkişaf edib, lakin o, əsasən 
Stepanakertdə cəmləşib.130 İqtidaryönlü Azad Artsax 
qəzeti131 hər gün erməni dilində və həftədə bir dəfə 
rus dilində nəşr edilir. Qeyri-hökumət nəşrlərinə yerli 
və Qafqaz xəbərləri ilə həftədə iki dəfə rus və erməni 
dillərində çıxan Demo,132 rus dilində çıxan aylıq Çto 
Delat qəzeti, Martik (əsgər) ordu qəzeti, Qarabağ 
Müharibəsi Veteranları Birliyinin qəzeti və siyasi 
partiyalara məxsus dörd qəzet daxildir. Yerli jurnallar 
da nəşr edilir.  

4. Korrupsiya və Narazılıq 

Dağlıq Qarabağ hakimiyyəti korrupsiya və cinayətlərlə 
bağlı ittihamlardan azad deyil. Stepanakertdə işləyən 
sürücü geniş yayılmış sovet dövrünün arxitekturası ilə 
ziddiyyət təşkil edən bir neçə zəngin evi qeyd edir. 
Deyilənə görə, bu evlərin biri (de facto) baş prokurora, 
digəri isə daxili işlər nazirinə məxsusdur. Rəy sorğuları 
zamanı Dağlıq Qarabağın əhalisi ədliyyə sisteminə 
böyük inamsızlıq olduğunu bildirirlər. Onların 48 faizi 
deyir ki, onlar məhkəmələrin ədalətli qərar çıxarmasına 
inanmırlar və 61.6 faiz belə hesab edir ki, bunun əsas 
səbəbi korrupsiyadır. Analoji olaraq, onların 47 faizi 
polisi təhlükəsizlik və hüquqların etibarlı müdafiəçisi 
hesab etmir.133  

Belə hesab edilir ki, 2000-ci ildə həbs edilənə qədər 
keçmiş (de facto) Müdafiə Naziri və Müdafiə 
Qüvvələrinin Komandiri Samvel Babayan iqtisadi və 
siyasi həyatın bir çox aspektinə nəzarət edirdi.134 O, 
Dağlıq Qarabağın iqtisadi təcrid edilməsindən, sərt 
gömrük nəzarətinin olmamasından və işğal edilmiş 
ərazilərin talanmasından sonra qara bazarda varlanan və 
müharibədən faydalanan ən tanınmış və uğurlu şəxs idi. 
Prezident Qukasyan iddia edir ki, onun administrasiyası 
bu hərbi başçının gücünün böyük bir hissəsini 
zəiflətmişdir: “Uzun müddət burada hərbi diktatura idi, 
baxmayaraq ki, biz yarı-prezident respublikası 
yaratmağa çalışırdıq. Biz müharibədən sonrakı sindroma 
qarşı mübarizəyə başladıq... və 1999-cu ildə bunun 
öhdəsindən gələ bildik”.135 

 
 
130 Böhran Qrupunun Stepanakertdə yerləşən jurnalistlə 
əlaqələri, iyul 2005..  
131 İnternetdə baxmaq olar: www.artsakhert.com.  
132 Donorların dəstəklədiyi bu layihə jurnalistlər üçün treninq 
təklif edir. Ümumi tirajı təqribən 1,000 nüsxə olan qəzet əsasən 
Stepanakertdə oxunur. 
133 Stepanakert Mətbuat Klubu, “Dağlıq Qarabağ”, səh. 185-187.  
134 De Vaal, “Qara Bağ”, səh. 241-243.. 
135 Böhran Qrupunun DQ-nin de facto prezidenti Qukasyan ilə 
müsahibəsi, Stepanakert, may 2005.  

Görünür seçkili hakimiyyət səmərəli və məsuliyyət 
daşıyan dövlət təsisatları yaratmağa səy göstərir. 
Şəhərlərdə nazirlik və inzibati idarələrə baş çəkərkən 
yaxşı təchiz edilmiş, kompüterlər olan və çox vaxt 
köhnə sovet binalarında yerləşən idarələri görmək olar. 
Gənc və xaricdə təhsil almış dövlət qulluqçularının 
hökuməti yaxşı idarə etmək ambisiyaları var. Lakin 
müharibədən faydalananların və ya yeni “işgüzarların” 
rəhbərlik etdiyi kölgə şəbəkələrinin təsiri hələ də hiss 
edilməkdədir, baxmayaraq ki, bu təsirin miqyasını 
ölçmək çətindir. 

C. İQTISADIYYAT VƏ TICARƏT 

Dağlıq Qarabağın iqtisadiyyatı əvvəllər Sovet 
Azərbaycanının iqtisadiyyatına inteqrasiya edilmişdi, 
lakin müharibədə əsasən dağıdıldı.136 Bu gün bu 
iqtisadiyyat Ermənistanla sıx bağlıdır və ikincinin 
maliyyə ayırmalarından çox asılıdır. Bütün əməliyyatlar 
Ermənistan vasitəsilə aparılır və Dağlıq Qarabağda 
istehsal edilən mallara bir çox halda ixrac üçün 
“Ermənistanda istehsal olunmuşdur” yarlığı 
yapışdırılır.137 İrəvan büdcənin yarısını təmin edir. 1995-
ci ildə bütün sektorlarda əhəmiyyətli inkişaf olmuşdur: 
Dağlıq Qarabağ hökuməti iddia edir ki, 2004-cü ildə 
ÜDM 18.2 faiz artmışdır.138 Torpaq və mülkiyyətin 
özəlləşdirilməsi keçmiş azəri sakinlərin iştirakı olmadan 
həyata keçirilmişdi və bu da münaqişə həllini taparsa 
məcburi köçkünlərin qayıtması və Dağlıq Qarabağın 
Azərbaycana yenidən inteqrasiyasını daha da 
çətinləşdirəcək.  

1. Büdcə, maliyyə və bank işi 

Dağlıq Qarabağ xaricdən, xüsusilə də Ermənistandan, 
eləcə də ABŞ-dan və dünyada olan diaspora 
təşkilatlarından göstərilən maliyyə dəstəyindən çox 
asılıdır. O, öz büdcə ehtiyaclarını ödəmək üçün 

 
 
136 Erməni mənbələri iddia edir ki, sovet dövründə bölgəyə qarşı 
investisiya və infrastruktur baxımından ayrı-seçkilik vardı. 
Lakin Azərbaycan hakimiyyəti bildirir ki, 1970-ci ildən 1986-cı 
ilədək Dağlıq Qarabağda sənaye istehsalı və əsaslı sərmayələr 
Azərbaycanın digər hissələrindən daha sürətlə artmışdı və orada 
yaşayış səviyyəsi Azərbaycan və Ermənistan üzrə orta yaşayış 
səviyyəsindən yüksək idi. Azərbaycan Respublikasının Xarici 
İşlər Nazirliyi, “Azərbaycana dair qısa tarixi məlumat və 
Ermənistan-Azərbaycan münaqişəsinin kökləri”, informasiya 
bülleteni, 16 oktyabr 1996. DQ-nin de facto baş nazirinin 
sözlərinə görə, iqtisadiyyatın 80 faizi müharibə zamanı 
dağılmışdır. Böhran Qrupunun müsahibəsi, Stepanakert, may 
2005.  
137 Böhran Qrupunun işgüzar adamla müsahibəsi, Stepanakert, 
yanvar 2005.  
138 Böhran Qrupunun Milli Statistika Xidmətinin direktoru ilə 
təmasları, iyul 2005. 

kifayət qədər gəlir toplaya bilmir və qəti şəkildə daha 
çox xarici yardım almaqdadır.139 2005-ci ilin büdcəsi 
24.18 milyard dram (təqribən 53.73 milyon dollar) 
təşkil etmişdi. Yerlərdə yığılan gəlirlərin 6.46 milyard 
dram (təqribən 14.35 milyon dollar), yəni xərclərin 
26.7 faizi olacağı gözlənilir.  

1993-cü ildən bəri Dağlıq Qarabağ Ermənistanın 
“dövlətlərarası kredit”indən faydalanır. Ermənistanın 
baş nazirinin dediklərinə görə, 2005-ci ildə bu kredit 13 
milyard dram (28.88 milyon dollar) olacaq və 9 milyard 
dramın (16.07 milyon dollar) ayrıldığı 2002-ci illə 
müqayisədə əhəmiyyətli artım olacaq.140 Lakin Dağlıq 
Qarabağın (de facto) baş naziri iddia edir ki, bu kreditin 
bir hissəsi – 4.259 milyard dram (9.46 milyon dollar) 
əslində Ermənistanın öz ərazisindən keçən, lakin Dağlıq 
Qarabağ üçün nəzərdə tutulmuş mallara tətbiq etdiyi 
ƏDV, gömrük və aksiz rüsumlarının ödənilməsidir.141 
Kreditin qalan hissəsi nominal faizlə on il ərzində 
ödənilməlidir. Ermənistanın bu cür kreditləri 1993-cü 
ildən bəri təqdim etməsinə baxmayaraq,142 onlar geri 
qaytarılmayıb. Ermənistan baş nazirinin sözlərinə görə, 
Stepanakert “hələ krediti ödəmək iqtidarında deyil... 
Gələcək illərdə onlara infrastruktur qurmaqda yardım 
etmək məqsədi ilə bu krediti davam etməliyik... biz 
nəzərdə tutmuruq ki, yaxın vaxtlarda onlar özləri dolana 
biləcək”.143  

ABŞ Qarabağa birbaşa hökumət yardımı göstərən 
yeganə dövlətdir.144 1998-ci ildə Konqres ilk dəfə olaraq 
 
 
139 Lakin 2004-cü ildə Ermənistanın dövlət krediti büdcə 
xərclərinin 56.9 faizini təşkil etdi, halbuki 2001-ci ildə bu 67.3 
faiz olmuşdu. 2001-ci il üçün olan rəqəmlər “Dağlıq Qarabağın 
İllik Statistik Kitabı”ndan gətirilib, səh. 162-164; 2004-cü ilin 
rəqəmləri isə Böhran Qrupunun Milli Statistika Xidmətinin 
direktoru ilə təmaslarından əldə edilib, iyul 2005. 
140 “Qarabağın baş naziri Ermənistanın iqtisadi yardımının 
artırılmasını xahiş edir”, erməni gündəlik daycesti Avrasiyanet, 
24 sentyabr 2002: 
http://www.eurasianet.org/resource/armenia/hypermail/ 
200209/0042.shtml. 
141 1999-cu ildən bəri Ermənistan və Dağlıq Qarabağ razılaşma 
imzalayıblar və bu sənədə görə Dağlıq Qarabağ Ermənistanla 
sərhəddə idxal və gömrük rüsumları yığmır. Ermənistan bu 
gəlirləri yığır və Stepanakertə kompensasiya ödəyir. Böhran 
Qrupunun DQ-nin de facto baş naziri ilə telefon müsahibəsi, 
iyul 2005.  
142 Deyilənə görə bu, Ermənistan və Dağlıq Qarabağ arasında 
razılaşmaya əsaslanırdı və bu razılaşmaya görə ümumi dövlət 
krediti Ermənistanın dövlət büdcəsinin 4.4 faizinə bərabər 
olmalıdır. Bu nisbət eyni olaraq qalır, amma indi bura kreditlə 
yanaşı Ermənistanın sərhəddə yığdığı və Stepanakertə ödədiyi 
gəlirlər də daxildir. Böhran Qrupunun DQ rəsmisi ilə telefon 
müsahibəsi, iyun 2005.  
143 Böhran Qrupunun  Ermənistan baş naziri ilə müsahibəsi, 
İrəvan, may 2005. 
144 Böhran Qrupunun DQ-nin de facto prezidentinin müşaviri 
ilə müsahibəsi, aprel 2005. 

Dağlıq Qarabağı Azərbaycandan ayrı humanitar yardım 
alan qurum kimi səciyyələndirdi.145 ABŞ-ın ayırdığı 
vəsait Beynəlxalq İnkişaf Agentliyi (USAID) tərəfindən 
idarə olunur146 və agentlik öz növbəsində bu vəsaiti 
Ermənistan Nicat Fondu, Uşaqları Xilas Edin və 
Beynəlxalq Qırmızı Xaç Komitəsi kimi QHT-lərə 
vermişdir. 2004-cü ilin sentyabrında ABŞ Dağlıq 
Qarabağa 23,274,992 dollar ayıracağını vəd etmiş və 
17,831,608 dollar xərcləmişdi.147 Bu vəsaitin 
ayrılmasında erməni lobbi qruplarının nüfuzu rol 
oynamışdır.148 

Erməni diasporu iqtisadi inkişafa mühüm töhfəsini verir 
və İrəvanda yerləşən Hayastan (Ermənistan) 
Ümumerməni Fondu vəsaitlər toplayan və xərcləyən 
əsas təşkilat kimi çıxış edir.149 Fondun Artsax layihəsi 
çərçivəsində xərclər davamlı şəkildə, 2002-cü ildə 
2,310,128 ABŞ dollarından 2004-cü ildə 4,528,618 
ABŞ dollarına qədər artmışdı. Maliyyələşdirilən 
layihələrə şimal-cənub magistral yolu, evlərin, 
məktəblərin, tibb klinikalarının və digər infrastrukturun 
yenidən qurulması layihələri daxildir.150 Ümumiyyətlə, 
fond özü Dağlıq Qarabağ ətrafında yerləşən işğal 
edilmiş ərazilərdə layihələr həyata keçirmir, lakin özəl 

 
 
145 Konqresin Araşdırmalar Xidməti, “1999-cu maliyyə ili üçün 
ayırmalar: Xarici əməliyyatlar, ixracın maliyyələşdirilməsi və 
müvafiq proqramlar”, Konqresin kitabxanası, 2 noyabr 1998. 
146 Böhran Qrupunun ABŞ dövlət rəsmisi ilə müsahibələri, may 
2005 
147 “ABŞ Beynəlxalq İnkişaf Agentliyinin (USAID) Dağlıq 
Qarabağda humanitar yardım proqramlarının vəziyyətinə dair 
Konqresə hesabatı”, Say 11, fevral 2005. 
148 Azərbaycan ABŞ-da erməni lobbi qrupları, xüsusilə də 
Amerika Erməni Asambleyası və Erməni Milli Komitəsinin 
nüfuzuna tənqidi yanaşır. “Azadlığa Dəstək Aktına” edilən 907-
ci Düzəlişdə bildirilir ki, Azərbaycan DQ-ya qarşı “bütün 
blokada və ya digər gücdən istifadə üsullarına son qoymaq üçün 
addımlar atmayana” qədər Azərbaycan hökuməti ilə bağlılığı 
olan hər hansı bir təşkilata və ya fərdə ABŞ-ın heç bir yardımı 
göstərilə bilməz. 2002-ci ildə Prezident Buş 907-ci Düzəlişi 
müvəqqəti dayandırdı və bununla da ABŞ-ın Azərbaycana 
yardımları üçün yol açdı. Erməni lobbi qruplarının ABŞ-da 
fəaliyyətinə dair daha müfəssəl məlumat üçün baxın: Hezer 
Qreq, “Bölünərək zəfər çalanlar: etnik erməni lobbisinin ABŞ-
da uğuru”, 13 saylı iş materialları, avqust 2002, http://web. 
mit.edu/cis/www/migration/pubs/ rrwp/13_divided.pdf. 
149 Fond 1992-ci ildə Ermənistanın keçmiş prezidenti Levon 
Ter-Petrosyan tərəfindən ölkənin və DQ-nin yenidən qurulması 
üçün Ermənistan və erməni diasporunun səylərini birləşdirmək 
məqsədilə yaradılıb. 2003-cü ilin oktyabrından DQ-nin keçmiş 
de facto xarici işlər naziri Naira Melkumyan bu fondun icraçı 
direktorudur. 
150 Hayastan Ümumerməni Fondu, 2002, 2003 və 2004-cü illər 
üçün “Auditor Hesabatı”,  http://www.himnadram.org/eng/. 
Baxın Həlak olanların və birinci dərəcəli əlillik statusu olan 
əsgərlərin ailələrinə 2002-ci ildə daha 144,710 dollar, 2003-cü 
ildə 175,816 dollar və 2004-cü ildə 266,851 dollar ödənildi.  

donorlar belə layihələr icra etmiş ola bilirlər.151 2004-cü 
ildə Ümumerməni Fondu beynəlxalq marafon təşkil 
edərək yeni şimal-cənub yolunun tikintisi üçün 11 
milyon dollar vəsait yığdı.152  

Yerli liberal vergi islahatları yerlərdə gəlirlərin 
yığılmasını artırdı. Yerli vergi daxilolmaları 2005-ci ildə 
büdcə xərclərinin 26.7 faizini təşkil edirdi və bu da 
büdcə vəsaitinin yalnız 19 faizindən az hissəsinin 
yığıldığı 2001-ci illə müqayisədə böyük artımdır. 
Burada vergilər Ermənistandan xeyli aşağıdır. Gəlir 
vergisi 5 faiz, daxilolmalardan tutulan vergi isə cəmi 2.5 
faizdir. Sosial təhlükəsizlik vergisi 30 faizdən 13 
faizədək azaldılıb. İdxal edilən mallara 10 faizlik rüsum 
tətbiq edilir, ixrac məhsulları isə vergidən azaddır.153 

Erməni dramı əsas valyutadır. Rəsmi olaraq mərkəzi 
bank yoxdur, lakin bəzi tənzimləyici və digər 
funksiyalar özəl Artsaxbanka verilib.154 Bu bankın 
aktivlərinin 30 faizi Dağlıq Qarabağdadır155 və bitişik 
işğal edilmiş əraziləri çıxmaq şərti ilə onun bütün 
bölgələrində filialları var.156 Bu bank erməni 
diasporuna məxsusdur və diaspora Ermənistan və 
Dağlıq Qarabağda işləyən firmalara kredit təklif edən 
Ermənistan Biznes Fondu da yaratmışdır.157 

2. Kənd Təsərrüfatı, Sənaye və İnfrastruktur 

Dağlıq Qarabağ uca dağlar və azsaylı düzənliklərdən 
ibarət əsasən kənd təsərrüfatı zonasıdır. Əhalinin 
təxminən yarısı ÜDM-in 34.5 faizini təşkil edən 

 
 
151 Böhran Qrupunun  Hayastan Ümumerməni Fondunun 
nümayəndəsi ilə müsahibəsi, Stepanakert, may 2005.  
152 Hayastan Ümumerməni Fondu, http://www.himnadram.org 
/eng/?go=Issues&id=462. Digər fəal diaspora qruplarına 
Amerika Erməni Asambleyası və Ermənilərə Yardım Fondu 
daxildir 
153 Dağlıq Qarabağ Respublikasının ABŞ-da ofisi,  
http://www.nkrusa.org/country_profile/overview.html. 
154 O cümlədən dövlət büdcəsi və bütün büdcə təşkilatlarına 
xidmət, özünün əsas server sistemi vasitəsilə erməni dramı ilə 
bütün pul köçürmələrinin həyata keçirilməsi, DQ-da fəaliyyət 
göstərən erməni banklarına onların Ermənistanda yerləşən baş 
ofislərindən nağd pulun çatdırılması və DQ hökuməti adından 
DQ-da fəaliyyət göstərən bankların maliyyə hesabatlarının 
yığılması. Böhran Qrupunun  Artsaxbankın icraçı direktoru ilə 
müsahibəsi, Stepanakert, may 2005. 
155 Qalanları Ermənistandadır. 
156 Ermənistan Mərkəzi Bankında akkreditasiya edilmiş daha 
beş bank DQ-da fəaliyyət göstərir: Armekonombank, 
Armimpeksbank, Ardşininvestbank, Unibank, və 
Ardşininvestbank (sonuncu Laçındadır).  
157 Artsaxbank ARCA və Master Card sistemlərinə daxildir. O, 
Dağlıq Qarabağda ATM-lər (kart ödəmə maşınları) 
quraşdırmaq niyyətindədir. Böhran Qrupunun Artsaxbankın 
icraçı direktoru ilə müsahibəsi, Stepanakert, may 2005. 

əkinçilik və maldarlıqla158 məşğul olur.159 Əkin 
sahələrinin 90 faizindən çoxunda taxıl əkilir160 və 
Ermənistana un ixracı başlamışdır.161 Bir vaxtlar əsas 
ixrac məhsulu olan üzüm becərilməsi tədricən bərpa 
edilir və bu yaxınlarda üç şərab zavodu tikilmişdir. 

Müharibədən miras qalmış minalar kənd təsərrüfatının 
inkişafı üçün əngəllər törədir. Halo Trust-dan olan 
ekspertlərin fikrincə, “insanların gəzdiyi və səyahət 
etdiyi sahələri minalardan təmizləmək üçün ildə 1,000 
mina və digər partlayıcı sursat aşkar edib 
zərərsizləşdirməklə ən azı beş-yeddi il tələb edilir”. 162  

Kənd təsərrüfatı istehsalı üçün daha bir əngəl zəif 
inkişaf etmiş suvarma sistemidir.163 Stepanakert iddia 
edir ki, Azərbaycan Mardakert rayonunun bir 
hissəsində Tərtər çayı boyunca əsas suvarma kanalını 
açmaqdan imtina edir və bununla da həmin bir vaxtlar 
zəngin rayonda əkinçiliyi ciddi şəkildə 
məhdudlaşdırır. Qarabağ erməniləri isə öz növbəsində 
Azərbaycanın çox ehtiyac duyduğu Sərsəng su 
anbarından su vermirlər.164 Dağlıq Qarabağ rəsmiləri 
iddia edir ki, Azərbaycan bu problemin həlli üçün 
dialoq yaratmaq səylərindən imtina etmişdir.165 

Son zamanlar dağ-mədən və telekommunikasiya 
sahələrinin inkişaf etməsi sənaye və xidmətlərə təkan 
vermişdir.166 Kiçik və orta şirkətlər ərzaq, içkilər və 
brilyant emal edir və yüngül sənaye məhsulları və 
xalçalar,167 zinət əşyaları və saatlar,168 ayaqqabılar, 

 
 
158 “Dağlıq Qarabağın İllik Statistik Kitabı”, səh. 24-25.  
159 Ibid, səh.. 6. 
160 Ibid, səh. 125. Çox güman ki, bu taxılın böyük bir hissəsi 
işğal edilmiş ərazilərdə əkilir.  
161 DQ yerli istehlak üçün tələb edildiyindən üç dəfə artıq  
həcmdə  un istehsal edir. Böhran Qrupunun DQ-nin de facto 
kənd təsərrüfatı naziri ilə müsahibələri, Stepanakert, may 2005 
və noyabr 2004.  
162 Böhran Qrupunun Halo Trust əməkdaşları ilə müsahibəsi, 
Mardakert, yanvar 2005. DQ-ninn Kənd Təsərrüfatı Nazirliyi 
hesablamışdır ki, 37 milyon kvadrat metr şumluq torpaq və 35 
milyon kvadrat metr otlaq sahəsi minaların təsirinə məruz qalıb 
və 80,000 kvadrat metr üzümlük yararsız hala düşüb. Baxın: 
“Mina Monitoru 2004”, http://www.icbl.org/lm/2004/nagorno-
karabakh.  
163 Böhran Qrupunun DQ-nin de facto kənd təsərrüfatı naziri ilə 
müsahibəsi, may 2005. 
164 Böhran Qrupunun Mardakert administrasiyasının rəhbəri ilə 
müsahibəsi, may 2005. Azəri icmasının rəhbəri ilə müsahibə 
zamanı təsdiq edilmişdir, iyun 2005. 
165 Böhran Qrupunun Mardakert administrasiyasının rəhbəri və 
DQ-nin de facto kənd təsərrüfatı naziri ilə müsahibəsi, may 2005. 
166 İşçi qüvvəsinin 6 faizi sənaye sahəsində çalışır. “Dağlıq 
Qarabağın İllik Statistika Kitabı”, səh. 24-25. 
167 Böhran Qrupunun Şuşada yerləşən xalçaçılıq sexinə səfəri, 
fevral 2005. Xalça istehsalı sahəsinə iki ABŞ şirkəti, Misanian 
və Artsakhj Gorg Ltd sərmayə qoymuşdur.  

kirəmit və tikinti materialları169 istehsal edir, lakin orada 
1,000-dən az ailə çalışır.170 Drmbonda yerləşən Metal 
Base dağ-mədən şirkətində 850 nəfərdən çox adam 
işləyir.171 2002-ci ildə Drmbon yaxınlığında zəngin qızıl, 
mis və civə yataqlarını istismar etmək üçün maliyyə 
vəsaiti təmin edildikdən sonra172 hasilat 2003-cü ildə 
təxminən 24 milyon dollara çatdı.173 Bu gün bu, sənaye 
istehsalının üçdə birini təşkil edir. Turizm və 
telekommunikasiya xidmətləri də davamlı olaraq inkişaf 
edir. Telekommunikasiya xidmətlərinin inkişaf etməsi  
əsasən Livandan maliyyələşdirilən Karabakh Telecom 
şirkətinin genişlənməsi isə bağlıdır.174 Dağlıq Qarabağ 
öz enerji tələbatının 70 faizini ödəyir,175 qalan hissəsini 
isə Ermənistan və İrandan idxal edir. 

Sahibkarlar da gəlirli metal tullantıları biznesi ilə  
məşğul olurlar. ATƏT-in müşahidəçiləri Dağlıq 
Qarabağın ətrafında olan işğal edilmiş rayonlarda 
infrastruktur, evlər və müharibədən əvvəlki qurğuların 
metal, kərpic və tikinti materiallarının yenidən satışı 
məqsədilə mütəşəkkil surətdə sökülməsinin şahidi 
olmuşlar.176 Yerli hökumət qarət və ya müharibədən 
əvvəl həmin ərazilərdə yaşayanların geri qayıtmasını 
əngəlləmək üçün ictimai tikililərin məqsədyönlü və 
birdəfəlik sökülməsi adlandırıla bilən bu işə göz 
yumurlar. Daha sonra, Azərbaycan Ermənistanı qorunan 
meşə və yasaqlıqları məhv etməkdə, meşələri bilərəkdən 
yandırmaqda və odun satışı məqsədilə qiymətli ağac 
növlərini kəsməkdə ittiham edir.177 ATƏT-in fakt 
araşdırıcı missiyası Kəlbəcərdə və onun ətrafında 

 
 
168 İsveçrənin Haik Watch və Jewelry Co. şirkətləri 1.2 dolar 
sərmayə qoymuşlar.  
169 ATA-Vank-Les Co. (ABŞ) şirkəti hasilata 1.5 milyon, 
Sirkap Armenia Co. (İsveçrə) tikinti materiallarının istehsalına 
650,000 dollar və Sasun Co. (Iran) polietilen boruların 
istehsalına 123,000 dollar yatırmışdır. Dağlıq Qarabağ 
Respublikasının ABŞ-da nümayəndəliyi, 
http://www.nkrusa.org/ country_profile/overview.html. 
170 Böhran Qrupunun DQ-nin Ticarət Palatasının rəhbəri ilə 
müsahibəsi, Stepanakert, yanvar 2005. 
171 Böhran Qrupunun dağ mədən istehsalı sahəsinə səfəri, may 
2005. 
172 1980-ci illərin sonunda Azərbaycan Drmbonda o zaman 
Qızılbulaq adlanan şaxtada geoloji araşdırmalar başladı. Böhran 
Qrupunun geoloqla müsahibəsi, Bakı, noyabr 2004.  
173 “Dağlıq Qarabağın İllik Statistika Kitabı”.  
174 Baxın: http://www.karabakhtelecom.com. 
175 Böhran Qrupunun DQ-nin Ticarət Palatasının rəhbəri ilə 
müsahibəsi, Stepanakert, yanvar 2005. 
176 ATƏT-in “Dağlıq Qarabağın ətrafında Azərbaycanın işğal 
edilmiş rayonlarına ATƏT-in fakt araşdırıcı missiyasının 
hesabatı, 2005”, səh. 21. 
177 “Ermənistanın Azərbaycana qarşı təcavüzünün nəticələri və 
işğal edilmiş Azərbaycan torpaqlarında son hadisələrə dair 
hesabat”, Azərbaycanın BTM-də daimi nümayəndəsindən baş 
katibə ünvanlanmış 12 noyabr 2003-cü il tarixli məktub, Baş 
Asambleyanın 58-ci sessiyası,   A/58/594, S/2003/1090. səh. 4-5.  

bölgənin meşələrində kəsilmiş iri tirlərin daşınmasının 
şahidi olmuşdur.178  

3. Özəlləşdirmə 

Torpağın və kiçik və orta biznesin özəlləşdirilməsi 
əsasən başa çatmışdır. Birinci mərhələdə 1996-cı ildə 
kolxoz və sovxozlar kollektiv kəndli fermer 
təsərrüfatlarına çevrildi və orada işləyənlər öz paylarını 
aldı. Torpağın paylanması 1998-ci ildə başladı.179 Bütün 
sakinlər (Stepanakertdə yaşayanları çıxmaq şərtilə) 
lotereya sistemi əsasında 0.6 hektar şumluq torpaq 
sahəsi aldı.180 Əvvəllər həmin kolxozlarda işləyən 
azərilərin də öz paylarını ala bilməsi ilə bağlı suala 
cavabında DQ-nin (de facto) kənd təsərrüfatı naziri 
Böhran Qrupuna bildirdi ki, “yalnız həmin vaxt Dağlıq 
Qarabağda yaşayanlar” faydalandılar.181 Azərbaycan 
Dağlıq Qarabağı fermerlər üçün torpaq verməklə işğal 
edilmiş ərazilərdə məskunlaşmaya şərait yaratmaqda 
ittiham edəndə Stepanakertin cavabı belə olur ki, o 
ərazilərdə yenicə məskunlaşanlar torpağı həmişəlik 
deyil, yalnız 25 illiyə icarəyə götürə bilərlər.182 Yenə də 
Laçın istisnadır: orada torpaqlar özəlləşdirilib.183  

Kiçik və orta müəssisələrin özəlləşdirilməsi 1995-ci 
ilin avqustunda başladı və artıq başa çatmışdır. İri 
müəssisələrin özəlləşdirilməsi haqqında qanun 1998-ci 
ildə qəbul edilmişdir. Hal-hazırda, bütün istehsalın 80 
faizi özəl şirkətlərin payına düşür. Özəlləşdirilməyən 
əsas sektorlar enerji (Artsaxqaz qaz paylayıcı şirkəti) 
və televiziya və radiodur (Artsax dövlət şirkəti). 
Torpaq və ya biznesin özəlləşdirilməsindən yararlanan 
ermənilərin könüllü surətdə azəri qaçqınlarla bölüşməsi 
mümkün görünmür.  

 
 
178 ATƏT-in “Dağlıq Qarabağın ətrafında Azərbaycanın işğal 
edilmiş rayonlarına ATƏT-in fakt araşdırıcı missiyasının 
hesabatı, 2005”, səh. 29. 
179 Sovet dövründə evlərin ətrafındakı kiçik torpaq sahələri şəxsi 
mülkiyyət kimi ev sahiblərinə verilirdi. Torpağın qalan hissəsi 
isə ya kollektiv təsərrüfat və ya birbaşa formada dövlət 
mülkiyyətində idi. DQ hökuməti kollektiv təsərrüfatlara daxil 
olmayan torpaqlar üzərində dövlət mülkiyyəti saxlayır və həmin 
torpaqları özəl fermerlərə icarəyə verir.  
180 DQ-də olan ermənilərin heç də hamısı bu prosesdən razı 
deyildi. Rəy sorğusuna görə, əhalinin 66 faizi hesab edir ki, 
torpaq bölgüsündə “sadə adamlar və “hakimiyyətdə olanlar” 
arasında” bərabərlik yoxdur. Stepanakert Mətbuat Klubu, 
“Dağlıq Qarabağ”, səh. 203. 
181 Böhran Qrupunun DQ-nin (de facto) kənd təsərrüfatı naziri 
ilə müsahibəsi, Stepanakert, may 2005 və noyabr 2004. 
182 Böhran Qrupunun DQ-nin (de facto) kənd təsərrüfatı naziri 
ilə müsahibəsi, Stepanakert, may 2005. Böhran Qrupunun 
Dağlıq Qarabağın İrəvandakı nümayəndəliyinin əməkdaşları ilə 
müsahibəsi,  fevral 2005. 
183 Kəlbəcərdə belə deyil. Böhran Qrupunun (de facto) kənd 
təsərrüfatı naziri ilə müsahibəsi, Stepanakert, may 2005. 

4. Məşğulluq və Sosial Xidmətlər 

Işsizliyə dair həqiqi rəqəmləri əldə etmək çətindir, 
baxmayaraq ki, rəsmi şəxslər 2003-cü ildə işsizliyin 5.6 
faiz olduğunu iddia edirlər.184 Yerli hökumət 2005-ci 
ildə işsizlərə Dağlıq Qarabağda minimum əməkhaqqının 
60 faizini – ayda 20 dollar məbləğində müavinət 
ödəmək siyasətini seçdi.185 Böyük kənd əhalisi arasında 
işlə az təmin edilənlər çoxdur. 

Geniş sosial xidmətlər büdcəsi beş ildə iki dəfə 
artmışdır.186 Möhkəm ödəniş və uşaq müavinətləri 
sistemi əhalinin artımına şərait yaratmışdır. Böyük 
ailələrə elektrik enerjisi və kitablar pulsuz verilir, uçdən 
çox  uşağı olan  ailələrə isə pul verilir.187 Ən azı altı 
uşağı olan ailələrə yeni mənzillər verilir. Böhran 
Qrupunun baş çəkdiyi bir ailədə bildirdilər ki, “biz bu 
evi altıncı uşağımızın anadan olması münasibətilə 
almışıq və hökumət hər bir uşaq üçün bankda əmanət 
yerləşdirib. Biz həmin əmanətin faizləri ilə dolanırıq və 
övladlarımız öz pullarını yalnız 18 yaşa çatdıqdan sonra 
bankdan ala biləcəklər”. 188  

Gəlirlərdəki fərqlər artır189. Bir müşahidəçi qeyd 
etmişdi ki, “sosial vəziyyət pisləşir çünki kasıblarla 
çoxlu pul qazanan xoşbəxt varlılar arasındakı fərq 
böyüyür”190 Prezident Qukasyan öz seçiciləri haqqında 
belə deyir: “Prezidentliyə namizəd kimi birinci seçki 
kampaniyam zamanı insanların nə arzuladıqlarını 
soruşanda onlar deyirdilər ki, qoy müharibə olmasın. 
Beş ildən sonra eyni suala onlar belə cavab verirlər: 
bizə mənzil və iş verin”.191  

 
 
184 “Dağlıq Qarabağın İllik Statistika Kitabı”. DQ hökuməti 
4,298 işsiz qeydə almışlar və onların 3,994 nəfəri qadındır. 185 
şəxs təqribən 3,500 dram (6 dollar) məbləğində işsizliyə görə 
müavinət alır. Petrosyan, Dağlıq Qarabağ, səh. 74.  
185 Böhran Qrupunun de facto sosial müdafiə naziri ilə 
müsahibəsi, Stepanakert, may 2005. 
186 1999-cu ildə bu rəqəm 2.2 milyard dram idi, 2005-ci ildə isə 
4.5 milyard dram təşkil etdi. Böhran Qrupunun de facto sosial 
müdafiə naziri ilə müsahibəsi, Stepanakert, may 2005. 
187 Üçüncü uşağa 700 dollardan 10-cu uşağa 3,000 dollara 
qədər.  
188 Böhran Qrupunun bir ailə ilə müsahibəsi, Şuşa, fevral 2005.  
189 “Ailəniz indi beş il əvvəlkindən daha yaxşı yaşayırmı?” 
sualına respondentlərin 40.5 faizi “bəli” və ya “müəyyən 
dərəcədə bəli”, 57.6 faizi isə “dəyişiklik yoxdur və ya daha 
pisləşib” cavabını vermişlər. Stepanakert Mətbuat Klubu, 
“Dağlıq Qarabağ”, səh. 203. 
190 Böhran Qrupunun jurnalist ilə müsahibəsi, Stepanakert, 
yanvar 2005. 
191 Böhran Qrupunun DQ-nin de facto prezidenti Qukasyan ilə 
müsahibəsi, Stepanakert, fevral 2005.  

III. AZƏRİ MƏCBURİ KÖÇKÜNLƏRİN 
YAŞAYIŞ ŞƏRAİTİ192 

Dağlıq Qarabağdan və onun ətrafındakı rayonlardan 
olan yarım milyondan çox azəri 1988-1992-ci illər 
arasında qovulduqları ərazilərin siyasi, sosial və 
iqtisadi həyatında iştirak edə bilməmişlər. Məcburi 
köçkünlər müharibədən əvvəlki ev-eşiklərinə 
qayıtmaqda qəti şəkildə israrlıdırlar. Ev, torpaq və 
dolanışıq vasitələrindən məhrum edilən məcburi 
köçkünlər Azərbaycan cəmiyyətində əsasən ən kasıb 
və aztəminatlı təbəqədir. Baxmayaraq ki, ölkədə 
yoxsulluğun ümumi səviyyəsi 49 faizdən 40 faizə 
qədər azalmışdır, bu, məcburi köçkünlər arasında çox 
yüksək olaraq qalır və 72 faiz təşkil edir.193 Donor 
yardımı son illər ərzində nəzərəçarpacaq dərəcədə 
azalmışdır və hökumət bu boşluğu doldurmağa çalışır. 

1990-cı illərdə Azərbaycan əsas etibarı ilə  məcburi 
köçkünlərin sosial və iqtisadi inteqrasiyasını 
sürətləndirməkdən daha çox Ermənistandan olan 
qaçqınların yenidən yerləşdirilməsinə üstünlük verirdi 
və belə ümid edirdi ki, köçkünlər tezliklə öz ev-
eşiklərinə qayıda biləcəklər.194 Müəyyən dərəcədə 
yerli və xarici dairələrə məcburi köçkünlərin 
statusunun hələ həll edilmədiyini xatırladan siyasət 
yeridərək hökumət  280,000 qədər məcburi köçkünü 
birgə yaşayış mərkəzlərində saxladı.195 Burada onların 
çoxu dəmiryol vaqonlarında, yerdə qazılmış 
mağaralarda, komalarda, müvəqqəti çadırlarda və ya 
yarımçıq binalarda yaşayırlar.196 Prezident Heydər 
Əliyevin hakimiyyətinin son illərində bu yanaşma 
dəyişdi və bu dəyişiklik onun oğlu Prezident İlham 

 
 
192 Azərbaycan qanunvericiliyində “məcburi köçürülmüş şəxs” 
ifadəsi işlənmişdir. “Qaçqınların və ölkə daxilində məcburi 
köçürülmüş şəxslərin statusu haqqında” 21 may 1999-cu il 
tarixli qanun məcburi köçürülmüş şəxsləri müəyyən edir. Bu 
hesabatda daha geniş yayılmış lan “məcburi köçkün” ifadəsi 
işlənir. 
193 Prezident İlham Əliyevin “Azərbaycan” qəzetində dərc 
edilmiş nitqi (Azərbaycan dilində), 22 iyun 2005. 
194 Bir qayda olaraq, məcburi köçkünlərin beynəlxalq səviyyədə 
müdafiə edilməsi qaçqınlara nisbətən daha zəifdir. Beynəlxalq 
məcburi köçürmələrə dair BMT-nin əsas prinsipləri 1998-ci ildə 
işlənib hazırlanmışdı. Bu prinsiplərdə məcburi köçkünlərin 
hüquqları, eləcə də həm hökumətin həm də qiyamçı qrupların 
onları müdafiə etmək öhdəliyi göstərilmişdir, lakin bu 30 
prinsip hələ də formal olaraq beynəlxalq hüquqa daxil 
edilməmişdir. Baxın: http://www.irinnews.org/webspecials/idp/ 
bkarticle21.asp. 
195 Arif Yunusov: “Ermənistan-Azərbaycan münaqişəsi: 
miqrasiya məsələsi”, “MDB ölkələrində miqrasiya məsələləri”, 
J. Zayonçkovskaya, Moskva, 1999, səh. 82.  
196 Böhran Qrupunun müsahibələri və yerlərə səfərləri, yanvar-
iyun, 2005. 

Əliyevin dövründə də davam edir. Neft gəlirlərinin 
artması ilə əldə edilən əlavə resurslar hökumətin 
məcburi köçkünlərin ehtiyaclarını ödəmək 
qabiliyyətini artırdı və bu, yeni qəsəbələrin 
tikilməsinə və iş yerlərinin artırılması sahəsində daha 
geniş yardım göstərilməsinə gətirib çıxardı.  

Lakin on beş illik didərgin həyatından sonra məcburi 
köçkünlərin Azərbaycan cəmiyyətindəki yerinin 
müəyyən edilməsi məsələsi daha da aktuallaşır. 
Məcburi köçkünlərlə bağlı fəallardan biri qeyd 
etmişdi ki, “Azərbaycan adambaşına düşən məcburi 
köçkünlərin sayına görə dünyada qabaqcıl yerlərdən 
birini tutur. Bununla belə, məcburi köçkünlərin 
Azərbaycanda siyasətə təsiri minimaldır.”197 Məcburi 
köçkünlər siyasi həyatda daha da yaxından iştirak 
etmək uğrunda mübarizə aparırlar, lakin onların 
hökumətdən asılılığı, sosial iqtisadi vəziyyətlərinin 
ağırlığı və zəif təşkilati strukturları bunun qarşısını 
alır. 

A. AZƏRBAYCAN HÖKUMƏTININ YARDIMI  

2001-ci ilə qədər məcburi köçkünlərlə bağlı siyasət və 
layihələrin əksəriyyəti qısamüddətli ehtiyacların 
ödənilməsi üçün hazırlanmışdı və bəzi beynəlxalq QHT-
lər Azərbaycan hökumətini “məcburi köçkünlərlə siyasi 
piyadalar”, münaqişənin siyasi həllin girovları kimi 
rəftar etməkdə ittiham edirdi.198 Rəsmi şəxslər məcburi 
köçkünlərin yaşadığı pis şəraitə görə cəld Ermənistanı 
ittiham edirdilər. Onlar bildirdilər ki, onlar humanitar 
böhrana bacardıqca yaxşı reaksiya verirlər, belə ki, 
ölkənin hər 10-cu vətəndaşı məcburi köçkündür. Bu gün 
vəziyyət yaxşılaşmışdır. BMT-nin Qaçqınlar üzrə Ali 
Komissarlığı bildirir: “Dağlıq Qarabağ münaqişəsinin 
siyasi yolla nizama salınmadığı bir şəraitdə azəri 
məcburi köçkünlər uzanan “nə hərb, nə sülh” 
vəziyyətinin və “donor yorğunluğu” və “unudulmuş 
münaqişə” sindromlarının  girovuna çevriliblər. Bu həm 
hökuməti, həm də beynəlxalq humanitar və inkişaf 
təşkilatlarını vadar etmişdir ki, onlar məcburi köçkünlər 
üçün daha “davamlı” həll yolları və üsulları, o cümlədən 
fövqəladə vəziyyətlərdən sonrakı inkişaf strategiyaları 
əsasında yerli inteqrasiya və yaşayış şəraitinin 
yaxşılaşdırılması yollarını axtarsınlar”.199  

 
 
197 Təbib Hüseynov, “Qarabağ, Azərbaycan perspektivi”, 
layihə, Böhran Qrupunun barışdırıcı resurs ekspertlərinin 
görüşü, Tiflis, iyul 2005.  
198 Beynəlxalq Qaçqınlar (Refugees International), “Siyasi 
piyadalar: Azərbaycanın məcburi köçkünləri üçün davamlı 
çətinliklər”, 5 noyabr 2002.  
199 BMT QAK, “Ölkə Fəaliyyət Planı, İcraçı Komitənin İcmalı, 
Ölkə: Azərbaycan, 2005-ci ilin Planları“.  

1. Dövlət Büdcəsi və Xərclər 

Azərbaycanın məcburi köçkünlərə yanaşması 
prezidentin bir sıra sərəncamlarından, o cümlədən 
2004-cü ildə qəbul edilən kompleks “Qaçqın və 
məcburi köçkünlərin həyat şəraitinin yaxşılaşdırılması 
və məşğulluğunun artırılması üzrə Dövlət 
Proqramının” qəbul edilməsindən sonra  dəyişdi.200 
Prezident Heydər Əliyev 2001-ci ildə məcburi 
köçkünlərin və qaçqınların yeni qəsəbələrdə 
məskunlaşdırılması üçün Dövlət Neft Fondundan 70 
milyon dollar ayırdı.201İlham Əliyevin sərəncamları 
ilə 2004-cü ildə əlavə olaraq 6 milyon dollar, 2005-ci 
ildə isə 36 milyon dollar vəsait ayrıldı.202 2004-cü ildə 
qəbul olunmuş Dövlət Proqramı təkcə məcburi 
köçkünlər üçün didərginlik həyatı dövründə həyata 
keçiriləcək layihələri nəzərdə tutmur, burada 
həmçinin bu insanlara müharibədən əvvəl yaşadıqları 
evlərə qayıtmaqda yardım etmək məqsədilə 
“repatriasiya proqramı” layihəsi də əks 
etdirilmişdir.203 Məcburi köçkünlər artıq bir sıra 
müavinət və xidmətlərdən, o cümlədən aylıq pul 
ödəmələri, (30,000 Azərbaycan manatı və ya 6 
dollar), birgə yaşayış mərkəzlərində yaşayanlar üçün 
ərzaq və dərman yardımları, pulsuz kommunal 
xidmətlər, hər bir ailəyə ayda 40 litr pulsuz istilik 
yanacağı, imtahanları vermək şərtilə pulsuz ali təhsil, 
gəlir vergisindən azadolma və müxtəlif dövlət 
şəhadətnamələri üçün ödəmələrdən azadolmadan 
istifadə edirlər.204  

Hökumətin məcburi köçkünlərə yardım xərclərinin 
böyük hissəsini öz üzərinə götürməsinə baxmayaraq, 
o, həmçinin əhəmiyyətli donor yardımlarından da – 
təxminlərə görə bu vəziyyət başlanandan bəri 640 

 
 
200 “Qaçqın və məcburi köçkünlərin həyat şəraitinin 
yaxşılaşdırılması və məşğulluğunun artırılması üzrə Dövlət 
Proqramı” ilə bağlı Azərbaycan Respublikası Prezidentinin 
sərəncamı, (ingilis dilində variantı), 7 iyul 2004. 
201 O cümlədən Ermənistandan olan qaçqınların 
məskunlaşdırılması üçün 14 milyon dollar (prezidentin 
sərəncamı, 22 avqust 2001); Ağdam və Füzulidən olan məcburi 
köçkünlərin məskunlaşdırılması üçün 16 milyon dollar (7 
sentyabr 2001-ci il tarixli sərəncam); Biləsuvardakı beş çadır 
şəhərciyində yaşayan məcburi köçkünlərin məskunlaşdırılması 
üçün 40 milyon dollar (13 may 2002-ci il tarixli sərəncam) və 
kənd təsərrüfatı sahəsində ilkin yardım üçün 1 milyon dollar. 
202 Dövlət Neft Fondunun İcraçı Direktoru Samir Şərifovun 
nitqi, Azərbaycan qəzeti (Azərbaycan dilində), 22 iyun 2005. 
203 “Qaçqın və məcburi köçkünlərin həyat şəraitinin 
yaxşılaşdırılması və məşğulluğunun artırılması üzrə Dövlət 
Proqramı” ilə bağlı Azərbaycan Respublikası Prezidentinin 
sərəncamı, bənd 1.9. 
204 Böhran Qrupunun Nazirlər Kabinetinin qaçqınlar, məcburi 
köçkünlər, miqrasiya problemləri və beynəlxalq təşkilatlarla iz 
üzrə idarəsinin rəsmisi ilə müsahibəsi, mart 2005. 

milyon dollar – istifadə etmişdir.205 BMT QAK 1993-
cü 2001-ci illər arası məcburi köçkünlərə yardım 
məqsədilə 70 milyon dollar xərcləmişdir, baxmayaraq 
ki, bu rəqəm azalır və 2005-ci il büdcəsi yalnız 
500,000 dollar idi. BMT QAK və digər donorlar iddia 
edir ki, artıq hökumət BMT İnkişaf Proqramı və 
Dünya Bankının yoxsulluğun azaldılması proqramı 
kimi inkişafa meylli mexanizmlər vasitəsilə məcburi 
köçkünlər üçün maliyyə vəsaiti axtarmalıdır.206 Rəsmi 
Bakı ümumi olaraq bu tövsiyəyə əməl etmişdir, 
məsələn 2003-2005-ci illər üçün Yoxsulluğun 
Azaldılması və İqtisadi İnkişaf Dövlət Proqramı qəbul 
edilmişdir.207 

1999-cu ilin oktyabrında Dünya Bankının ayırdığı 
kredit sayəsində hökumət Məcburi Köçkünlərin 
İnkişafı Sosial Fondunu yaratdı və onun idarə 
heyətinə məcburi köçkünlərlə işləyən əsas beynəlxalq 
yardım təşkilatlarının nümayəndələri daxil edildi.208 
Bu fond vasitəsilə Dünya Bankı məlumata görə 
160,000 məcburi köçkünün faydalandığı 190 mikro 
sosial və iqtisadi layihəni maliyyələşdirmək üçün 10 
milyon dollar kredit ayırdı. 2005-ci ildə fondun icma 
infrastrukturunun inkişafı və mikro maliyyələşdirmə 
sahəsində fəaliyyətini 2008-ci ilə kimi uzatmaq 
məqsədilə bank məcburi köçkünlərin iqtisadi 
inkişafına dəstək layihəsi üçün əlavə olaraq 11.5 
milyon dollar vəsait ayırdı.209 Bu kredit ödənilməsinə 
35 ildən sonra başlanacaq və onun güzəşt dövrü 10 
ildir.210  

2. Ev Təminatı 

Şəhərlərdə yaxşı qaynayıb qarışmış kiçik bir qrupu 
çıxmaqla bütün məcburi köçkünlər üçün müvafiq 
mənzil tapmaq ən böyük problemdir. 1994-cü il 9 
mayda parlament qaçqınların başqa yaşayış yeri ilə 
təmin etmədən məskunlaşdığı yerlərdən çıxarılmasını 

 
 
205 Bura məcburi köçkünlərə yardım da daxildir. Ibid. 
206 Böhran Qrupunun BMT QAK-ın Azərbaycan ofisinin 
rəhbəri ilə müsahibəsi, mart 2005. yoxsulluğun azaldılması 
strategiyasının sənədləri ilə tanış olmaq üçün baxın: 
http://web.worldbank.org/WBSITE/EXTERNAL/ 
COUNTRIES/ECAEXT/AZERBAIJANEXTN/0,,menuPK:30
1927~pagePK:141132~piPK:141123~theSitePK:301914,00.ht
ml.  
207 “Yoxsulluğun azaldılması və iqtisadi inkişaf üzrə 
Azərbaycan Respublikasının Dövlət Proqramı”, Bakı, 2003, 
http://www.un-az.org/undp/poverty/prspen.pdf. 
208 Prezidentin 215 saylı sərəncamı, dekabr 1999. 
209 Dünya Bankının “Məcburi köçkünlərin iqtisadi inkişafına 
dəstək” layihəsi, layihə məlumat sənədi, dəyərləndirmə 
mərhələsi, AB1243 saylı hesabat, noyabr 2004.  
210 “Azərbaycan: Məcburi köçkünlərin iqtisadi inkişafına 
dəstək” layihəsi, Dünya Bankının mətbuat buraxılışı, 15 fevral 
2005. 15 iyun 2005-ci ildə istifadə edilmişdir. 

qadağan edən 014/7-398 saylı qərar qəbul etdi.211 
Lakin bu, yeni çətinliklər yaratdı, belə ki, qaçqınlar 
qanuni olaraq başqalarına məxsus mənzilləri ələ 
keçirə bilərdilər.212  1 iyul 2004-cü ildə verilmiş 
prezident sərəncamı əvvəlki siyasəti təsdiq etdi və 
məcburi köçkünlərə boş mənzil və evlərə köçməyə 
icazə verdi.213 Qaçqınlar və Məcburi Köçkünlərlə İş 
üzrə Dövlət Komitəsi və yerli icra hakimiyyəti 
yaşayış yeri təmin edən əsas qurumlardır. 

92,000 nəfərin hələ də daimi olaraq düşərgələrdə 
yaşadığı proqnozlaşdırılır 214; onların kiçik qrupu 10 il 
əvvəl verilmiş çadırlarda, qalanları isə soyuq və 
yağışdan pis qorunan palçıqdan tikilmiş evlərdə 
yaşayır.215 Bəzi məcburi köçkünlər ağac, plastik və 
metal qarışığından hazırlanmış konteyner tipli evlərdə 
yaşayır.216 Başqa məcburi köçkünlər isə birbaşa 
dəmiryolu üzərində, mal-qara daşımaq üçün nəzərdə 
tutulmuş vaqonlarda yaşayır.217 İri yaşayış 
mərkəzlərində məcburi köçkünlər adətən 
yataqxanalarda, məktəblərdə, bağçalarda və yarımçıq 
binalarda qalır.218 Özəlləşdirmə zamanı və Bakıda 
torpağın qiyməti sürətlə qalxarkən onlar müvəqqəti 
yaşayış yerlərindən çıxarılmışlar. Ən yaxşı halda özəl 
sərmayəçilər Bakıda yaşayan məcburi köçkünlərə 
başqa yerdə yaşayış yeri tikirdilər. 

Məcburi köçkünlər 1990-cı illərin özəlləşdirmə 
prosesindən əsasən kənarda qaldılar. Əmlak alanlar 
müavinətlərdən və müharibədən əvvəlki evlərinə 
mülkiyyət hüququndan məhrum olmaqdan ehtiyat 
edərək  onu adətən öz adlarına qeydiyyata 
salmırdılar.219 Lakin 2001-ci ildən yeni məcburi 

 
 
211 Memorial, “Ermənistan, Azərbaycan və Dağlıq Qarabağa 
birgə səfərə dair hesabat, avqust 1995”, Moskva, 1996, səh. 14. 
212 Korrupsiyaya uğramış məmurlar bu qanundan sui-istifadə 
etdilər və bu da məcburi köçkünlərlə daimi sakinlər arasında 
münasibətlərin pisləşməsinə şərait yaratdı. İbid; Arif Yunusov, 
“Miqrasiya və Bakının yeni cəmiyyəti”, “Miqrantlar paytaxtda”, 
J. Zayonçkovskaya, Moskva 2000, səh. 66-75; İradə 
Hüseynova, “Qaçqınlar: onların acınacaqlı vəziyyəti və müasir 
Azərbaycan cəmiyyətində rolu”, (Bakı 2001), səh. 330-332.  
213 2-ci maddədə deyilirdi ki, “mülkiyyət növündən asılı 
olmayaraq” məcburi köçkünlər 1992-1998-ci illərdə 
məskunlaşdıqları evlərdən çıxarıla bilməzlər. 
214 Yunusov, “Ermənistan-Azərbaycan Münaqişəsi”, səh. 82. 
215 Böhran Qrupunun məcburi köçkünlərlə müsahibəsi, Bərdə, 
yanvar 2005.  
216 Böhran Qrupunun məcburi köçkün düşərgələrinə səfərləri, 
Azərbaycan, yanvar 2005.  
217 Ibid.  
218 Böhran Qrupunun məcburi köçkünlərlə müsahibələri, 
Azərbaycan, yanvar 2005.  
219 İnqun Sofi Aursnes və Konor Fouli, “Praktikada əmlakın 
qaytarılması: Norveç Qaçqınlar Şurasının təcrübəsi”, Norveç 
Qaçqınlar Şurası, aprel 2005, səh. 17. Bəzi məcburi köçkünlər 
öz əmlaklarının başqalarının adına qeydiyyata alırdılar. Gülməli 

köçkünlərin yaşayış şəraitinin yaxşılaşdırılması 
siyasətinin tərkib hissəsi kimi hökumət onların evlə 
təminatını prioritet seçdi. Seçki kampaniyası zamanı 
Prezident İlham Əliyev vəd etdi ki, 2008-ci ilin 
sonunda onun prezident müddəti bitənə qədər bir dənə 
də olsun çadır düşərgəsi qalmayacaq.220 Hökumət 
indiyədək 6,400 yeni ev tikib (75 milyon dollar) və 
bunların da əsas sakinləri çadır və vaqonlarda 
yaşayanlardır. Beş düşərgə bağlanıb və yeddisi də 
2007-ci ilə kimi bağlanmalıdır. O vaxta qədər 14,360 
yeni ev tikilməli və əsasən Dövlət Neft Fondu 
hesabına bu tikintiyə 200 milyon dollar sərf 
edilməlidir.221  

Məcburi köçkünlər üçün ölkədə tikilmiş üçotaqlı 
evlər görmək mümkündür və bu evlər bir qayda 
olaraq mövcud birgə yaşayış mərkəzlərinin 10-20 
kilometrliyində yerləşir. Bu evlər inkaredilməz 
tərəqqini göstərir; onlar quru torpaq üzərində tikilib, 
kiçik torpaq sahələri ilə əhatə edilib və fiziki və sosial 
infrastruktur olan ərazilərdə yerləşir.222 Lakin bəzi 
məcburi köçkünlər şikayət edirlər ki, onların yeni 
təcrid edilmiş görünən icmalarında iqtisadi dolanışıq 
vasitələrini artırmaq üçün az iş görülüb. Onlar 
həmçinin deyirlər ki, onlar tikintinin planlaşdırılması 
və nəzarətində kifayət qədər yaxından iştirak 
etməyiblər. Onlardan bir neçəsi Böhran Qrupuna 
bildirmişdi ki, bu işə korrupsiya dərindən nüfuz 
etmişdir: bir ev üçün 16,000 dolların ayrılması onun 
əsl qiymətini əks etdirmir və tikintinin keyfiyyəti 
pisdir.223 

Hökumət müharibədən əvvəlki icmaları saxlamağa 
çalışır və məcburi köçkünlərin əvvəl yaşadığı yerlərə 
uyğun olaraq və əvvəlki evlərinə yaxın olmaq şərtilə 
yeni qəsəbələrdə evlər ayırır.224 Məcburi köçkün ev 
 
 
də olsa, digər məcburi köçkünlər Böhran Qrupuna bildirmişlər 
ki, onlar notariat haqlarından və bəzi vergilərdən azad 
olduqlarından məcburi köçkün olmayanlar bəzən daşınmaz 
əmlak almaq üçün onların adından istifadə edirlər. Böhran 
Qrupunun məcburi köçkünlərlə müsahibəsi, Bərdə, iyun 2005. 
220 “İki Sahil” (Azərbaycan dilində), 16 avqust 2005. 
221 Böhran Qrupunun Nazirlər Kabinetinin qaçqınlar, məcburi 
köçkünlər, miqrasiya problemləri və beynəlxalq təşkilatlarla iz 
üzrə idarəsinin rəsmisi ilə müsahibəsi, mart 2005. 
222 Böhran Qrupunun Bərdədəki yeni qəsəbəyə səfəri, yanvar 
2005.  
223 Böhran Qrupunun Bərdədə məcburi köçkünlərlə müsahibəsi, 
yanvar və iyun 2005. Yeni tikilən evlərin keyfiyyətinin 
mətbuatda tənqid olunmasına baxmayaraq, hökumət yalnız 
Goranboydakı iki tikilidə problem olduğunu qəbul edir. ANS 
TV-nin (“Nəzər Nöqtəsi”) Nazirlər Kabinetinin qaçqınlar, 
məcburi köçkünlər, miqrasiya problemləri və beynəlxalq 
təşkilatlarla iz üzrə idarəsinin rəisi Qurban Sadıxovla 
müsahibəsi, Bakı, 20 iyun 2005. 
224 Məsələn, Füzuli rayonundan olan məcburi köçkünlər üçün 
həmin rayonun Azərbaycanın nəzarətində olan hissəsində evlər 

alarkən o, həmin evi satmayacağı, başqasına 
verməyəcəyi və ya onun quruluşunda əhəmiyyətli 
dəyişikliklər etməyəcəyinə dair sənəd 
imzalamalıdır.225 Hökumət bunu belə izah edir ki, 
“bütün torpaq (və) evlər müvəqqəti verilir. Köçkünlər 
ev-eşiklərinə qayıdanda onlar bütün bunları 
qaytaracaq”.226 Beləliklə, məcburi köçkünlər üçün 
evlərin tikilməsinə böyük vəsait sərf etməsinə 
baxmayaraq, hökumət bildirir ki, bu evlər müvəqqəti 
verilir.  

Məcburi köçkünlərə kommunal xidmətlər sahəsində 
də yardım edilir. 2001-ci ildən kommunal haqlardan 
azadolma sistemi kommunal xidmət təminatçılarına 
ayda 3 dollar məbləğində birbaşa ödəmələr sistemi ilə 
əvəzlənmişdir.227  

3. Sosial xidmətlər və ərzaq yardımı 

Hökumət yardımının artmasına baxmayaraq, BMT-
nin Ümumdünya Ərzaq Proqramının keçirdiyi sorğu 
göstərir ki, “ərzaq təhlükəsizliyindən məhrum” 
məcburi köçkünlərin sayı 1998-ci ildə 74 faizdən 
2001-ci ildə 90 faizədək artmışdır.228 Yaxın gələcəkdə 
təxminən 300,000 məcburi köçkünün ərzaq 
yardımından asılı olacağı proqnozlaşdırılır.229 
Məcburi köçkünlərin əksəriyyəti hökumətin aylıq 
ərzaq yardımından çox asılıdır. Beynəlxalq təşkilatlar 
da yardım edirlər, lakin onların ehtiyatları 
nəzərəçarpacaq dərəcədə azalmışdır.230 BMT ÜƏP 

 
 
tikilir; Ağdam rayonundan olan məcburi köçkünlər üçün də eyni 
qaydada evlər tikilir. Cəbrayıl rayonundan olanlar Biləsuvarda 
evlə təmin edilirlər çünki sovet dövründə bu rayon onların mal-
qarası üçün qışlaq idi.  
225 Böhran Qrupunun məcburi köçkünlə müsahibəsi, Bərdə, 
iyun 2005. 
226 Böhran Qrupunun Nazirlər Kabinetinin qaçqınlar, məcburi 
köçkünlər, miqrasiya problemləri və beynəlxalq təşkilatlarla iz 
üzrə idarəsinin rəsmisi ilə müsahibəsi, mart 2005. 
227 Prezidentin “Kommunal xidmətlər, nəqliyyat və digər 
güzəştlərin kompensasiya ilə əvəz edilməsi barədə” sərəncamı, 
ARAN; “Məskunlaşmamış qaçqınlar və köçkünlər üçün 
kommunal haqlardan azadolmanın birbaşa kompensasiyalarla 
əvəz edilməsi”, vəziyyətin təhlili, Bərdə, 2003. 
228 Ümumdünya Məcburi Köçkünlər Layihəsi, “Azərbaycan: 
hökumətin yeni proqramı məcburi köçkünlərin vəziyyətini 
yaxşılaşdırır, lakin qayıdış hələ görünmür”, 25 fevral 2005,  
http://www.db.idpproject.org/Sites/IdpProjectDb/idpSurvey.nsf/
wSummaryPDFs/335DE21618E70624C1256FB300327671/$fi
le/ Azerbaijan_summary.pdf. 
229 BMT Ümumdünya Ərzaq Proqramı, “ÜƏP-in ərzaqla bağlı 
araşdırması göstərir ki, kənd ərazilərində yaşayan və məcburi 
köçkün olan azərbaycanlılar ərzaq qeyri-təhlükəsizliyi ilə üz-
üzədir”, xəbər buraxılışı, 11 mart 2005, 
http://www.wfp.org/newsroom 
/subsections/search.asp?section=13&countryid=031#. 
230 Ibid. 

130 çox yoxsul məcburi köçkünə rasionlar verir, 
amma onun 2003-2006-cı illəri əhatə edən 21 milyon 
dollarlıq proqramında 5.6 milyon dollar kəsir var. 
Ehtiyatların azlığı ucbatından təşkilat demək olar ki, 
bütün yardımları bir aylığa dayandırdı və 2005-ci ilin 
sentyabrından başlayaraq ərzaq ehtiyatlarının 
çatışmazlığı gözlənilir.231 

Rəsmi olaraq əsas tibb xidmətləri hökumət yardımına 
daxildir. Lakin bir qayda olaraq insanlar pulsuz tibbi 
xidmətdən daimi qeydiyyata düşdükdən sonra istifadə 
edə bilirlər. Onlar müvafiq tibbi yardım olmadıqda 
başqa yerdə müalicə ala bilərlər.232 Maliyyə vəsaiti 
çatışmır və düşərgələrdə tibb işçilərindən az şey alına 
bilər. Bir məcburi köçkün deyirdi: “Düşərgədəki əsas 
tibb mərkəzinə getsək belə, onların heç nəyi yoxdur; 
onlar ilkin analizlərə görə heç nə edə bilməzlər; 
onların nə dərmanı, nə də tibbi ləvazimatı var...”233 
Nəticədə məcburi köçkünlər digər azərbaycanlıların 
düşdüyü kateqoriyaya düşürlər; onlar əsas tibbi 
xidmətlərə görə pul ödəməli və düşərgələrdən 
kənardakı xəstəxanalarda müvafiq tibbi yardım almaq 
üçün tibb ləvazimatı və dərmanları pulla almalıdırlar. 
Müharibənin buraxdığı fiziki və əqli izləri, dəhşətli 
yaşayış şəraitini, pis qidalanmanı və düşərgələrdə 
yüksək stressi nəzərə alsaq, məcburi köçkünlər digər 
azərbaycanlılara nisbətən daha tez-tez xəstəliyin 
qurbanına çevrilirlər. Böhran Qrupunun müsahibə 
aldığı məcburi köçkünlərin çoxu göz, mədə, ağ ciyər, 
böyrək və dəri xəstəliklərindən əziyyət çəkirdi.234  

Əhalinin sıx yaşadığı qəsəbələrdə yaşayan köçkün 
uşaqlar üçün ayrıca orta məktəblər açılmışdır və 
burada əksər hallarda müəllimlər də məcburi 
köçkündürlər. Orta məktəb şagirdləri pulsuz kitab alır 
və dövlət ali təhsil müəssisələrində ödəniş 
haqlarından azaddırlar. Ümumiyyətlə, hökumət 
məcburi köçkün uşaqları ilə əhalinin qalan hissəsi 
arasında açıq-aşkar fərq qoyma siyasəti yürüdür. 
 
 
231 BMT Ümumdünya Ərzaq Proqramı, “Azərbaycanlı məcburi 
köçkünlər üçün ərzaq payları dayandırıla bilər”, xəbər buraxılışı, 
15 dekabr, 2004. http://www.wfp.org/newsroom/ subsections/ 
search.asp?section=13&countryid=031#. Həmçinin baxın: 
BMT Ümumdünya Ərzaq Proqramı, “Ağrılı qeyri-müəyyənlik: 
azərbaycanlı məcburi köçkünlər başlarına gələnləri danışır”, 30 
iyun 2005, http://www.reliefweb.int.  
232 Səhiyyə Nazirliyində xüsusi olaraq məcburi köçkünlərlə 
işləyən idarə var və nazirlik onların yaşayış yerlərindən kənarda, 
o cümlədən üçüncü ölkələrdə müalicəsini tələb edən fövqəladə 
hallara da baxır. Böhran Qrupunun Nazirlər Kabinetinin 
qaçqınlar, məcburi köçkünlər, miqrasiya problemləri və 
beynəlxalq təşkilatlarla iz üzrə idarəsinin rəsmisi ilə müsahibəsi, 
mart 2005.  
233 Böhran Qrupunun məcburi köçkünlərlə müsahibəsi, 
Sabirabad, yanvar 2005.  
234 Böhran Qrupunun altı düşərgədə məcburi köçkünlərlə 
müsahibəsi, Azərbaycan, yanvar və iyun 2005.  

Görünür, bu yanaşma geniş şəkildə qəbul olunur, 
lakin məcburi köçkün uşaqlarını başqalarından 
ayırmağın məqsədəuyğunluğu sual altındadır. Bu, 
Dağlıq Qarabağ və ya işğal edilmiş ətraf rayonlarda 
yaşamamış nəslin daha geniş Azərbaycan cəmiyyətinə 
inteqrasiyasına mane olur. Bir hökumət rəsmisi bu 
siyasətə haqq qazandıraraq bildirmişdi: “Hamı bilir 
ki, bu uşaqlar gec-tez öz qədim torpaqlarına 
qayıdacaqlar. Odur ki, hökumət bu strukturları 
saxlamaqda maraqlıdır. Bunlar hazır strukturlardır və 
onların yerini elə dəyişmək olar ki, qayıdış zamanı 
xaos baş verməsin”.235 

4. Məşğulluq 

Məşğulluq evlə təmin olunmadan sonra məcburi 
köçkünlər üçün ən mühüm məsələdir. Düşərgələrin 
əksəriyyəti işsizliyin adi hal aldığı və iqtisadi 
imkanların az olduğu mərkəzi Azərbaycanda yerləşir. 
Birgə yaşayış mərkəzlərində az adamın işi var və işi 
olanlar əsasən müəllimlərdən, inzibati işçilərdən, din 
xadimlərindən və kiçik pərakəndə satışla məşğul 
olanlardan ibarətdir. 

Hökumət bildirir ki, o, işsiz məcburi köçkünlər üçün 
təcili olaraq iş yerləri açmaq yollarını axtarır. 2004-cü 
ildə qəbul edilmiş “Qaçqın və məcburi köçkünlərin 
həyat şəraitinin yaxşılaşdırılması və məşğulluğunun 
artırılması üzrə Dövlət Proqramının” 2-ci hissəsində 
iş yerləri açmaq üçün dövlət orqanlarının qarşısında 
həyata keçirilməsi nəzərdə tutulan 23 tədbir qoyulub. 
Bəzi tədbirlər Ağdam Füzuli, Goranboy, Biləsuvar və 
başqa qərb rayonlarında kiçik müəssisələrin 
açılmasını nəzərdə tutur. Deyilənə görə, bu 
müəssisələr məcburi köçkünlər öz evlərinə 
qayıtdıqdan sonra Dağlıq Qarabağa və ya onun 
ətrafında olan rayonlara köçürüləcək.236 Dünya 
Bankının məcburi köçkünlərin iqtisadi inkişafına 
yardım layihəsinə də böyük mikro kredit komponenti 
daxildir.  

Son zamanlara qədər iş axtaran məcburi köçkünlərin 
çoxu özləri öz qayğılarına qalmalı olurdu. Birgə 
yaşayış mərkəzlərinin yaxınlığında, əsasən kənd 
təsərrüfatı və tikintidə mövsümi iş tapmaq bəzən 
mümkün olur, amma yüksək rəqabət üzündən 
ödənilən əməkhaqqı az, adətən gündə 1 dollar 
civarında olur.237 Ona görə də, iş qabiliyyətli kişilərin 
çoxu Bakıya və sahilyanı ərazilərə miqrasiya edir və 

 
 
235 Böhran Qrupunun Nazirlər Kabinetinin qaçqınlar, məcburi 
köçkünlər, miqrasiya problemləri və beynəlxalq təşkilatlarla iz 
üzrə idarəsinin rəsmisi ilə müsahibəsi, mart 2005. 
236 Ibid. 
237 Böhran Qrupunun məcburi köçkünlərlə müsahibəsi, Bərdə, 
yanvar 2005.  

orada bir qayda olaraq tikintidə və ya ərzaq və 
xidmətlər sahəsində qeyri-qanuni işləyirlər. 

5. Korrupsiya və Narazılıq 

Məcburi köçkünlər hökumətdən xüsusilə 
korrupsiyaya görə şikayət edirlər. Pulsuz olaraq 
vaxtında verilməli olan sənədlər üçün tez-tez rüşvət 
tələb olunur. Sosial xidmətlər sahəsində də eyni 
vəziyyətdir. Bir məcburi köçkün Böhran Qrupuna 
bildirmişdi ki, “biz Bakıya düşərgədə ala 
bilmədiyimiz xüsusi müalicə almağa gediriksə, o 
müalicəni heç cür ala bilmirik; biz hamıya rüşvət 
verməliyik və bizim qayğımıza heç kim qalmır”.238 
Məcburi köçkün olan bir ana belə şikayət edirdi: 
“Oğlumuz bir çox məktəb yarışlarında qalib gəlib. O 
hərbi kursantlar akademiyasında təhsil almaq üçün 
müraciət edib. Biz 400 dollardan çox rüşvət vermişik, 
amma xeyri olmayıb”.239 Görünür, korrupsiya yeni 
evlərin və infrastrukturun bərpası layihələrinə də 
nüfuz edib. Məcburi köçkünlərin yaşadığı birgə 
yaşayış mərkəzlərinin birində bir nəfər belə şikayət 
edirdi: “Əksər hallarda qəddar, korrupsiyaya uğramış 
və əliəyri hökumət məmurları bizim işimizə yalnız 
əngəllər törədirlər. Bu yaxınlarda öz hesabımıza bir 
qaz kəmərindən kəndə qaz çəkməyi təklif etdik və 
bunun üçün yalnız yerli hökumət məmurunun razılığı 
tələb olunurdu. O mənə dedi ki, o buna o zaman icazə 
verər ki, biz sərf edəcəyimiz vəsaitin 10 faizini ona 
verək. İşləmək çox çətindir”.240 

Hökumətin məcburi köçkünləri cəmiyyətin əsas 
hissəsindən təcrid edilmiş halda saxlamaq siyasətini 
bəziləri növbəti ədalətsizlik hesab edirlər. Onlar iddia 
edirlər ki, məcburi köçkünlər işəgötürmədə, 
məktəblərdə və digər dövlət müəssisələrində ayrı-
seçkiliklə üzləşirlər. Birgə yaşayış mərkəzlərində 
yaşayanlar şikayət edirlər ki, yerli administrasiya və 
polis həmin mərkəzlərin girişlərinə ciddi nəzarət edir 
və onların hərəkət azadlığı məhdudlaşdırılır. Onlardan 
biri belə iddia edirdi: “Administrasiya bizə icazə 
vermir ki, düşərgəni üç gündən artıq tərk edək. 30-40 
ailədən ibarət hər bir qrupun başçısı var və ona ayda 4 
dollar verilir ki, insanlar və onların fəaliyyətinə dair 
məlumatlar versin. Əvvəllər onlar hətta bizim 
çantalarımızı belə yoxlayırdılar elə bil ki, biz 
həbsxanada yaşayırıq”.241  

 
 
238 Böhran Qrupunun məcburi köçkünlə müsahibəsi, Sabirabad, 
yanvar 2005. 
239 Böhran Qrupunun məcburi köçkünlə müsahibəsi, Saatlı, 
yanvar 2005.  
240 Böhran Qrupunun məcburi köçkün düşərgəsində 
müsahibəsi, Bərdə, yanvar 2005. 
241 Böhran Qrupunun məcburi köçkünlə müsahibəsi, Bərdə, 
yanvar 2005. 

Görünür, hökumətin ciddi nəzarətinin səbəbi 
donorlara təzyiq göstərməklə daha çox vəsait cəlb 
etmək istəyi və xüsusilə seçkilər zamanı məcburi 
köçkünlərə siyasi cəhətdən nəzarət etmək ehtiyacıdır. 
Beynəlxalq QHT-nin bir əməkdaşı demişdi: 
“Hökumət şəffaflıqdan yayınır çünki onlar qorxurlar 
ki, beynəlxalq ictimaiyyət pul və vəsaitin necə 
oğurlandığı və sui-istifadə edildiyini aşkarlayacaq. 
İştirak etməklə bağlı yanaşma yoxdur; hökumət 
tədbirləri məcburi köçkünlər və digərləri ilə 
məsləhətləşmədən həyata keçirir. Onların layihələri 
davamlı deyil”.242  

Məcburi köçkünlər xüsusilə manipulyasiyaya 
həssasdırlar. Onlardan biri bunu belə izah etdi: “Bizə 
susmağı və ya xaricilər qarşısında müəyyən şeylər 
deməyi əmr edən hakimiyyət orqanlarından boğaza 
yığılmışıq. Biz qorxuruq, çünki onlar hədə-qorxu 
gəlirlər ki, biz onlarının əmrlərinə tabe olmasaq ərzaq 
verilməsini dayandıracaqlar”.243 Bir ana belə demişdi: 
“Qızım əlil arabasındadır. Onun çəkisi 80 kiloqramdır 
və mən onu daşıya bilmirəm. Bakıda kömək 
istəyəndə, cavab gəlmədi. Mən şikayət etməyə 
başlayanda ki, biz məcburi köçkünlərik və pulsuz 
tibbi xidmətdən istifadə hüququmuz var, onlar məni 
bayıra atmaq və ya həbs etmək üçün polisə zəng 
vuracaqları ilə hədələdilər. Odur ki, mən geri 
qayıtdım. Nə edə bilərik ki?”244 

B. SIYASI IŞTIRAK 

Bütün digər Azərbaycan vətəndaşları kimi məcburi 
köçkünlərin siyasi həyatda iştirak edə bilməsi onların 
hüquqlarının qorunması baxımından çox mühümdür. 
Yaşayış yeri və qeydiyyat onların səfərbər olaraq 
iştirak etmələrinə təsir göstərir. Onlara göstərilən 
yardımın çox hissəsi indiki yaşayış yerləri ilə bağlıdır, 
lakin onlar müharibədən əvvəlki seçki dairələrini 
təmsil edən namizədlərə səs verirlər və maraqlarının 
qorunması üçün mühacirətdə fəaliyyət göstərən rayon 
icra hakimiyyətindən asılıdırlar.  

Qarabağın azəri icması formal olaraq Minsk 
Qrupunun apardığı danışıqlarda iştirak etmir. 
Həmsədrlər bəzən bu icmanın seçilməmiş başçısı 
Nizami Bəhmənovla məsləhətləşmələr aparırlar. 
Lakin, rəsmi Bakı Dağlıq Qarabağ və Ermənistan 
qüvvələri geri çəkilməyə başlayana qədər birmənalı 
şəkildə Qarabağın azəri və ya erməni icmalarının 
 
 
242 Böhran Qrupunun məcburi köçkünlər üzrə beynəlxalq 
ekspertlə müsahibəsi, Bakı, yanvar 2005. 
243 Böhran Qrupunun məcburi köçkünlərlə müsahibəsi, Bərdə, 
yanvar 2005. 
244 Böhran Qrupunun məcburi köçkünlə müsahibəsi, Bərdə, 
yanvar 2005.  

danışıqlarda iştirakının əleyhinədir, çünki rəsmi Bakı 
bu münaqişəni İrəvanla özü arasında olan 
dövlətlərarası münaqişə hesab edir. Azəri məcburi 
köçkünlərin böyük əksəriyyəti bu yanaşma ilə razıdır. 
Buna baxmayaraq, onların çoxu Böhran Qrupuna 
bildirmişdi ki, artıq Bakıdakı hakim elitanın onların 
geri qayıtmaq imkanlarını artıracağına inanmırlar.245 
Bəzi fəallar bildirir ki, danışıqlarda onların 
maraqlarına  əhəmiyyət verilmir və bunun da əsas 
səbəbi odur ki, onlar siyasətin hazırlanmasına təsir 
edə bilmirlər.246  

1. Qeydiyyat məsələləri 

Azərbaycan Konstitusiyası hərəkət azadlığı və yaşayış 
yeri seçmək azadlığını təmin edir. Lakin daimi və ya 
müvəqqəti yaşayan bütün şəxslər öz yaşayış yerlərini 
qeydiyyata salmalıdırlar.247 Bu, sovet sisteminin daxili 
yaşayış rejiminə əsaslanır (propiska). Hökumət də 
tələb edir ki. Yardım ala bilmək üçün məcburi 
köçkünlərin sənədinə müvəqqəti yaşayış yerlərini 
göstərən möhür vurulsun. Bu sistem fərdləri bir 
hüquqi yaşayış yerinə məhdudlaşdırır və yardım 
almaq üçün qeydiyyatdan asılı olan məcburi 
köçkünlərə xüsusi çətinliklər törədir.248 Yalnız birgə 
yaşayış mərkəzlərində məskunlaşmış məcburi 
köçkünlər aylıq ərzaq payları ala bilirlər, buna görə də 
başqa yerə köçən, lakin yardım almağa davam etmək 
istəyən məcburi köçkünlər çox vaxt öz 
qeydiyyatlarını dəyişmirlər.249 Böhran Qrupuna 
Bakıda işləyən, lakin ərzaq yardımı almaq üçün 
əvvəlki birgə yaşayış mərkəzlərinə qayıdan miqrantlar 
barəsində məlumat vermişdilər.250 Sosial hüquqlardan 
və iş yerlərindən istifadə əhəmiyyətli dərəcədə 
qeydiyyatdan asılı olduğundan, onlar yeni evlərində 
bir sıra başqa hüquqlardan məhrum ola bilərlər. 

Hökumət məcburi köçkünləri iki dəfə qeydiyyata alır: 
yerli icra hakimiyyətində və Azərbaycan 
Respublikasının Qaçqınlar və Məcburi Köçkünlərlə İş 

 
 
245 Böhran Qrupunun məcburi köçkünlərlə müsahibəsi, yanvar 
və iyun 2005.  
246 Böhran Qrupunun Şuşadan olan məcburi köçkünlərlə 
müsahibəsi, Bakı, iyul 2005; Təbib Hüseynov, layihə. 
247 Bu tələb 1996-cı ildə qəbul edilmiş “Yaşayış yeri və daimi 
yaşayış yeri üzrə qeydiyyat haqqında” qanunda var.  
248 Ümumdünya məcburi köçkünlər layihəsi, “Sovet dövründən 
qalmış yaşayış yerinə icazə sisteminin izləri məcburi köçkünləri 
bir qanuni yaşayış yerinə məhdudlaşdırır (2004)”, 
http://www.db.idpproject.org/Sites/IdpProjectDb/idpSurvey.nsf/
wViewCountries/D209D0C3309106BEC12567E000358DBE.  
249 Böhran Qrupunun Nazirlər Kabinetinin qaçqınlar, məcburi 
köçkünlər, miqrasiya problemləri və beynəlxalq təşkilatlarla iz 
üzrə idarəsinin rəsmisi ilə müsahibəsi, mart 2005. 
250 Böhran Qrupunun məcburi köçkünlərlə müsahibəsi, Bərdə, 
iyun 2005.  



Dağlıq Qarabağ: Münaqişəyə Yerindən Baxış 
Böhran Qrupunnu 166 Saylı Avropa Hesabatı, 14 sentyabr 2005 Səhifə 23 
 
 

 

üzrə Dövlət Komitəsində (Komitə). Komitədə 
qeydiyyata düşənlərə “məcburi köçkün statusu” 
verilir. Komitə hər il təzələnən məcburi köçkün 
vəsiqələri verir. Məcburi köçkünlər digər 
azərbaycanlılar kimi milli şəxsiyyət vəsiqələri almaq 
hüququna da malikdirlər və bu vəsiqələrdə onların 
müharibədən əvvəl yaşadığı yer cari yaşayış yeri kimi 
göstərilir. Onların hətta yeni pasport almaq hüququ 
var, lakin çoxu köhnə sovet pasportlarına malikdir ki, 
orada da onların yaşayış yeri “məcburi köçkün” kimi 
göstərilib.251  

Atası məcburi köçkün olan uşaq atasının əvvəlki 
yaşayış yeri üzrə qeydiyyata düşür və məcburi köçkün 
statusu alır. Məcburi köçkünlər torpaq və ya ev alarsa, 
yaxud da məcburi köçkün olmayan şəxslə ailə qurarsa 
öz statusunu itirirlər və adi vətəndaşlar kimi 
qeydiyyata alına bilirlər.252 Bu halda onlar yardım və 
imtiyazlarını da itirirlər.  

Müharibə zamanı məcburi köçkünlərin çoxu 
Azərbaycanın mərkəzində, müharibədən əvvəlki ev-
eşiklərinə yaxın olan birgə yaşayış mərkəzlərində 
qeydiyyata düşdülər. Sonra çoxları şəhərlərə, xüsusilə 
Bakıya köçdü. Hökumətin verdiyi məlumata görə, 
məcburi köçkünlər bir yerdən digər yerə köçərkən öz 
qeydiyyatlarını asanlıqla dəyişə bilərlər.253 Lakin 
məcburi köçkünlərin çoxu Böhran Qrupuna 
bildirmişdi ki, 1996-cı ildən bəri məcburi köçkünlər 
“miqrasiya etməmişlər” və “Bakıya köçmək qeyri-
mümkündür”.254  

Qeydiyyat sistemi cəld və səmərəli fəaliyyət 
göstərsəydi ona haqq qazandırmaq olardı. Lakin 

 
 
251 Bu pasportların etibarlılıq müddəti 2006-cı ildə başa çatacaq. 
252 1999-cu ilin mayında qəbul edilmiş qanuna görə, məcburi 
köçkün həm o halda öz statusunu itirir ki, o əvvəl yaşadığı yerə 
qayıtsın və ya dövlətin xüsusi sərəncamı ilə müvafiq mənzillə 
təmin edilsin. Praktikada isə hökumət bu qanunu tam ciddiliyi 
ilə icra etmir. Formal olaraq, məsələn məcburi köçkün 
olmayana ərə gedən məcburi köçkün qadın öz statusunu 
itirməlidir. Lakin bir qayda olaraq rəsmi addım atılmır və bu, 
onunla izah edilir ki, onlar boşana bilərlər. Böhran Qrupunun 
Arif Yunusovla təmasları, avqust 2005.  
253 Böhran Qrupunun Nazirlər Kabinetinin qaçqınlar, məcburi 
köçkünlər, miqrasiya problemləri və beynəlxalq təşkilatlarla iz 
üzrə idarəsinin rəsmisi ilə müsahibəsi, mart 2005. 
254 Böhran Qrupunun məcburi köçkünlərlə müsahibəsi,  Bərdə 
və Goranboy, iyun 2005. Rəsmi təlimatlara uyğun olaraq, 
qaçqınlara paytaxta girmək icazəsindən məhrum edilmişdi və 
onların əsasən böyük şəhərlərə hərəkətlərinə dair digər 
təlimatlar mövcud idi. Rəsmilər müharibədən dərhal sonra şəhər 
əhalisinin partlayışının qarşısını almağa çalışırdı, amma onlar bu 
gün də bundan narahatdır. Yunusov, “Ermənistan-Azərbaycan 
münaqişəsi”, səh. 80; Memorial, “ERmənistan, Azərbaycan və 
Dağlıq Qarabağa birgə səfərə dair hesabat, avqust 1995”, səh. 
13.  

məcburi köçkünlər şikayət edirdilər ki, Bakıda 
qeydiyyata düşmək üçün adətən 5 il lazımdır və bu 
illər ərzində onlar orada yardım ala bilməzlər.255 Bu, 
məşəqqətli, qeyri-şəffaf, çox vaxt aparan və 
korrupsiyaya açıq bir prosesdir. İki QHT 
müşahidəçisinin dediklərinə görə, “qeydiyyatı 
dəyişmək üçün müxtəlif səviyyələrdə rüşvət vermək 
lazımdır; Bakıda yataqxanada qeyri-qanuni 
məskunlaşmaq üçün bir otaqlı mənzilə 100 dollar 
vermək lazımdır, lakin əgər hüquqi qeydiyyat 
istəyirsənsə qiymət 1,000 dollar ətrafındadır”.256  

Məcburi köçkünlər həm də ondan şikayət edirlər ki, 
onları istədikləri vaxt xidmət və müavinətlərdən 
istifadə etməyə qoymurlar: “Nə üçün biz miskin 
müavinət almaq üçün dörd dəfə Füzuliyə getmək 
əvəzinə məcburi köçkün vəsiqələri, pulsuz dərmanlar 
ala bilmərik?”. Bərdədə bir qadın demişdi.257 Onlar 
deyirlər ki, ərzaq payları almaq üçün öz qeydiyyat 
yerlərinə qayıtmalıdırlar. Əslində, onların hərəkəti 
hökumətdən ayrılan vəsait və xidmətlərdən asılılıq 
səbəbindən məhdudlaşdırılmışdır. 258 

2. Hökumət strukturları 

Məcburi köçkünlər digər vətəndaşlarla eyni siyasi 
hüquqlara malikdirlər, lakin onların siyasi həyatda, 
xüsusilə də nümayəndələrin seçilməsində iştirakı 
üçün daha az imkanlar var.259 1992-ci ildən bəri 
Nizami Bəhmənov Qarabağın azəri icmasının 
rəhbəridir. Müharibədən əvvəl Şuşa şəhərinin icra 
başçısı olmuş Bəhmənovu Heydər Əliyev icma 
rəhbəri təyin etmişdi.260 O, həmçinin bu gün 
“mühacir” Şuşa icra hakimiyyətinin başçısıdır. İki 
parlament üzvünü çıxmaq şərtilə Qarabağ azərilərinin 
öz hüquq və maraqlarını qorumaq üçün seçkili 
nümayəndələri yoxdur. İşğal edilmiş ərazilərdən olan 
məcburi köçkünlərin isə onları icma kimi təmsil 
edəcək seçkili nümayəndəsi ümumiyyətlə 

 
 
255 Bu prosedur Bakıda yaxın qohumları və ya əmlakı olmayan 
bütün vətəndaşlara da şamil olunur. 
256 Böhran Qrupunun hüquqşünas və QHT fəalı ilə müsahibəsi, 
Bakı, yanvar 2005.  
257 Böhran Qrupunun məcburi köçkünlə müsahibəsi, Bərdə, 
yanvar 2005.  
258 Bəzi məcburi köçkünlər bu proseduru dəstəkləyir və 
bildirirlər ki, əks halda məcburi köçkünlər bu sistemdən sui-
istifadə edərək bir neçə yerdə qeydiyyata alına və ikiqat və ya 
üçqat müavinət ala bilərlər. Böhran Qrupunun məcburi 
köçkünlərlə müsahibəsi, Bərdə, iyun 2005. 
259 Hazırda Azərbaycan qanunvericiliyində məcburi 
köçkünlərin səs vermək hüququ açıq şəkildə göstərilməmişdir. 
260 Belə görünür ki, Qarabağın azəri icmasının rəhbərinin 
təyinatı və ya vəzifələrini tənzimləyən qanun yoxdur. 

yoxdur.261Məcburi köçkünlərdən olan bəzi fəallar 
lider seçməyin tərəfdarı kimi çıxış etmişlər və 
hökuməti tənqid edilər ki, o, məcburi köçkünlərin 
seçdikləri şəxs tərəfindən təmsil edilmək hüququnu 
pozur.262 

Məcburi köçkünlər onların müharibədən əvvəlki 
yaşayış yerlərini təmsil edən deputatlığa namizədlərə 
səs verirlər.263 Dağlıq Qarabağ ətrafında olan işğal 
edilmiş ərazilər üzrə 1995-ci ildə bir neçə seçki 
dairəsi yaradılmışdır. Bundan əlavə, Dağlıq 
Qarabağdan olan icmalara parlamentdə iki yer 
ayrılmışdır. Bir deputat Stepanakerti (122 saylı seçki 
dairəsi), digəri isə Şuşa-Füzuli-Xocalı-Xocavəndi 
(124 saylı seçki dairəsi) təmsil edir.264 2005-ci ilə 
qədər hökumət Stepanakert seçki dairəsi üzrə seçkilər 
keçirməmişdi və bu yer boş qalmışdı. Bu il isə 
noyabrda keçirilən parlament seçkilərinə iki ay qalmış 
Mərkəzi Seçki Komissiyası 122 saylı seçki dairəsini 
açıq elan etdi, Xankəndi Dairə Seçki Komissiyası 
yaratdı və “milli mənsubiyyətindən asılı olmayaraq 
bütün vətəndaşları, o cümlədən erməni mənşəli 
vətəndaşları” seçkilərdə iştirak etməyə dəvət etdi.265 
Bu, Qarabağ ermənilərinin etimadını qazanmaq üçün 
Azərbaycanın göstərdiyi səy ola bilər, amma bu, 
birtərəfli qaydada, Stepanakertlə heç bir müzakirə 
aparılmadan həyata keçirilmişdi. Dağlıq Qarabağ 
hökuməti dərhal bu addımı tənqid edərək onu 
“suveren DQR-in daxili işlərinə qarışmaq” kimi 
dəyərləndirdi.266  

Rayon səviyyəsində prezident Azərbaycanın digər 
rayonlarında olduğu kimi Dağlıq Qarabağ və onun 
ətrafında olan yeddi rayon üçün “mühacir icra 

 
 
261 Bəhmənov 1992-ci ildə təyin edildikdə DQ ətrafında 
ərazilərin çoxu hələ işğal olunmamışdı.  
262 Böhran Qrupunun Şuşadan olan məcburi köçkün fəalları, 
Kərim Kərimli və Təbib Hüseynovla  müsahibəsi, iyul 2005. 
DQ erməniləri iddia edirlər ki, onların seçilən və onları 
danışıqlarda təmsil edən nümayəndələri daha legitimdir və bu 
zaman belə bir fakta istinad edirlər ki, DQ-də yaşayan azərilərin 
seçkili nümayəndəsi yoxdur. 
263 Məcburi köçkünlər onların hazırda yaşadığı yeri təmsil edən 
deputatlığa namizədlərə səs verə bilməzlər.  
264 Baxmayaraq ki, Şuşadan olan məcburi köçkünlər 124 saylı 
seçki dairəsində seçicilərin əksəriyyətini təşkil edirlər, onları 
parlamentdə keçmiş Xocalı sakini Elman Məmmədov təmsil 
edir. 
265 Azərbaycan Respublikasının Mərkəzi Seçki Komissiyası, 
ictimaiyyətə müraciət, Bakı, 12 avqust 2005. 
266 “Dağlıq Qarabağ Respublikasının Mərkəzi Seçki 
Komissiyasının Azərbaycan Respublikasının Mərkəzi Seçki 
Komissiyasının müraciətinə dair şərhləri”, Stepanakert, 19 
avqust 2005, http://www.nkr.am/eng/news/index.htm.  

başçılarını” təyin edir.267 Bu qurumların funksiyaları 
ölkənin digər rayonlarındakı icra hakimiyyətlərinin 
funksiyalarına bənzəyir. Bu icra hakimiyyətlərində bir 
qayda olaraq çox adam çalışır; məsələn, 2,800-ə yaxın 
şəxs Şuşa şəhərindən dövlət qulluqçuları kimi maaş 
alır.268 Əvvəlcə, icra hakimiyyəti strukturlarını məcburi 
köçkünlərin sıx yaşadığı qəsəbələrin yaxınlığında 
yerləşdirmək üçün səy göstərildi. Beləliklə, Ağdam 
icra hakimiyyəti Quzanlı kəndində (işğal edilmiş 
Ağdamın Azərbaycanın nəzarətində olan hissəsi), 
Cəbrayılın icra hakimiyyəti isə Saatlı rayonunda 
yerləşdirildi. Böhran Qrupunun müsahibə aldığı 
məcburi köçkünlər bir qayda olaraq bu sistemi 
dəstəkləyirdilər, baxmayaraq ki, bu o demək idi ki, 
onlar rəsmi sənədlər almaq üçün öz icra 
hakimiyyətlərinə getməklə uzun məsafə qət 
etməlidirlər. Əvvəllər məcburi köçkünlər problemlərin 
çoxunun həli üçün öz mühacir icra hakimiyyətlərinə 
müraciət edirdilər, indi isə artıq get-gedə onlar bu 
problemlərlə yaşadıqları rayonun icra hakimiyyətinə 
müraciət edirlər.269 Görünür, mühacir icra 
hakimiyyətlərinin az siyasi hakimiyyəti var və əsasən 
sənəd və xidmətlərin paylayıcıları kimi çıxış edir.  

2004-cü ildən bəri məcburi köçkünlər hazırda 
yaşadığı yerlərdə bələdiyyə seçkilərində səs verə 
bilərlər, lakin bu bələdiyyələrdə vəzifə tuta bilməzlər. 
Mühacirətdə onların bələdiyyələri yoxdur. Məcburi 
köçkünlər bələdiyyə seçkilərində öz namizədlərini 
irəli sürmək hüququnu istəmişdilər, lakin bu xahiş 
rədd edilmişdi. Bir fəalın sözlərinə görə, bu qərar 
nəticəsində məcburi köçkünlərin seçkidə fəallığı son 
dərəcə aşağı olmuşdu.270 

3. Səsvermə və İştirak 

Beynəlxalq təşkilatlar məcburi köçkünlərin öz seçdikləri 
namizədlərə səs vermək hüququnun əhəmiyyətli 
dərəcədə pozulduğunu müşahidə etmişlər. 2003-cü ildə 
keçirilmiş prezident seçkiləri zamanı ATƏT aşkar 
etmişdi ki, məcburi köçkünlərə hakim partiyanın 
namizədini dəstəkləmək üçün təzyiq göstərilmişdi və 
digər namizədlərin məcburi köçkünlərlə görüşmək 
imkanları məhdudlaşdırılmışdı.271 Digər müşahidəçilər 

 
 
267 “Mühacir icra hakimiyyətləri” Şuşa, Xocalı, Xocavənd 
(Martuni və Hadrut), Ağdam, Kəlbəcər, Laçın, Füzuli, Zəngilan, 
Cəbrayıl və Qubadlı üçün yaradılıb. 
268 Böhran Qrupunun Nizami Bəhmənovla müsahibəsi, noyabr 
2004. 
269 Böhran Qrupunun məcburi köçkünlərlə müsahibəsi, Bərdə 
və Goranboy, iyun 2005.  
270 Böhran Qrupunun Şuşadan olan məcburi köçkün fəalı Kərim 
Kərimli ilə müsahibəsi, iyul 2005. 
271 ATƏT-in Demokratik Təsisatlar və İnsan Hüquqları Bürosu 
(DTİHB), “Azərbaycan Respublikasında prezident seçkiləri, 15 

deyirdilər ki, məcburi köçkünlərə rüşvət təklif edilmiş, 
onların iştirakı ilə bağlı rəqəmlər və nəticələr 
saxtalaşdırılmış və hakimiyyət orqanları “lazımi nəticə” 
əldə edilməsə yardımı kəsəcəyi ilə bağlı hədə-qorxu 
gəlmişdi. KİV-lər, vətəndaşların maarifləndirilməsi və 
müstəqil məlumat mənbələrindən istifadə problem 
olaraq qalır. Seçki bülletenlərində latın qrafikasından 
istifadə də belə problemdir, ona görə ki, məcburi 
köçkünlərin çoxu kiril əlifbasından latına keçməyib.272 
Bu baxımdan yaşlılar və qadınlar daha əlverişsiz 
vəziyyətdədirlər.273 Yerli fəallar qeyd edirlər ki, çox 
olduğundan məcburi köçkünlərin səsləri ilə 
manipulyasiya etmək nisbətən asandır. 2003-cü il 
seçkiləri zamanı məcburi köçkünlərin çoxu öz adlarını 
seçici siyahılarında tapa bilmirdi. Bir fəal iddia edir ki, 
yalnız Şuşa seçki dairəsində 1,000 səs hüququ olan şəxs 
seçici siyahısına daxil edilməmişdi. O bildirir ki, yüksək 
rütbəli məmur ona böyük miqdarda rüşvət təklif etmişdi 
ki, dövləti məcburi köçkünlərin seçki hüquqlarını 
pozduğuna görə tənqid etməsin.274 

Məcburi köçkünlərin seçki dairələrində seçki 
kampaniyası aparmaq müvəqqəti məskunlaşmanın 
coğrafiyasına görə son dərəcə çətindir. Məsələn, Şuşa-
Füzuli-Xocalı-Xocavənd seçki dairəsində namizədlər 
səs hüququna malik 41,679 seçici ilə görüşmək üçün 
ölkə boyu 72 səsvermə məntəqəsinə səfər etməlidirlər.275 
Məcburi köçkünlər siyasi partiyalara üzv olub orada fəal 
iştirak edə bilərlər. Lakin birgə yaşayış mərkəzlərində 
partiya strukturları qurmağa icazə verilmir276 və yerli 
hakimiyyət orqanları keçmiş seçkilərdə yalnız məhdud 
sayda partiyanın həmin mərkəzlərə daxil olmasına 
imkan vermişdi. Böhran Qrupunun baş çəkdiyi birgə 
yaşayış mərkəzlərində məntəqə seçki komissiyasının 
müxalifətdən olan üzvləri də var idi, ancaq onlardan heç 
biri düşərgədə yaşamırdı.277 

Məcburi köçkünlər üçün səyyar səsvermə təşkil edilir. 
O ərazilərdə səs verənlər qeydiyyat yerinə uyğun 
olaraq siyahıya salınır. Lakin yuxarıda qeyd edildiyi 
kimi, məcburi köçkünlərin çoxunun dəqiq qeydiyyatı 
yoxdur. Qanuna görə onlar əvvəlcədən səyyar 

 
 
oktyabr 2003”, ATƏT DTİHB-in seçki müşahidə missiyasının 
hesabatı, Varşava, 12 noyabr 2003, səh. 11. 
272Azərbaycan kiril əlifbasından latın əlifbasına 1992-ci ildə 
keçmişdi. 
273 Beynəlxalq Miqrasiya Təşkilatı, “Qafqazda seçki 
yerdəyişməsi, Azərbaycan və Gürcüstanın İştirakçı Seçki 
Layihəsi, iyun-iyul 2003, yekun hesabat”, 19 sentyabr 2003. 
274 Böhran Qrupunun məcburi köçkün fəalı ilə müsahibəsi, 
Bakı, iyun 2005. 
275 Böhran Qrupunun Şuşadan olan məcburi köçkün fəalı və 
namizəd Kərim Kərimli ilə müsahibəsi, Bakı, avqust 2005. 
276 Bu partiyalar haqqında qanuna ziddir. 
277 Böhran Qrupunun müsahibələri, Bərdə və Goranboy, iyun 
2005.  

səsvermə vəsiqələri alarsa ölkənin istənilən yerində 
səs verə bilərlər.278 Amma bu prosedur adətən ağır 
olur və çox vaxt aparır.  

Məcburi köçkünlərin öz maraqlarını ifadə etmək və 
qorumaq üçün az sayda qeyri-hökumət forumları var. 
Məcburi köçkünlərin heç bir siyasi partiyası və geniş 
əhatəliliyi olan televiziya kanalı, qəzet və ya radio 
stansiyası yoxdur. Məcburi köçkünlərin maraqlarını 
təmsil etmək iddiasında olan ən tanınmış təşkilat 
qeydiyyatı olmayan Qarabağ Azadlıq Təşkilatıdır 
(QAT). Bu təşkilat bəyan edir: “Biz münaqişənin 
yalnız hərbi yolla həll edilməsinə inanırıq, hökumətin 
isə nə müharibə, nə də danışıqlar planı var”.279 2003-
cü ildə hökumət özünü “Qarabağ partizanları” 
adlandıran daha ekstremist bir qrupu ləğv etdi. 2004-
cü ildə bu qrupun Qarabağ azərilərini təmsil edən 21 
üzvündən bir neçəsi qanunsuz silahlı birləşmə 
yaratma və silah alveri və daşınması ittihamları ilə üç 
ildən 10 ilədək həbs cəzasına məhkum olundular.280  

Bakıda yerləşən bir neçə QHT məcburi köçkünlərə 
yardım göstərmək məqsədilə əsasən humanitar 
proqramlar hazırlayaraq həyata keçirir, lakin mərkəzi 
Azərbaycanda az təşkilat yerləşir və birgə yaşayış 
mərkəzlərində işləyir. ARAN regional humanitar inkişaf 
təşkilatı istisnadır. Bu təşkilatın missiyası hüquqi yardım 
göstərmək, məcburi köçkünlərin qanunlar haqqında 
biliklərini artırmaq və onlara öz hüquqlarının 
müdafiəsində kömək  etməkdir.281 Birgə yaşayış 
mərkəzlərində məlumat və hüquqi yardım təklif etməklə 
yanaşı, bu təşkilat məcburi köçkünlərə Avropa İnsan 
Hüquqları Məhkəməsinə şikayətlərin göndərilməsi, 
Ermənistandan kompensasiya tələb edilməsi və digər 
hüquq müdafiə vasitələri üzrə təlimatlar verir.282 Avropa 
məhkəməsi bu ilin sonunda Prezident Koçaryana qarşı 
bir şikayətə baxılmasına razılıq vermişdir.283  

 
 
278 Azərbaycan Respublikasının Seçki Məcəlləsinin 101-ci 
Maddəsi. 
279 Böhran Qrupunun QAT sədri Akif Nağı ilə müsahibəsi, 
Bakı, noyabr 2005.  
280 “Azərbaycanda məhkəmə Dağlıq Qarabağ partizanları işində 
21 nəfərə hökm oxudu”, Frans-Press agentliyi, 22 dekabr 2004. 
281 Böhran Qrupunun ARAN-ın icraçı direktoru ilə müsahibəsi, 
Bərdə, iyun 2005. 
282 Böhran Qrupunun Füzuli rayonundan olan məcburi köçkün 
Hafiz Səfixanlı ilə müsahibəsi, avqust 2005. 
283 Avropa İnsan Hüquqları Konvensiyasının birinci 
Protokoluna görə (Maddə 1), insanların mülkiyyətdən istifadə 
və ona görə kompensasiya almaq hüququ var. Loizidu 
Türkiyəyə qarşı işində Avropa İnsan Hüquqları Məhkəməsi 
şikayətçiyə kompensasiya ödəmək haqqında qərar çıxardı və 
bildirdi ki, o silahlı münaqişə zamanı öz evindən qeyri-qanuni 
olaraq çıxarılmışdı. Bu qərara Dağlıq Qarabağdan olan 
şikayətçilər istinad edə bilərlər.  

IV. PERSPEKTİVLƏR  

Müharibədən sonrakı illər Dağlıq Qarabağın erməni 
və azəri icmaları arasında böyük uçurum yaratdı. 
Bunun əsas səbəbi silahlı qüvvələrin işğal edilmiş 
Azərbaycan torpaqlarından  geri çəkilməsi və məcburi 
köçkünlərin öz evlərinə qayıtması ilə bağlı aparılan 
danışıqlarda heç bir irəliləyişin olmamasıdır. 
Vəziyyəti o da mürəkkəbləşdirirdi ki, Azərbaycan son 
zamanlara qədər Dağlıq Qarabağ rəsmiləri və ya 
orada yaşayan sadə insanlarla hər hansı bir əlaqə 
yaratmaqdan imtina edirdi. Hökumətin bu xəttinə 
qarşı çıxan Azərbaycan vətəndaş cəmiyyətinin fəalları 
ölkədə qayğılarla üzləşdi. Məsələn, 2003-cü ilin 
aprelində hökumətin təşkil etdiyi  “qəzəbli mülki 
şəxslərdən” ibarət qrup ermənilərlə əməkdaşlıq və 
Dağlıq Qarabağa səfər etdiyinə görə Azərbaycan 
İnsan Hüquqları Mərkəzi (direktor Eldar Zeynalov) və 
Sülh və Demokratiya İnstitutunun (direktor Leyla 
Yunus) ofislərinə etiraz aksiyası keçirərək hücum 
etdi.284 Helsinki Vətəndaş Asambleyasının 
Azərbaycan Milli Komitəsi də eyni təzyiqlə üzləşdi. 

Lakin Azərbaycan Xarici İşlər Nazirliyi 2005-ci ilin 
iyununda belə bir bəyanat verdi: “Azərbaycan tərəfi 
beynəlxalq ictimaiyyətin icmalar arasında birbaşa və 
üz-üzə əlaqələrin yaradılması və düşmənçiliyin 
aradan qaldırılması, sabitlik və qarşılıqlı anlaşmaya 
nail olaq məqsədilə etimadın qurulması üçün 
kompleks tədbirlər həyata keçirilməsinə dair 
çağırışlarını dəstəkləyir”285 Qarabağ erməniləri və 
azərilər arasında əlaqələrin məhdudlaşdırılması 
siyasəti hökumətin Dağlıq Qarabağın hazırkı 
sakinlərinin Azərbaycan vətəndaşları olması və 
onların bütün hüquqlarının təmin olunacağı ilə bağlı 
verdiyi bəyanatlarla ziddiyyət təşkil edirdi. Əgər 
sülhün əldə edilməsi üçün perspektiv olarsa və 
azərilər müharibədən əvvəlki evlərinə qayıtmalı 
olarlarsa, rəsmi Bakı Dağlıq Qarabağın erməni icması 
ilə əlaqələr yaratmalı olacaq.286  

 
 
284 Bu kampaniyaya yalnız bir neçə diplomatik missiyanın və 
beynəlxalq təşkilatın işə qarışmasından sonra son qoyuldu. 
Amnesty İnternational təşkilatının 2004-cü il üzrə hesabatı, 
Oksford, 2004, səh. 205; ATƏT, “ATƏT regionunda insan 
hüquqları: Avropa, Mərkəzi Asiya və Şimali Amerika”, 2004-
cü il üzrə hesabat, Vyana, 2004, səh. 59-60. 
285 Azərbaycan Xarici İşlər Nazirliyinin 15 iyun 2005-ci il 
tarixli bəyanatı.  
286 Hal-hazırda DQ Prezidenti Qukasyan və Qarabağın azəri 
icmasının başçısı Bəhmənov arasında görüş təşkil edilməsi fikri 
nəzərdən keçirilir. Azərbaycan hökuməti deyir ki, “icmalar 
arasında” əlaqələr yaradılmasını istəyir, lakin istisna etmir ki, 
qüvvələrin işğal edilmiş ərazilərdən çıxarılması başladıqdan 
sonra DQ-nin de facto hökuməti və Azərbaycan hökumətinin 

Dialoq və etimadın artırılması münaqişənin siyasi 
həllini sürətləndirə və birgə yaşama üçün əsas yarada 
bilər. Buna baxmayaraq, cəmi bir neçə kanal var. 
Azərbaycandan birbaşa Dağlıq Qarabağa və ya 
Ermənistana getmək mümkün deyil. Azərbaycandan 
Dağlıq Qarabağa və ya Ermənistana telefon xətləri 
işləmir. Qaçqın və məcburi köçkünlərin əvvəlki 
yaşayış yerlərində qalan rəsmi sənədlərdən istifadəsi 
üçün heç bir proqram yaradılmayıb. Adi vətəndaşların 
“qarşı tərəfdə” baş verənlər haqqında az neytral 
məlumatı var. Azərbaycan, Ermənistan və Dağlıq 
Qarabağı birləşdirən və beynəlxalq miqyasda 
maliyyələşən azsaylı vətəndaş cəmiyyəti proqramları 
var.287 Atəşkəs xəttinin hər iki tərəfində yerləşən 
evləri, məzarlıqları, dini və mədəniyyət abidələrini 
ziyarət etmək üçün heç bir səfər təşkil edilməyib. 

A. DIALOQ VƏ BIRGƏ YAŞAMA 
PERSPEKTIVLƏRI  

Ən azı belə bir ehtimal vardır ki, imkanlardan asılı 
olaraq vətəndaş cəmiyyətinin liberal iştirakçıları və 
sadə azərilər və ermənilər “... miras qalmış mif 
tarixini və qarşıdurmanı qızışdıran simvolu silmək 
məqsədilə dialoq üçün yeni dil hazırlanmasında” əsas 
rol oynaya bilərlər.288 Etimadın və inamın tədricən 
artırılması münaqişənin həli üçün mühümdür. 
Azərbaycan və Ermənistan eyni vaxtda Avropa 
Şurasına üzv olanda şuranın Parlament Asambleyası 
bəyan etdi ki, bu, “Dağlıq Qarabağ münaqişəsinin 
sülh yolu ilə həll edilməsi üçün zəruri olan etimad 
mühiti formalaşdırmağa və gərginliyi azaltmağa 
kömək etməlidir”.289 2005-ci ildə qəbul edilmiş 
qətnamə hər iki dövləti “öz xalqları arasında məktəb, 
universitetlər və KİV-lər vasitəsilə barışıq, etimadın 
artırılması və qarşılıqlı anlaşmaya” şərait yaratmağa 
çağırdı.290  

Dağlıq Qarabağın həm indiki, həm də əvvəlki 
sakinlərinin əksəriyyəti müharibədən əvvəl birgə 
həyatı xatırlayır. Keçmiş xatirələr, o cümlədən böyük 
ağrı “həyatın yaxşı olduğu” çoxmillətli Dağlıq 
 
 
rəsmiləri arasında əlaqələr qurula bilər. Böhran Qrupunun  
Azərbaycan Xarici İşlər Nazirliyinin rəsmisi ilə müsahibəsi, 
Bakı, avqust 2005.  
287 Onların ən böyüklərindən biri Böyük Britaniya hökumətinin 
maliyyələşdirdiyi Konsorsium Təşəbbüsüdür.  
288 Stefen Rayan, Etnik münaqişələr və beynəlxalq əlaqələr, 
(Olderşot, 1995), səh. 151. 
289 Avropa Şurası Parlament Asambleyası, 221 saylı rəy (2000). 
290Avropa Şurası Parlament Asambleyasının (AŞPA) 1416 saylı 
qətnaməsi (2005). Bu qətnamədə o da deyilirdi ki, “Azərbaycan 
ərazisinin böyük bir hissəsi hələ də erməni qüvvələrinin işğalı 
altındadır” və “hərbi qüvvələrin işğal edilmiş ərazilərdən 
çıxarılmasına” çağırırdı. 

Qarabağ və Azərbaycanda birgə həyatla bağlı səmimi 
xatirələri də özündə birləşdirir. Müharibənin ən böyük 
qurbanları olan məcburi köçkünlər də birgə yaşamağa 
ən açıq əhali qrupu olmağa meyllidirlər. Böhran 
Qrupu aşkar etmişdir ki, xüsusilə Azərbaycanlı 
məcburi köçkünlər geri qayıtdıqları halda qonşuları 
ilə birgə yaşamaq istərdilər.291  
Əksər hallarda azərbaycanlı məcburi köçkünlər 
Dağlıq Qarabağda və onun ətrafında erməni qonşuları 
ilə xoşbəxt yaşadığını birinci xatırlayır. Ümumiyyətlə 
onlar hesab edirlər ki, müharibəni İrəvanın siyasi 
elitası və erməni diasporu törədib. 292 Bir məcburi 
köçkün bunu belə izah etmişdir: “Biz ermənilərlə sülh 
şəraitində yaşayırdıq. Onlar qonşu kənddə 
yaşayırdılar. Bizim heç zaman problemimiz 
olmamışdı. Bilmirik niyə müharibə başladı, bunu bizə 
heç kim izah etməyib. Biz görürdük ki, saqqallı 
erməni əsgərləri erməni qonşularımızı məcbur 
edirdilər ki, onlar istəmədikləri şeyləri etsinlər, çünki 
onlar bizi tanıyırdılar və bizə xəsarət yetirmək 
istəmirdilər. Bu müharibəni yuxarıdan bəzi 
siyasətçilər zorla törətdilər və bu müharibə burada və 
Ermənistanda onların maraqlarına xidmət edir”.293  

Füzulidən olan keçmiş məmur isə demişdi: “Biz 
bilirik ki, Qarabağ erməniləri Hayastanlılar 
[Ermənistan erməniləri] kimi çətin insanlar deyillər, 
onlar hələ də Azərbaycanca danışırlar və bizimlə 
əlaqələri bərpa etməyə daha meyllidirlər.”294 Dağlıq 
Qarabağdan olan bir neçə erməni və azəri sovet 
dövründə bir-birlərini Bakıdan olan azərbaycanlılar 
və İrəvandan olan ermənilərə qarşı necə qorumaları 
ilə bağlı başlarına gələnləri danışmışdı.295 Didərgin 
düşmüş azərilər də keçmiş erməni qonşuları ilə 
məktublaşdıqları, şəkil göndərdikləri və 
zəngləşdikləri barədə danışmışdı.296  

Bu gün Dağlıq Qarabağda yaşayan ermənilərin üçdə-
biri Azərbaycanın digər hissələrindən, Bakıdan, 
 
 
291 Böhran Qrupunun Azərbaycanda məcburi köçkünlərlə 
müsahibəsi, yanvar və iyun 2005. Keçirilən rəy sorğusunda 
ümumi respondentlərin 21.7 faizi ilə müqayisədə məcburi 
köçkün respondentlərin 57.6 faizi bildirmişdi ki, onlar 
gələcəkdə ermənilərlə yenidən əlaqələr qurmağa açıqdırlar. 
Azərbaycan Sosioloji Birliyi, “Azərbaycan və erməni 
xalqlarının sülhün yaradılması və münaqişədən sonrakı 
əməkdaşlıq potensialı”.  
292 Böhran Qrupunun Azərbaycanda məcburi köçkünlərlə 
müsahibəsi, yanvar və iyun 2005.  
293 Böhran Qrupunun məcburi köçkünlə müsahibəsi, Saatlı, 
yanvar 2005.  
294 Böhran Qrupunun Füzulidən olan keçmiş rəsmi şəxslə 
müsahibəsi, Bakı, yanvar 2005.  
295 Böhran Qrupunun Qarabağdan olan azərilər və ermənilərlə 
müsahibəsi, Azərbaycan və Ermənistan, 2004-2005.  
296 Böhran Qrupunun məcburi köçkünlərlə müsahibəsi, Bakı və 
Goranboy, iyun 2005. 

Sumqayıtdan və digər iri şəhərlərdəndir və onların da 
çoxmillətli ölkədə birgə həyatla bağlı bəzi yaxşı 
xatirələri var. Bəziləri etiraf edir ki, azərilərlə 
münasibətləri bərpa etməyə hazırdırlar. Onlardan biri 
Böhran Qrupuna belə demişdi: “Demək istərdim ki, 
azərilərin heç də hamısı bizə qarşı pis olmayıb; 
bəziləri bizi gizlətmiş, bəziləri həyatımızı xilas etmiş, 
bəziləri isə mən qaçmalı olanda valideynlərimin 
qayğısına qalmışdırlar. Mən onlara hər zaman 
minnətdar olacağam. Mən erməni əsgərlərindən xahiş 
etdim ki, Azərbaycan ərazisinə keçəndə  onlara 
toxunmasınlar.297 Başqa bir qrup isə bildirmişdi ki, 
“biz öz evlərimizi görmək istəyirik. Bizim hökumət 
evlərimizi geri qaytarmaq və ya kompensasiya almaq 
iqtidarında olmadığına görə bilavasitə o evlərdə 
yaşayanlarla danışmaq istərdik”.298  

Azərbaycanda birgə yaşama hələ də mümkündür. 
Azərbaycanda mənşəcə erməni olanların sayının 
3,000-dən 30,000-ə qədər olduğu proqnozlaşdırılır.299 
Onlar əsasən Bakıda əksər hallarda mənşəcə azəri və 
ya rus olan şəxslərə ərə getmiş qadınlardır.300 Bakıdan 
və digər böyük şəhərlərdən olan azərilərin çoxu 
keçmişdə mənşəcə erməni olanlarla gündəlik 
münasibətləri xatırlayır. Bakıda bəzilərinin dediyinə 
görə, erməni əhalisinin qəflətən yoxa çıxması paytaxtı 
dəyişdi. Bir tələbə bunu belə xatırlayır: “Mən Bakıda 
rusdilli bir məktəbə gedirdim və orada müəllim və 
şagirdlərin yarısı erməni, rus və yəhudi idi. Dördüncü 
sinifdə olarkən bütün ermənilər köçüb getdilər. 
Onlarla birgə bir çox başqaları da getdi. Köhnə sovet 
müəllimlərini ali məktəbi yenicə bitirmiş, müəllimlik 
təcrübəsi az olan, lakin ideoloji cəhətdən yaxşı 
hazırlanmış yeni nəsil əvəz etdi. Onlar bizə ermənilər 
haqqında “həqiqəti” çatdırdılar”.301 

 
 
297 Böhran Qrupunun məcburi köçkünlə müsahibəsi, Şuşa, 
fevral 2005.  
298 Böhran Qrupunun Azərbaycandan olan erməni məcburi 
köçkünlərlə müsahibəsi, Mardakert, may 2005.  
299 Azərbaycan hökuməti bildirmişdi ki, onların sayı 30,000-dir, 
o cümlədən 20,000 Bakıda yaşayır, Azərbaycanın daimi 
nümayəndəsindən BMT-nin Baş Katibinə 2 fevral 2005-ci il 
tarixli məktub, “Azərbaycanın işğal olunmuş ərazilərində 
vəziyyət”, 59-cu sessiya, gündəlikdə duran 163 saylı məsələ, 
A/59/690. ABŞ bu rəqəmin 10,000-dən 30,000-ə qədər 
olduğunu proqnozlaşdırır. “İnsan hüquqları praktikasına dair 
Azərbaycan hesabatı, 2001” 
http://www.fas.org/terrorism/at/docs/HRper cent20report/ 
Azerbaijan.htm. Bir yaxın müşahidəçi bu rəqəmin 3,000-5,000 
arası olduğunu bildirir. Arif Yunusov, Postsovet dövründə 
Cənubi Qafqazda etnik-demoqrafik proseslər, (Moskva, 2005), 
səh. 269-270.  
300 Böhran Qrupunun erməni mənşəli şəxslərlə müsahibəsi, 
Bakı, yanvar 2005.  
301 Böhran Qrupunun Bakı sakini ilə müsahibəsi, Bakı, yanvar 
2005.  

Münaqişə bölgəsindən kənarda, xüsusilə də 
Gürcüstan, Rusiya və İranda azərbaycanlı və erməni 
ticarətçilər və iş adamları birgə yaşayıb işləyirlər. 
Mənşəcə erməni olanlar və azərilər (o cümlədən DQ-
dan) kiçik və orta firmalarda, bazarlarda, pərakəndə 
satış dükanlarında və kiçik restoranlarda əməkdaşlıq 
edirlər.302 Gürcüstanın Ermənistanla və Azərbaycanla 
sərhəddə yerləşən Sadaxlo bazarında millətlərarası 
iqtisadi əməkdaşlıq həyata keçirilir.303 Ticarətçilərin 
çoxu dostluq edərək inzibati problemlərə və 
ekstremist qrupların və ya korrupsiyaya uğramış polis 
nəfərlərinin fiziki hədələrinə qarşı birgə mübarizə 
aparır.304 Çoxları qeyd edirlər ki, müvəffəqiyyət ona 
görə əldə edilir ki, “ciddi şəkildə üfüqi münasibətlər 
var”. Başqa sözlə, münaqişənin əsas mənbəyi ola 
biləcək iyerarxiya qaydası yoxdur. Onlar razılaşırlar 
ki, keçmiş Sovet İttifaqının digər xalqlarına nisbətən 
ermənilərin və azərilərin ümumi cəhətləri daha 
çoxdur. 

B. DIALOQ VƏ BARIŞIĞA ƏNGƏLLƏR  

1. Yumşaq təhlükəsizlik hədələri: milliyyətçilik 
və nifrət 

Bütün bunlara baxmayaraq, erməni və azərbaycanlı 
əhali arasında əzəli milliyyətçiliyin artması dialoq və 
barışığa maneələr törədir. Tarix, miflər, rəmzlər və 
dini obrazların seçilmiş izahlarından istifadə edərək 
hər iki dövlət Dağlıq Qarabağa digərinin tarixi 
mövcudluğunu və hüquqlarını istisna edən mürəkkəb 
iddialar hazırlamışlar. Dağlıq Qarabağ xalqçılıq və 
dövlətçiliyin çox böyük emosional qüvvə yığmağa 
qadir olan aparıcı rəmzinə çevrilmişdir. Adi 
adamların çoxu, xüsusilə gənc nəslin sırasında olanlar 
artıq birgə yaşamanı mümkün hesab etmir.  

 
 
302 Böhran Qrupunun Ermənistan, Azərbaycan və Dağlıq 
Qarabağda müsahibələri, may 2004 - fevral 2005. həmçinin 
baxın: Samirə Əhmədbəyli və Elina Arzumanyan, “Azəri və 
ermənilər Moskvada ən yaxşı dostlardır”, Beynəlxalq Müharibə 
və Sülh Hesabatı təşkilatı, Qafqaz yenilikləri, 4 avqust 2005. 
303 Böhran Qrupunun məcburi köçkünlərlə müsahibəsi, 
Mardakert, may 2005. həmçinin baxın, De Vaal, Qara Bağ səh. 
269-270; Toğrul Cuvarlı və İlham Şahanov, “Sadaxlo bazarının 
Ermənistan-Azərbaycan münaqişəsinin nizama salınmasına 
potensial təsiri”, International Alert təşkilatı, Cənubi Qafqazda 
müharibə iqtisadiyyatından sülh iqtisadiyyatına, (London, 
2004), səh. 216-237. 
304 Azərbaycanda keçirilmiş rəy sorğusuna görə, ümumi 
respondentlərin yalnız 8.6 faizi demişdi ki, onların hazırda 
erməni dost və tanışları var, Ermənistanla həmsərhəd 
bölgələrdən olan azərilərin 64.3 faizi isə bildirmişdi ki, onlar 
əsasən ticarət üçün əlaqələri saxlamışdı. Azərbaycan Sosioloji 
Birliyi, “Azərbaycan və erməni xalqlarının sülhün yaradılması 
və münaqişədən sonrakı əməkdaşlıq potensialı”.  

Ermənilər qurban kompleksi yaşayırlar və bu kompleks 
onların Osmanlı İmperiyasının son dövrlərində məruz 
qaldıqları etnik təmizləmə və qətliamdan sonra meydana 
gəlib. Sonralar da qurbana çevrilmək qorxusu bu gün də 
Dağlıq Qarabağ üzərində nəzarətə və azərilərə qarşı 
nifrətə bəraət qazandırmaq üçün istifadə edilir. Dağlıq 
Qarabağ müharibəsindən dərhal əvvəl və sonra 
azərilərin törətdikləri vəhşilik bu qorxunu daha da 
gücləndirdi. Ermənilərin etnik zəmində mənfi rəyi 
azəriləri türklərlə eyniləşdirən və yeni genosidin son 
məqsədini onlara şamil edən uzunmüddətli stereotipə 
əsaslanır. Dağlıq Qarabağda Böhran Qrupuna müsahibə 
verənlər dəfələrlə bildirmişdilər ki, azərilərlə  türklər 
arasında heç bir fərq yoxdur.305 Dağlıq Qarabağ 
parlamentinin sədri bildirmişdi ki, Qafqazı nəzarətdə 
saxlamaq üçün azərilər şovinist pan-türkçü siyasət 
yürüdür.  

Erməni tərəfi iddia edir ki, tarix azərilərin və ermənilərin 
bir yerdə yaşaya bilmədiyini göstərir. Prezident 
Koçaryan bəyan etmişdi ki, “Sumqayıt və Bakıda 
ermənilərə qarşı qırğını törədilməsi və 1991-1992-ci 
illərdə hərbi güc tətbiq etməklə ermənilərin Qarabağdan 
kütləvi deportasiyasına cəhd göstərilməsi göstərir ki, 
ermənilərin Azərbaycanda yaşaması ümumiyyətlə 
mümkün deyil. Burada söhbət müəyyən etnik 
uyğunsuzluqdan gedir.”306 Qurbana çevrilmə hissi 
xüsusilə əvvəl azərilərin və ermənilərin yaşadığı 
Qafqazın qədim ticarət paytaxtı Şuşada sezilir. 
Ermənilər deyirlər ki, Şuşada bütün erməni əhalisi 1920-
ci ildə öldürülüb və deportasiya edilib. Dağlıq Qarabağ 
müharibəsi zamanı bu şəhərin Stepanakertdən yüksəkdə 
yerləşməsi onu Azərbaycan artilleriyası üçün strateji 
nöqtəyə çevirdi. Dağlıq Qarabağda müsahibə verən bir 
neçə erməni mübahisə edirdi ki, “genetik olaraq biz 
azərilərlə birgə yaşamaq üçün yaradılmamışıq”.307  

Ötən on beş il ərzində azərilərdə də ermənilərdə 
olduğu kimi qurbana çevrilmə hissi yaranıb və bunu 
təsvir etmək üçün eyni terminologiyadan istifadə 
edilir. Xüsusilə də ermənilərin törətdiyi vəhşiliklər 
“genosid” adlandırılır.308  
Ölkədəki bütün məktəblərdə uşaqlara Dağlıq Qarabağ 
qüvvələri tərəfindən 200-dən 1,000-ə qədər azərinin 
 
 
305 Böhran Qrupunun müsahibəsi, Dağlıq Qarabağ, may və 
yanvar 2005, noyabr 2004.  
306 Artur Teryan, “Koçaryan deyir ki, ermənilər və azərilər 
“etnik cəhətdən bir birinə uyğun deyillər”,  Armenia Liberty, 16 
yanvar 2003, 
http://www.armenialiberty.org/armeniareport/report/en/2003/ 
01/4B1EBB47-69C0-40AF-83DB-24E810DA88E4.asp. 
Avropa Şurasının Baş Katibi Valter Şvimmer bu bəyanatı 
tənqid etmişdi,  http://www.rferl.org/newsline/ 2003/02/2-
TCA/tca-030203.asp. 
307 Böhran Qrupunun müsahibəsi, Şuşa, may 2005.  
308 Məsələn, bu ünvana baxın, http://www.karabakh.gen.az/. 

qətlə yetirildiyi 1991-ci il “Xocalı soyqırımı” xatırlanır. 
Azərbaycanın KİV-ləri ermənilərin bütün şər işlərə qadir 
və insanlıqdan uzaq olduğunu yazır. Onların şikayətləri 
də torpaq məsələsi ilə bağlıdır.309  Ermənilər iddia edirlər 
ki, türklərin və azərilərin əsas məqsədi onları millət kimi 
məhv etməkdir, onlar isə hesab edirlər ki, ermənilər 
daha çox Azərbaycan torpağını ələ keçirmək istəyirlər. 
Həm Azərbaycanda, həm onun hüdudlarından kənara 
1920-ci ildə müəyyən edilmiş sərhədlərin hər hansı bir 
şəkildə şübhə altına alınması xəyanətə bərabərdir. Azəri 
fəallar mübahisə edirlər ki, əvvəlcə onları məcbur etdilər 
ki, Zəngəzuru ermənilərə güzəştə getsinlər və iddia 
edirlər ki, Dağlıq Qarabağı təhvil verməyə razılaşsalar 
növbəti hədəf Naxçıvan310 olacaq. 

Hər iki xalq müharibənin başlanması və onlara üz verən 
tarixi faciələrə görə bir-birini ittiham edir. Onların heç 
biri öz milli qrupunun məsuliyyətinə böyük diqqət 
yetirmir. Hər ikisi bir-birini günahsız mülki şəxslərə 
qarşı yeganə təcavüzkar kimi qələmə verir. Ermənilər 
haqqında nifrət dolu hekayələr Azərbaycanda müəyyən 
dərəcədə dövlət və müstəqil televiziya kanalları 
vasitəsilə geniş şəkildə təbliğ edilir. Bu hekayələr 
məktəblərdə daha da inkişaf etdirilir. “Qara paltarlı 
kafirlərə” istinad edən 5-ci sinif kitabında ermənilər tarix 
boyu azərilərin üzləşdiyi fəlakətlərin əksəriyyətinin 
mənbəyi kimi təsvir edilir.311 Altı aylıq ətraflı 
monitorinqdən sonra azəri və ermənilərdən ibarət 
tədqiqatçılar qrupu erməni KİV-lərində də qarşı tərəfin 
şər qüvvə kimi təqdim edilməsini aşkar etmişdi. Azərilər 
xüsusilə də tipik türk düşmənlər kimi təsvir edilir.312  

2. Ağır təhlükəsizlik hədələri 

Dağlıq Qarabağda yaşayanlar və əslən oradan və ətraf 
rayonlardan olanlar üçün münaqişə hələ də realdır və 
hərbi cinayətlər, bombardman və zorakılıqla qovulma ilə 
bağlı xatirələr hələ də qalmışdır. Atəşkəsdən ötən on bir 
il ərzində kiçik silahlarla atışma davam edir və bu, 

 
 
309 Bir rəy sorğusu zamanı azərilərin 43.6 faizi demişdi ki, 
Azərbaycan və Ermənistan arasında barışıq qeyri mümkündür, 
çünki Azərbaycanın əraziləri işğal edilib, 15 faizi bildirmişdi ki, 
bu ona görə mümkün deyil ki, azərilər Ermənistandan 
deportasiya edilib, 17.5 faizi bunun səbəbini hərbi cinayətlərlə 
bağlı xatirələrin qalmasında, 10.9 faizi isə ermənilərin azərilərə 
qarşı nifrət bəsləməsində görür. Azərbaycan Sosioloji Birliyi, 
“Azərbaycan və erməni xalqlarının sülhün yaradılması və 
münaqişədən sonrakı əməkdaşlıq potensialı”. 
310 Azərbaycanın ən qərb hissəsi, hazırda Ermənistan ərazisi onu 
ölkənin digər hissəsindən ayırır.  
311 Ata Yurdu, (Bakı, 2004), 5-ci sinif dərsliyi, Təhsil Nazirliyi 
tərəfindən təsdiq edilmişdir.  
312 Tədqiqatçı Jurnalistlərin Region Araşdırma Mərkəzi, 
“Azərbaycan və Ermənistan “nə hərb, nə sülh” ayrıcında”, 
İrəvan, 2005, səh. 8, 20. 

itkilərlə və əsirlərlə nəticələnir.313 Cəbhə xəttinə heç bir 
beynəlxalq qüvvə nəzarət etmədiyindən mülki şəxslər, 
eləcə də əsgərlər bəzən bilməyərək bu xətti keçir və əsir 
düşürlər. Snayperlər hələ də yaralayır və öldürürlər.   

Dağlıq Qarabağda olan ermənilər deyirlər ki, “qarşılıqlı 
olaraq işğal edilmiş ərazilər” qaytarılmazdan əvvəl 
onlara “Azərbaycan hökumətinin ermənilərə qarşı 
genosid planlarından” qorunmaq üçün təhlükəsizlik 
zəmanətləri vermək lazımdır.314 Onlar Dağlıq Qarabağın 
ətrafında olan altı rayonu “təhlükəsizlik zolağı”, Laçını 
isə “həyat xətti” hesab edir. Stepanakert təkid edir ki, bu 
altı rayon “təhlükəsizliyin qorunması və mülki əhalini 
müharibə zamanı olduğu kimi azərilərin atəş və 
bombardmanlarından qorumaq üçün” bufer zonasıdır.315 
O, ərazilərə nəzarətə haqq qazandıraraq daha sonra 
bildirir ki, bu ərazilər cəbhə xəttini üçdə-ikiyədək azaldır 
və daha çox müdafiə mövqeləri yaradır. Stepanakert 
ərazilər qaytarılmazdan əvvəl güclü hərbi və siyasi 
təhlükəsizlik zəmanətləri tələb edir.316 O, iddia edir ki, 
belə olmazsa Azərbaycan hücumlara başlayacaq.  

Erməni məcburi köçkünlər isə risk edərək Azərbaycana 
qayıtmağı hətta daha az istəyirlər. Onlar da Dağlıq 
Qarabağın yenidən Azərbaycanın nəzarətinə 
verilməsinin əleyhinədirlər, çünki onlar inanmırlar ki, 
Azərbaycan hökuməti onların hüquqlarını Azərbaycan 
vətəndaşlarının hüquqları kimi qorumaq istəyir və ya 
qoruya bilər. Böhran Qrupunun sualına cavab olaraq bir 
məcburi köçkün demişdi: “Mən azəri polisinə yenə necə 
inana bilərəm? Sonuncu dəfə mənim evim yandırılanda 
onlar sadəcə durub baxırdılar... Mən təhlükəsiz şəraitdə 
öz polisimlə birgə yata bilməliyəm”.317 Dağlıq 
Qarabağda və onun ətrafında yaşayan ermənilər Dağlıq 
Qarabağın Azərbaycana qaytarılmasının mümkün 
olmadığını izah etmək üçün 2004-cü ildə NATO-nun 

 
 
313 Məsələn, 2005-ci il mayın 7-də Beynəlxalq Qırmızı Xaç 
Komitəsi Dağlıq Qarabağda əsir düşmüş üç azərbaycanlı hərbi 
qulluqçunun geri qaytarılmasına yardım göstərmişdi. Komitənin 
mətbuat buraxılışı, 7 may 2005, http://www.reliefweb. 
int/rw/RWB.NSF/db900SID/RMOI-6C93KS?OpenDocument 
&rc=3&cc=aze. 
314 Böhran Qrupunun DQ-nin Xarici İşlər Nazirliyi rəsmisi ilə 
elektron poçtu ilə yazışmaları, Stepanakert, iyul 2005. 
315 Böhran Qrupunun DQ-nin Xarici İşlər Nazirliyi rəsmiləri ilə 
müsahibəsi, Stepanakert, yanvar 2005. 
316 Bura statusun müəyyən edilməsi, müharibə yenidən 
başlayarsa beynəlxalq təşkilatların və dövlətlərin müdaxilə 
etmək barədə zəmanətləri və ordu saxlamaq kimi şərtlər 
daxildir. Böhran Qrupunun DQ-nin Prezidenti Qukasyan ilə 
müsahibəsi, Stepanakert, may 2005. bir siyasi şərhçi təklif 
etmişdi ki, “İsrail fələstinlilərdən qorunmaq üçün divar tikdiyi 
kimi DQMV-nin keçmiş sərhədlərində də divar ucaldılmalıdır”, 
Böhran Qrupunun müsahibəsi, Stepanakert, fevral 2005.  
317 Böhran Qrupunun məcburi köçkünlə müsahibəsi, Şuşa, may 
2005. 

görüşündə erməni zabitinin qətlə yetirilməsi318 və 
Azərbaycan rəsmilərinin verdiyi döyüşkən bəyanatları 
kimi hallara istinad edirlər.319 

Azərbaycan belə hesab edir ki, Ermənistandan 
minlərlə hərbçinin olması faktı ölkənin 
təhlükəsizliyinə təhdiddir və bu qoşunların gələcəkdə 
irəliləyib-irəliləməyəcəyi məlum deyil. Buna 
baxmayaraq, onlar geri çəkilərsə azəri məcburi 
köçkünlərin çoxu riskə girərək öz evlərinə qayıtmağa 
hazırdır. Bir məcburi köçkün bunu belə izah etdi: 
“İnsanlar ev-eşikləri üçün çox darıxır; bəzilər evlərinə 
piyada getməyə cəhd göstərmiş, lakin cəbhə xəttində 
minaya düşərək həlak olmuşlar. Məsələn, müharibə 
zamanı hər iki tərəfin intensiv bombardmanına məruz 
qalmış qarışıq erməni-azəri kəndi olan Həsənqay 
kəndində məcburi köçkünlər dağıdılmış evlərə 
köçdülər. Baxmayaraq ki, üç il bundan əvvələ qədər 
su, elektrik enerjisi və həkimlər yox idi, biz bu 
məsələni hökumət və beynəlxalq donorların 
qarşısında qaldırmağa başladıq. Onlar  bu kəndə 
snayperlər və cəbhənin bu hissəsində hərbi 
yoxlamalar olduğuna görə gəlməkdən qorxurlar”.320  

C. YENI MÜHARIBƏ? 

Hərbi əməliyyatların yenidən başlanması qorxusu 
realdır. 2005-ci ilin mart və may ayları arasında 
atəşkəsin pozulması halları, yaralananlar və itkilər keçən 
ilin eyni dövrü ilə müqayisədə daha yüksək idi. Keçən 
ilin həmin dövründə olan rəqəmlər isə əvvəlki illərdən 
yüksək idi. Yüksək rütbəli Azərbaycan rəsmiləri 
dəfələrlə bəyan ediblər ki, onlar münaqişənin sülh yolu 
ilə həll edilməsinə tərəfdardır, lakin bu mümkün olmasa 
hərbi yoldan istifadə ediləcək. 2005-ci ilin iyununda 
Prezident Əliyev bəyan etdi ki, “bu münaqişəni həll 
etmək və işğala son qoymaq üçün həm siyasi diplomatik 
səylər göstərilməlidir, həm də düşmən bilməlidir ki, 
Azərbaycan ordusu öz torpaqlarını istənilən an azad edə 
bilər və bunun üçün lazım gələndə bütün qüvvəmizi 
səfərbər edəcəyik”.321 Azərbaycan bildirir ki, o, 
 
 
318 Azərbaycanlı zabit Ramil Səfərov 2004-cü ilin fevralında 
Budapeştdə NATO-nun Sülh Naminə Tərəfdaşlıq proqramı 
çərçivəsində keçirilən tədbirdə erməni həmkarı Qurgen 
Markaryanı bıçaqla qətlə yetirməkdə ittiham olunur. O, 
Macarıstanda mühakimə edilməlidir. 
http://www.geocities.com/master8885/Forces/NATO.html. 
319 Böhran Qrupunun sakinlərlə müsahibəsi, Stepanakert, 
yanvar və may 2005. 
320 Böhran Qrupunun məcburi köçkünlə müsahibəsi, Bakı, 
yanvar 2005.  
321 “Prezident ordu günündə torpaqları azad etmək üçün hərbi 
gücdən istifadəni vurğulayır”, ANS TV-nin xəbəri, 25 iyun 
2005, http://www.ans.az/archivetest.php?y=2005&m=6&d= 
25&thenews=2766. 

beynəlxalq hüquqa əsasən öz ərazi bütövlüyünü təmin 
etmək üçün güc tətbiq etmək hüququna malikdir. Sayı 
65,000 ilə 76,000 arasında olan ordunu gücləndirmək 
məqsədilə Prezident Əliyev hərbi büdcəni 122 faiz 
artıraraq 2003-cü ildə 135 milyondan 2005-ci ildə 300 
milyonadək artırmağı vəd etmişdir.322 Türkiyədə və ya 
Türkiyənin köməyi ilə hazırlanan yeni zabitlər nəsli, 
eləcə də ölkənin NATO-nun Sülh Naminə Tərəfdaşlıq 
proqramına daxil edilməsi ordunun bacarığını 
artırmışdır. Lakin hərbi təhlilçilər deyirlər ki, 10 ildən 
çox baxımsız qalan orduda hələ də yaşlanma, silahların 
köhnəlməsi, Müdafiə Nazirliyində korrupsiya, yeni 
çağırışçıların əhval-ruhiyyəsinin aşağı olması, əməliyyat 
planlaşdırılmasının və proqramlaşdırılmasının 
səmərəsizliyi və büdcə sistemi ilə bağlı problemlər həll 
edilməlidir.323  

Dağlıq Qarabağ münaqişəsinin həll edilməsi rəy 
sorğularında davamlı olaraq ölkənin bir nömrəli 
problemi adlandırılır, belə ki, son rəy sorğularından 
birində əhalinin 69 faizinin fikrincə aktuallığına görə 
bu münaqişə işsizliyi xeyli qabaqlayır.324 İctimaiyyət 
nümayəndələrinin əksəriyyəti Dağlıq Qarabağ da 
daxil olmaqla bütün işğal edilmiş ərazilərin qeyd-
şərtsiz qaytarılmasını tələb edir və münaqişənin 
danışıqlar yolu ilə həllinə və ya dinc yolla hər hansı 
nəticəyə az bel bağlayırlar. Ermənistanda keçirilən 
rəy sorğuları göstərir ki, Dağlıq Qarabağ əsas qayğı 
deyil325 və onların bəzi güzəştlər edilməsinə daha 
hazır olması görünür.326  

 
 
322 Jan Kristof Pöş, “Qafqaz: Yüskək rütbəli erməni generalı 
Azərbaycanı hərbi xərclərə görə tənqid edir”, RFE/RL, 29 iyun 
2005. 
323 Böhran Qrupunun amerikalı hərbi təhlilçi Riçard Qiraqosyan 
ilə elektron poçtu vasitəsilə yazışmaları, iyun 2005. Həmçinin 
baxın: Ədalət Bərqərar, “Azərbaycan hərbi sahəni inkişaf 
etdirir”, Beynəlxalq Müharibə və Sülh Hesabatı təşkilatının 
Qafqaz üzrə məlumat xidməti, 7 iyul 2005.  
324 Beynəlxalq Seçki Sistemləri Fondunun 2004-cü il iyun-iyul 
aylarında keçirdiyi rəy sorğusu. Buna bənzər sorğu Bakı, İrəvan 
və Stepanakertin mətbuat mərkəzlərində keçirilmişdir, Qarabağ 
münaqişəsinin həlli imkanları: Sosioloji araşdırmaların və KİV-
in monitorinqinin nəticələri, 2001-2003 (Bakı, 2004), səh. 10-
12, 63-65. 
325 Tədqiqatçı Jurnalistlərin Region Araşdırma Mərkəzində nəşr 
edilmiş sorğuya görə, “Azərbaycan və Ermənistan”, səh. 32-33, 
respondentlər üçün səhiyyə, ailə və sülhdən daha mühüm 
olmuşdur. Əsas təhdidlər arasında korrupsiya, daxili siyasi 
qeyri-sabitlik, iqtisadi problemlər və Qarabağ münaqişəsinin 
həll edilməməsinin adı çəkilirdi.    
326 Ermənistan Milli və Beynəlxalq Araşdırmalar Mərkəzinin 
2005-ci ilin aprelində keçirdiyi rəy sorğusu. Respondentlərin 50 
faizi bildirmişdi ki, DQ ətrafında olan yeddi rayon geri 
qaytarılmalıdır, 37.7 faizi isə qəti olaraq bunun əleyhinə 
olmuşdur. 84 faiz qeyd etmişdi ki, DQ ya müstəqil olmalı, ya da 
Ermənistanın tərkibinə daxil olmalıdır, 2.6 faiz isə bildirmişdi 

Məcburi köçkünlərin çoxunun danışıqlarla bağlı səbri 
tükənmişdir və onların real nəticələr verəcəyinə 
inanmır.327 Məcburi köçkünlər arasında sülh prosesinin 
təfərrüatlarına dair məlumat onların maraqlarını təbliğ 
edən effektiv təşkilatlar kimi yoxdur. Məyusluğun 
artması, siyasətdə iştirak etməmə və diplomatiyaya 
etimadsızlıq çoxlarını belə düşünməyə vadar etmişdir ki, 
evə qayıtmağın yeganə yolu münaqişəni hərbi yolla həll 
etməkdir. Bir müşahidəçi Böhran Qrupuna bildirmişdi: 
“Məcburi köçkünlər çox məyus olublar. Ancaq onlar 
[sülh yolu ilə] həll görmürlər. Odur ki, münaqişənin 
hərbi yolla həlli onlara nəyəsə nail olmaq və nə isə 
etmək üçün son imkan kimi görünür. Buna dair 
hökumətin verdiyi məlumat onlar üçün çox qarışıq və 
dolaşıqdır”.328 Məcburi köçkünlərin çoxu belə bir fikri 
əks etdirirlər: “Biz on ildir davam edən sülh 
danışıqlarından yorulmuşuq. Bu danışıqlar bizi heç yerə 
gətirib çıxarmayıb, bizə heç nə verməyib və ermənilərin 
xeyrinədir, çünki beynəlxalq ictimaiyyət onların 
tərəfindədir”.329 Bir rəy sorğusunda Azəri 
respondentlərin 13 faizi münaqişənin hərbi yolla həll 
edilməsi fikrini qeyd-şərtsiz dəstəkləmişdir, 53.3 faizi 
isə bildirmişdi ki, belə həll yolu yalnız sülh vasitələri 
iflasa uğradıqdan sonra istifadə edilməlidir. Buna 
baxmayaraq, məcburi köçkün olan respondentlərin 84.2 
faizi gücdən istifadəyə çağırmışlar.330  

Ermənistan və Dağlıq Qarabağ hökumətləri iddia edir 
ki, onlar Azərbaycanın istənilən hücumunu dəf etməyə 
hazırdır. Dağlıq Qarabağın baş nazirinin sözlərinə görə, 
“müharibə olarsa Azərbaycan bizimlə, Ermənistanla və 
bütöv diaspora ilə vuruşmalı olacaq! Bu gün bizim çox 
mürəkkəb avadanlığımız var və biz reaksiya verilənədək 
Azərbaycanın yarısını bombalaya bilərik. Artıq 
müharibə 1992-1994-cü illərdə olduğu kimi ov 
tüfəngləri və daşlarla aparılan primitiv savaş 
olmayacaq”331 Ermənistanın yüksək rütbəli rəsmiləri də 
belə bir inam ifadə edirlər ki, onların ordusu Dağlıq 
Qarabağ ermənilərinin təhlükəsizliyini təmin edə bilər. 
Yüksək rütbəli hökumət nümayəndəsi Böhran Qrupuna 
bildirmişdi ki, 2005-ci ildə Ermənistanın hərbi xərcləri 

 
 
ki, o, Azərbaycanın tərkibində olmalıdır. 
http://www.armenialiberty.org/armeniareport/report/en/2005/04
/58A823F8-B4AF-4312-93A6-EF81329B81BB.ASP. 
327 Böhran Qrupunun Azərbaycanda məcburi köçkünlərlə 
müsahibəsi, yanvar 2005.  
328 Böhran Qrupunun beynəlxalq QHT eksperti isə müsahibəsi, 
Bakı, yanvar 2005.  
329 Böhran Qrupunun Saatlıda məcburi köçkün ilə müsahibəsi, 
yanvar 2005. 
330 Bakı Mətbuat Klubu, “Qarabağ münaqişəsi və onun həlli 
perspektivləri”, səh. 10. 
331 Böhran Qrupunun DQ-nin de facto baş naziri Anuşavan 
Danelyan ilə müsahibəsi, Stepanakert, dekabr 2004.  

Azərbaycanın xərcləri səviyyəsindədir.332 Dağlıq 
Qarabağda olan bəzi radikallar deyirlər ki, işğal edilmiş 
ərazilərdən hər hansı birini döyüşsüz Azərbaycana 
qaytarmaq istəmirlər və iddia edirlər ki, qan bahasına ələ 
keçirilmiş torpaqlar daha artıq qan tökmədən qaytarıla 
bilməz. 

Münaqişənin hərbi yolla həlli hər iki tərəfdə bəzilərinə 
cəlbedici görünsə də, Böhran Qrupunun müsahibə aldığı 
bir neçə nəfər yenidən müharibə etmək barədə təmkinli 
danışdı. Azərbaycanda müharibə təbliğatı əhalinin 
böyük bir hissəsinin həqiqi fikirlərini əks etdirmir, bir 
QHT nümayəndəsi belə iddia etdi: “Müharibə təbliğatı 
əslində dövlətdən gəlir, çünki ailələrdə uşaqlara 
öyrətmirlər ki, müharibə yaxşıdır. Azərbaycanda 
müstəqil KİV-lər olmadığından rəsmi xəttə qarşı çıxaraq 
tarazlıq yaratmaq mümkün deyil”.333 Məcburi köçkünlər 
qəbul edirlər ki, dövlət təbliğatı ilə reallıq arasında bir 
uçurum var və qorxurlar ki, yeni müharibə onlara daha 
da baha başa gələr. Biri belə demişdi: “Əgər müharibə 
olarsa kim gedib vuruşacaq? Müharibə deyə bağıran o 
siyasətçilərin heç biri xaricdə olan övladlarını 
müharibəyə göndərməyəcək. Yenə də biz, çox şeyini 
itirən sadə adamlar, müharibəyə gedəcəyik və yenə də 
qardaş, ata və oğullarımızı itirəcəyik. Nəyə görə?”334 

Ermənistanda çoxları Dağlıq Qarabağ ermənilərini 
dəstəkləmək üçün verdikləri insan itkilərinə görə travma 
almışlar. Bir neçə gəncin yenidən döyüşə atılmağa hazır 
olduğu görünür. Bir tələbə Böhran Qrupuna bildirmişdi 
ki, “Mən İrəvanlıyam və ali məktəbi bitirdikdən sonra 
orduda xidmət etməkdən imtina edəcəyəm. Sadəcə 
olaraq Ermənistandan çıxıb gedəcəyəm, çünki 
Qarabağdan olanlar azərbaycanlılardan da pisdir. Nə 
üçün onlara xidmət etməliyik?”335  

 
 
332 Böhran Qrupunun yüksək rütbəli erməni rəsmisi ilə 
müsahibəsi, İrəvan, may 2005. O izah etdi ki, bu vəsaitin bir 
hissəsi dövlət büdcəsində görünür (135 milyon dollar), digər 
hissəsi isə fərdlərin, şirkətlərin və başqalarının pul köçürdüyü 
xüsusi “fondlar” vasitəsilə paylanır. Həmçinin baxın: müdafiə 
nazirlinin bəyanatı, “2005-ci ildə erməni ordusunun həmin 
məbləğə bərabər ehtiyatları var... odur ki, biz o 300 milyondan 
qorxmuruq”, Ruzanna Stepanyan, “Sərkisyan Azərbaycanın 
müdafiə xərclərinin artırılmasını əhəmiyyətsiz hesab edir”, 
Ermənistan Azadlığı, 1 iyul 2005,   http://www.armenia 
liberty.org/armeniareport/report/en/2005/07/0DF164BA-8509-
4C54-A1FF-5E24C01B4929.asp.  
333 Böhran Qrupunun QHT hüquqşünası ilə müsahibəsi, Bakı, 
yanvar 2005.  
334 Ibid. 
335 Böhran Qrupunun tələbə ilə müsahibəsi, İrəvan, iyun 2004.  

V. YEKUN 

Dağlıq Qarabağın və ətraf rayonların azəri və erməni 
icmaları heç zaman olmadığı kimi ayrılmışlar. Ötən 
15 il ərzində müharibə qurbanlarının hüquqlarını 
bərpa etmək üçün heç bir iş görülməmişdir. Daha çox 
il keçərsə birgə yaşama xatirələri silinəcək və onlarla 
birlikdə dialoq və inamın bərpası perspektivləri də 
itəcək. DQ-da yeni birmillətli təsisatların yaradılması, 
Azərbaycanın digər hissələrindən olan köçkünlərin 
məksunlaşdırılması və daha sonra azərilərin 
mülkiyyətinin dağıdılması və evlərin, torpaq və 
şirkətlərin özəlləşdirilməsi qayıdış və yenidən 
inteqrasiyaya böyük əngəllər yaradır. Məcburi 
köçkünlərin əksəriyyəti Azərbaycan dövlətindən son 
dərəcə asılı vəziyyətə düşmüşlər və siyasi həyatda 
tam iştirak etmək və öz gələcəklərini müəyyən etmək 
üçün az imkanlara malikdirlər. Dialoqdan imtina 
edərək və dövlətin dəstəklədiyi KİV-lər və məktəblər 
vasitəsilə erməniləri şər qüvvə kimi təqdim etməklə, 
rəsmi Bakı sadə azərilər arasında anti-erməni ab-
havasını gücləndirmişdir.  

Dağlıq Qarabağın gələcək statusu barədə fikirlər az 
üst-üstə düşür və ya heç düşmür. Azərbaycanlılar belə 
hesab edirlər ki, beynəlxalq hüquq onların 
tərəfindədir və danışıqlar nəticəsiz olarsa onların öz 
ölkələrinin Sovet dövründəki sərhədlərinin 
bütövlüyünü bərpa etmək üçün gücdən istifadə 
hüququ vardır. Rəsmi Bakı bildirir ki, Ermənistan 
təcavüzkardır və istənilən güzəşt onun 1992-1994-cü 
illərdə güc tətbiq etməsinin legitimləşdirilməsinə 
bərabər olacaq. İrəvan bildirir ki, müharibədən əvvəl  

Dağlıq Qarabağın sakinlərinin əksəriyyəti erməni idi 
və onlar referendum vasitəsilə qanuni yolla öz 
müqəddəratlarını təyin etmək hüququnu ifadə 
etmişlər. Odur ki, Azərbaycan düzgün olmayaraq dinc 
əhaliyə qarşı güc tətbiq etmiş və nəticə etibarı ilə 
Dağlıq Qarabağı və onun ətrafında yerləşən əraziləri 
ermənilərdən təmizləməyə cəhd etmişdir. Bəzi 
ərazilər Azərbaycana qaytarıldığı təqdirdə ermənilərin 
təhlükəsizliyinə təhlükə ola biləcəyindən, İrəvan təkid 
edir ki, bu proses başlamazdan əvvəl ciddi zəmanətlər 
verilməlidir. Stepanakertin de facto hökuməti iddia 
edir ki, onlar Dağlıq Qarabağı yenidən qurmuş və 
bərpa etmişlər, demokratik hökumət təsisatları 
yaratmışlar və inkişaf edən iqtisadiyyat yaratmışlar. 
Onlar inanırlar ki, onların qurumu beynəlxalq 
səviyyədə müstəqil dövlət kimi tanınmağa layiqdir.  

Münaqişənin istənilən həlli üçün əsas qarşılıqlı 
təhlükəsizlik və dözümlülüyü özündə birləşdirməlidir. 
Azərilər və ermənilər Dağlıq Qarabağda və ona bitişik 
ərazilərdə qorxmadan və qanunun aliliyi və 
demokratik prinsiplərin təmin edildiyi dözümlülük 
mühitində yaşamalı, işləməli və səyahət etməlidirlər. 
Ola bilsin ki, azərilərin və ya ermənilərin az bir 
hissəsi belə bir gələcəyi nəzərdə tutur. Gedən 
danışıqlar prosesinin təfərrüatları münaqişədən 
əziyyət çəkənlərin böyük əksəriyyətinə məlum deyil. 
Ermənilər və azərbaycanlılar ictimaiyyətə buraxılan 
elementləri səs-küylə rədd etmişlər. Danışıqlar 
masasında hansı irəliləyişin əldə edilib-
edilməyəcəyindən asılı olmayaraq336 əslində 
müharibənin bərpa edilməsi hələ də mümkündür. 
Böhran Qrupunun bundan sonra veriləcək hesabatında 
diplomatiya və Dağlıq Qarabağ və onun ətrafında 
həyat arasındakı fərqi aradan qaldırmaq və təcili sülhə 
yaxınlaşmaq məqsədilə digər təkliflər veriləcək. 

Tiflis/Brüssel, 14 sentyabr 2005 

 
 
336 2005-ci ilin əvvəllərindən bəri danışıqlarda iştirak edənlər və 
ATƏT-in həmsədrləri ictimaiyyətə belə bir nikbinlik ifadə 
edirdilər ki, yanıx zamanda sülh sazişinə nail olmaq olar. 
Böhran Qrupunun Fransalı həmsədr aparatı ilə müsahibəsi, 
Paris, may 2005 və amerikalı həm sədr aparatı ilə telefonla 
müsahibəsi, fevral 2005. bu nikbinliyi ifadə edən çoxsaylı 
məqalələrdən birini Ruzanna Stepanyan və Ruzanna Xaçatryan 
yazmışdır, “Vasitəçilər deyirlər ki, Qarabağda sülh görünür” 
RFE/RL, 14 iyul 2005. 

ƏLAVƏ A 
 

CƏNUBİ QAFQAZIN XƏRİTƏSİ  
 
 

Bu xəritə yalnız istinad üçündür və onun məzmunu heç bir siyasi dəstək ifadə etmir. 



Dağlıq Qarabağ: Münaqişəyə Yerindən Baxış 
Böhran Qrupunnu 166 Saylı Avropa Hesabatı, 14 sentyabr 2005 Səhifə 34 
 
 

 

ƏLAVƏ B 
 

DAĞLIQ QARABAĞ VƏ ƏTRAF YEDDİ RAYONUN XƏRİTƏSİ  
 
 

Bu xəritə yalnız istinad üçündür və onun məzmunu heç bir siyasi dəstək ifadə etmir. 

 




